
E PËRDITSHME INFORMATIVE

Koha

Shkup, 21 qershor - Pesëdhjeteshtatë vajza shqip-
tare vitin e kaluar janë martuar me burra të et-
nitetit maqedonas, thonë të dhënat zyrtare të
Entit Shtetëror të Statistikës së Maqedonisë
(ESHS). Më konkretisht, vajzat shqiptare janë
bërë nuse të maqedonasve, turqve, boshnjakë-
ve madje edhe romëve e serbëve. Sipas po këty-
re të dhënave, shqiptaret martohen me maqe-
donas, maqedonaset s’i duan shqiptarët! “Vitin

e kaluar, në Maqedoni kanë ndodhur 13.781
martesa. 6971 martesa janë lidhur midis maqe-
donasve, 4760 martesa midis shqiptarëve... Prej
tyre, 23 femra maqedonase janë martuar me
shqiptarë, 57 femra shqiptare kanë vendosur
kurorë me maqedonas, 1 shqiptare është mar-
tuar me rom, 35 shqiptare me turk, 2 shqiptare
me serb, 6 me boshnjak dhe 17 me të ndry-
shëm. 9 rome janë martuar...

57 shqiptare u bënë nuse të maqedonasve

15 DEN

Mërzia 
e vetmisë

Njëfarë stihie organizative është
prezente gati në çdo manifestim
kulturor që mbahet këtu te ne.
Ata që merren me këto ngjarje, si
duke e kanë harru një segment
mjaft të qenësishëm - menaxhi-
min, si faktor thelbësor që e bën
një manifestim të mbahet mend,
të paktën deri në vitin pasues.
Zakonisht me këto punë merret
një person dhe ai person vetëm
pak ditë para se të mbahet akcili
manifestim aktivizohet, i shpërn-
dan në shpejtësi disa ftesa në Fa-
cebook dhe...

Kolegji arbëresh i Shën Adrianit ishte qendër e
rëndësishme arsimore dhe kulturore e
arbëreshëve të Italisë. U çel më 1734 dhe u quajt
fillimisht Kolegji arbëresh Korsini. Me
themelimin e katedrës së gjuhës shqipe nga J.
de Rada (1849), dha ndihmesë me vlerë për
shkollën shqipe e mendimin pedagogjik

shqiptar. Pothuaj të gjithë shkrimtarët e
dijetarët arbëreshë të ngulimeve të Kalabrisë e
të Bazilikatës gjatë shek.XVIII-XIX kanë ndjekur
këtë institut arsimor. Kolegji arbëresh i Shën
Adrianit pati një rëndësi të madhe për rolin dhe
kontributin e tij në fushën kulturore e
atdhetare.

BUDALLALLËKU EKSTREM
"Shefi i NATO-s, Stoltenberg, pranon se e ardhmja
e aleancës është e vështirë, dhe mbijetesa e saj nuk
duhet marrë si e sigurt. Sigurisht, asnjë shqiptar
nuk uron që NATO të bjerë. 
Mirëpo, përtej uratave, e gjithë klasa politike
shqiptare që i ka shkatërruar kapacitetet
mbrojtëse sepse 'do na mbrojë natua', siç ka
shkatërruar dhe kapacitetet institucionale e
ekonomike sepse 'do i gjejmë në BE', është
përgjegjëse ose për budallallëk ekstrem, ose për
poshtërsi të madhe, ose për të dyja bashkë.
Ndërkohë që duhet synuar edhe aleanca
ushtarake, edhe integrimi në struktura
ndërshtetërore, këto nuk kanë kurrfarë kuptimi
nëse shkojmë aty pa ushtri, pa shtet e pa
ekonomi. Shpresojmë se kambanat që bien
gjithnjë e më shpesh të na ndërgjegjësojnë e ta
largojmë këtë klasë politike që na ka shkatërruar",
shkruan në profilin e tij në FB, aktivisti i
Vetëvendosjes, Arbër Zaimi.

PREJARDHJA NUK MUND TË JETË FRYMËZIM
“Sukseset e shqiptarëve në vende të tjera të botës,
janë suksese individuale të tyre dhe të shoqërive
që kanë investuar në ta. Pra, jo të shoqërisë sonë e
as të kombit tonë. Prejardhja në këtë rast nuk ka
ndonjë rol për suksesin e tyre. A nuk mund të
përdoren ata si frymëzim? 
Mbase edhe munden. Por kam frikë se
funksionojnë edhe në drejtimin e kundërt, pra,
frymëzojnë edhe të tjerë që të ikin si ata, nëse
ëndërrojnë që të bëhen të suksesshëm. Prandaj,
vetëm sukseset e atyre që jetojnë dhe kanë arritje
këtu, mund të jenë frymëzuese tamam. Fjala
vjen, Majlinda Kelmendi është frymëzuese më
shumë se të gjithë të suksesshmit jashtë vendit.
Pa e shikuar çështjen kështu, nuk do të kemi
projekte për të rritur numrin e të suksesshmëve
këtu. Do të vazhdojmë të llogarisim sukseset e të
tjerëve si gjoja tona, e do të hidhërohemi si
fëmijë tekanjozë, kur nuk na plotësohen tekat
nga 'tanët' që realisht nuk janë tanët”, ka shkruar
pedagogu dhe shkrimtari Milazim Krasniqi në
profilin e tij në Facebook.

NËSE DUAN
BISEDA PËR
KUFIJ, NUK
KAM PSE TË
SHKOJ NË
BRUKSEL
Kryetari i Serbisë Aleksandar
Vuçiq nuk i ka pritur mirë
deklarata e zyrtarëve të
Kosovë e sidomos ato të
presidenti Hashim Thaçi se
në Bruksel do të bisedohet
edhe për kufijtë Kosovë-
Serbi. 
Pas këtyre deklaratave, Vuqiq
thotë të ketë ftuar njerëz në
Bruksel dhe se atyre u ka
thënë se nëse këto janë
qëndrime të politikanëve
kosovarë, atëherë të mos
humbasim kohë dhe unë të
mos vij, ndërsa ata më thanë
të lutëm eja dhe të
bisedojmë".
"Nëse mendoni se ka grushte
që më detyrojnë t’i dëgjoj
deklarata e Thaçit dhe të
tjerëve, mos më thërrisni.
Nuk jam i fascinuar me këto
ide dhe nuk frikohem. E keni
gjetur njeriun e gabuar për
presione, prandaj të mos
humbasim kohë. Nëse jeni të
gatshëm për kompromis,
këtu jam. Serbia nuk do të
flasë, por nëse mendoni se
mund të bisedoni me ne në
mënyrë të tillë, do të shkojmë
dhe do t'ju falënderojmë
shumë mirë, e së pari t’i
përmbushni marrëveshjen e
Brukselit”, ka citon Beta të
ketë thënë Vuçiq. Hashim
Thaçi dje ka theksuar se në
takimin më të ri me kryetarin
serb Aleksandar Vuçiq, do të
bisedojë për kufijtë ndërmjet
Kosovës e Serbisë.
Por, profesori në pension i
Fakulteti t Filologjik dhe ish -
diplomati Vladeta Jankoviq
ka vlerësuar se problemi i
Kosovës është para zgjidhjes
përfundimtare sepse u është
mërzitur atyre që vendosin
për të, transmeton Koha net.
Ai për N1 ka theksuar se e
pengon “përpjekja e mjerë e
bartësit të regjimit”, filluar
nga kryetari aktual serb
Aleksandar Vuçiq që i gjithë
faji për Kosovën t’i hedhet
paraardhësit.

(Koha Ditore, 21 qershor)

Njëfarë stihie organizative është prezente gati në çdo manife-
stim kulturor që mbahet këtu te ne. Ata që merren me këto ngjarje,
si duke e kanë harru një segment mjaft të qenësishëm - menaxhi-
min, si faktor thelbësor që e bën një manifestim të mbahet mend,
të paktën deri në vitin pasues. Zakonisht me këto punë merret një
person dhe ai person vetëm pak ditë para se të mbahet akcili ma-
nifestim aktivizohet, i shpërndan në shpejtësi disa ftesa në Face-
book dhe këtu mbaron parapërgatitja. Mungojnë kontaktet me
mediat, konferencat e shtypit, fletëpalosjet, kompletimi i të dhë-
nave për pjesëmarrësit, dhe ajo çka është më skandaloze për dy,tri
ngjarje ndodhë të fletë personi i njëjtë. Rrethi i atyre që ftohen për
të folur për një libër, ekspozitë apo për ndonjë vepër tjetër arti
është tepër i ngushtë dhe janë njerëz të njëjtë që barten nga ga-
leria në sallë leximi, nga koncerti në dërrasa teatri. Pastaj ndodhë
që brenda një dite të mbahen dy ngjarje kulturore dhe e keqja do
të ishte më e vogël sikur ato të mos mbahen në të njëjtin termin.
Kalendari kulturor nuk i nënshtrohet kurrfarë shqyrtimi paraprak
në mënyrë që të mos ketë përplasje terminësh.

Krejt kjo është pasojë e një rrëmuje që është instaluar në jetën
tonë kulturore publike. Pasojat e kësaj rrëmuje mund të jenë të
natyrave të ndryshme, por ajo që bie në sy është mungesa e pu-
blikut, mungesa e të rinjve, e atyre që nesër mund të jetë një pu-
blik i formuar dhe konsoliduar, jo vetëm për premiera ku biletat je-
pen gratis, por edhe për reprizën e 30-të me radhë. Nëse nuk
punohet në avancimin e shijes së publikut, i cili duhet të shumë-
fishohet, atëherë shtrohet pyetja se cili është funksioni i manife-
stimeve kulturore. Tradita nuk është diçka e shkëputur, pa vazh-
dimësi dhe pa kohezion të brendshëm përmbajtjesor. Te ne ka
ndodhur që shumë manifestime kanë filluar me idenë që të jenë
tradicionale, por kanë përfunduar në ngjarje pa efekt që kanë
përmbushur kapriçot e individëve. Në këto raste më tepër ka luaj-
tur rol protagonizmi i provincialistëve të caktuar, të cilat kanë pa-
tur shumë nevojë të dalin nga anonimiteti, se sa ndonjë synim uti-
litar për të sjellë më shumë dritë në përditshmërinë tonë të kapluar
nga tendencat akulturore. 

Organizimi ynë kulturor vuan edhe nga një prirje pak a shumë sno-
biste që gjithçka të rrotullohet në qendrën e Shkupi. Janë të
mirëkuptuara ato ngjarje që organizohen në pjesën e vjetër të
Shkupit, aty ku arkitektura dhe urbanistika gërshetohen me me-
sazhet universale që japin veprat e ndryshme të artit. Por, çfarë
kuptimi ka një lexim letrar, i cili në vend se të mbahet në ndonjë
ambient shkollor në Çair, para nxënësve e arsimtarëve, ai organi-
zohet në qendrën urbane të Shkupit, aty ku përveç autorëve që
lexojnë, merr pjesë edhe ndonjë pensionist që mërzinë e vetmisë
mundohet ta vret duke dëgjuar vargje lirike.

Kjo mërzi vetmie që nuk është vetëm e pensionistëve, sikur është
bërë pjesë e jetës sonë kulturore. Në Francë, Itali, Spanjë, Britani,
Çeki, Poloni e gjetiu ka shkolla të posaçme ku njerëzit mësojnë dhe
trajnohen për programe të posaçme menaxhimi në kulturë. Atje
asgjë s’i lihet stihisë, kurse ngjarjet që kanë karakter të ndryshëm,
kanë menaxherë të ndryshëm dhe nuk ndodhë që një menaxher
teatri të merret edhe me organizimin e ndonjë ekspozite, ose një
menaxher muzike të hidhet në letërsi. 

Te ne po shton shtat një supermen që menaxhon gjithçka dhe në
fund njeriu nuk e ka të qartë nëse ka qenë në ndonjë takim ba-
dihavxhinjësh, apo në një ngjarje të mirëfilltë kulturore. 

Mërzia 
e vetmisë

Emin AZEMI

ÇFARË ISHTE KOLEGJI ARBËRESH I SHËN ADRIANIT?

AUSTRIA NUK IU BESON DOKUMENTEVE 
TË KOSOVËS
“Një vend mik dhe mbështetës historik i Kosovës,
po kërkon vetëm për studentët e Kosovës që
diplomat e tyre të vërtetohen me disa vula apostile
dhe përfundimisht të vërtetohen edhe përmes
Ambasadës Austriake ne Kosovë. 
Habia ishte edhe me e madhe kur kuptova se kjo
kërkesë vlen për të gjitha institucionet e shtetit të
Austrisë. Kërkesa të njëjta për vula apostile
(legalizim) kishte edhe nga Gjermania, Zvicra dhe
vende tjera. Si ka mundësi një vend mik të mos i
besoj asnjë dokumenti të shtetit tonë, as atyre që
lëshon edhe Universiteti i Prishtinës (UP), i
mbështetur kaq shumë nga Qeveria e Austrisë?”,
ish-drejtori i Agjencisë për Akreditim, Blerim
Rexha, të cilin pas ardhjes në pushtet, Ramush
Haradinaj e shkarkoi, përmes një postimin në
profilin e tij në Facebook ka shfaqur habinë e tij
me kërkesën që ka një vend mik i Kosovës, siç
është Austria.

Shkup, 21 qershor - Zëvendëskrye-
tari i Qeverisë përgjegjës për Çë-
shtje Evropiane, Bujar Osmani, dje
në hapësirat e Sekretariatit për Çë-
shtje Evropiane realizoi takim me
zëvendës-drejtoreshën e Përgjith-
shme në Departamentin e Lindjes
së Mesme dhe Evropës në kuadër
të Agjencisë japoneze për Bashkë-
punim ndërkombëtar (JICA), Çi
Miuahara, e cila e informoi për fu-
shat prioritare për bashkëpunim
në kuadër të iniciativës së re Japo-
neze për bashkëpunim në vendet e
Ballkanit Perëndimor. “Kemi ba-
shkëpunim bilateral të sukses-
shëm tashmë 20 vjet, që ka treguar
rezultate konkrete, përmes së cilës
janë zbatuar projekte të rëndësish-
me për Republikën e Maqedonisë

dhe nga e cila para së gjithash
kanë interes qytetarët”, theksoi
Osmani, duke potencuar më pas
ndihmën jashtëzakonisht të
rëndësishme në Sektorin e shën-
detësisë siç është donacioni i paji-
sjeve mjekësore dhe veturave për
mbrojtjen primare shëndetësore
në më shumë komuna të cilat edhe
sot e kësaj dite përdoren. “Japonia
u tregua mike e vërtetë e Maqedo-
nisë, kur në vitin 2016 në kohën e
Krizës nga përmbytjet, siguroi
ndihmë emergjente prej mbi
100.000 Eurove, atëherë kur e ki-
shim më se të nevojshme për
tejkalimin e pasojave nga
përmbytjet”, theksoi Osmani, duke
theksuar të rëndësishme edhe
ndihmën të cilën Qeveria Japone-

ze e siguroi për vendin për me-
naxhim me krizën e emigrantëve.
Osmani shprehu bindjen se ba-
shkëpunimi mes dy vendeve do të
zgjerohet dhe thellohet, veçanëri-
sht në kuadër të iniciativës se re
Japoneze për bashkëpunim me
vendet nga Ballkani Perëndimor
dhe atë në fushat prioritare të de-
finuara të Iniciativës, siç janë; ulja
e rrezikut nga katastrofat, zhvillimi
i sektorit privat, mjedisi jetësor etj.
Në atë drejtim zëvendëskryemini-
stri e informoi se Marrëveshja për
bashkëpunim teknik mes dy Qe-
verive është në fazën e konsulti-
meve finale dhe se pritet së shpej-
ti e njëjta të nënshkruhet. “Si shtet
ndodhemi në periudhë tejet të
rëndësishme ose thënë ndryshe

Historike. Për disa ditë presim ven-
dim pozitiv nga Brukseli për fillim
të negociatave për anëtarësim të
plotë në Bashkimin Evropian, nga
ku shoqëria do ti hyjë një transfor-

mimi të thellë për çka e mirë-
seardhur është çdo ndihmë nga të
gjithë miqtë tanë ndërsa Japoninë
e konsiderojmë si një nga më të
rëndësishmet”, theksoi Osmani.

Evis HALILI 

Shkup, 21 qershor - Projekti për reha-
bilitimit e muzeut të Alfabetit në
Manastir ka nisur. Drejtoria e mu-
zeut ka publikuar këto ditë shpal-
ljen për angazhimin e personave
që do të merren me zbatimin e
projektit të miratuar prillin e ka-
luar nga fondet IPA, një vlerë mbi
200 mijë euro. Afati për përfundi-
min e punimeve, që nënkuptojnë
përveç rikonstruktimit të plotë të
godinës, edhe pajisjen me orendi,
teknikë..., por edhe trajnimin e sta-
fi programe rezervimi është 18
muaj. Sipas drejtorit Nuer Arslla-
ni, punimet do të fillojnë muajin
në ardhshëm, pas përzgjedhjes së
kompanisë së ndërtimit. Ky është
investimi më i kompletuar për
rehabilitimin e një prej objekteve
sinjifikante të historisë dhe kul-
turës shqiptare, që prej inauguri-
mit 12 vjet më parë dhe përpjekje-
ve të dështuara në vite për të
rikonstruktuar pjesë të veçanta dhe
për ta pajisur me teknologji ba-
shkëkohore. 

“Mundet që punimet të përfun-
dojnë deri në nëntor, por mund të
ndodhë edhe e kundërta. E rëndë-

sishme është që ky projekt ka ni-
sur të realizohet dhe do të mundë-
sojë funksionimin e tij si muze, me
të gjitha cilësitë. Ne jemi muzeu i
parë në Maqedoni që financohemi
nga Programi IPA dhe ky është
projekti i vetëm në sferën e kulturës
që u miratua prej tyre vitin e ka-
luar”, thotë Arsllani. Ky projekt u
miratua nga IPA si pjesë e si pjesë e
Programit për bashkëpunimin
ndërkufitar “Conect” (Muzetë lidhin
kultura dhe njerëzit) dhe nënkup-
ton edhe bashkëpunimin me part-
nerët e tjerë të projektit dhe
shkëmbimin e eksperiencave në
sferën e aktivitetit muzeal. Part-
nerët janë Muzeu Olimpik në Se-
lanik, shoqata Triagolnik në Shkup
dhe komuna e Volvos në Greqi. Kjo
e fundit, si bartëse e projektit e
shtyu për më shumë se një vit nën-

shkrimin e kontratës, duke shkak-
tuar pezullimin e punimeve dhe të
grantit të vënë në dispozicion të
muzeut. Por edhe duke vënë në
pikëpyetje manifestimin me rastin
e 110 vjetorit të Kongresit të Alfabe-
tit. 

Gjatë periudhës së rikonstrukti-
mit inventari i muzeut, dhoma
përkujtimore me figurat në silikon
do të zhvendosen në katin e parë,
ose edhe mund të transferohen në
muzeun e Ataturkut, sipas marrë-
veshjes së bërë me Ministrinë e
Kulturës. Pas përfundimit të puni-
meve, do të vihen në funksion edhe
kati i parë i godinës, për të cilin Mi-
nistria e Kulturës paguan një qera
rreth një mijë euro në muaj. Në të
do të vendosen Këndi edukativ për
fëmijë, për lexim, recepsion, e të
tjera. Me rikonstruktimin do të

mundësohet edhe krijimi i kushte-
ve optimale të sigurisë fizike të
objektit për të parandaluar inci-
dentet e mundshme nga ana e ek-
stremistëve në këtë qytet, që përsë-
riten çdo vit në raste përvjetorësh. 

Problem vazhdon të mbetet
numri i punonjësve, gjithsej gja-
shtë dhe stafi ku mungojnë gjuhë-
tarë, historianë, e të tjera, sidomos
pas refuzimit të kërkesës së fundit
që ka bërë drejtoria për punësimin
e dy personave. “Nuk e kuptoj sesi
muzeu i shkronjave nuk mund të
ketë një gjuhëtar, apo një historian.
Është e rëndësishme për të gjithë
vizitorët, shqiptarë dhe të huaj, fë-
mijë dhe të rritur, por edhe për vetë
muzeun që të dinë sesi erdhëm
deri tek miratimi i alfabetit dhe
gjuhës që flasim edhe shkruajmë
sot”, thotë drejtori Arsllani. 

Thaçi takoi
kryetarin 
e PPE-së, 
Xhozef Daul
Shkup, 21 qershor - Në vazhdën e
vizitës dyditore në Bruksel dhe
pas takimeve me komesarin
Han, si dhe me tre eurodeputetët
Vajgëll, Kukan dhe Fleckenstein,
kryetari i Partisë Demokratike
Shqiptare (PDSH), Menduh
Thaçi, u prit në selinë e PPE nga
kryetari Xhozef Daul, kreu i Par-
tive Popullore Evropiane, grupi-
mi më i madh politik evropian.
Në takim, siç theksohet në kum-
tesë, është biseduar për zhvilli-
met politike në Maqedoni, për
pikëpamjet e Partisë Demokra-
tike Shqiptare në forcimin e in-
stitucioneve të Maqedonisë që
do të kontribuonin procesit inte-
grues, si dhe për procesin e inte-
grimit euroatlantik të vendit
tonë. Thaçi e falënderoi kryetarin
Daul për bashkëpunimin e sin-
qertë mes PDSH-së dhe PPE-së,
si edhe për gatishmërinë që
PDSH-ja sa më shpejt të bëhet
pjesë e familjes së partive evro-
piane popullore. Bashkëbisedue-
sit të kënaqur nga takimi u
dakorduan që ky bashkëpunim
të vazhdojë edhe në të ardhmen.

OSMANI PRITI ÇI MIUAHARAN

Bisedimet me BE-në duan transformim të thellë të shoqërisë

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

NJË VIT VONESË PAS MIRATIMIT NGA IPA 

Fillon rikonstruktimi
i Muzeut të Alfabetit 

Drejtoria e muzeut ka
publikuar këto ditë
shpalljen për
angazhimin e personave
që do të merren me
zbatimin e projektit të
miratuar prillin e kaluar
nga fondet IPA, një vlerë
mbi 200 mijë euro. Afati
për përfundimin e
punimeve, që
nënkuptojnë përveç
rikonstruktimit të plotë
të godinës, edhe pajisjen
me orendi, teknikë..., por
edhe trajnimin e stafit
është 18 muaj

Koha



Shkup, 20 qershor - Javët e ardhsh-
me do të formohet Komisioni i
cili do të punojë në revidimin e li-
brave, ku ndryshime do të ketë
edhe në Maqedoni edhe në Gre-
qi. Këtë e theksoi shefi i diplo-
macisë së Maqedonisë, Nikolla
Dimitrov në intervistën për Top
temën. "Librat do t'i ndryshojnë
të dy palët. Ky do të jetë proces i
zgjat, i cili fillon me një normali-
zim dhe miqësi. Komisioni është
obligimi i vetëm që zbatohet dhe
në një mënyrë përdoret para ra-
tifikimeve, para se marrëveshja
të hyjë në fuqi. Afati është i

shkurtër për formim të këtij ko-
misioni, javët e ardhshme do të
duhet të formohet komision, të
gjenden ekspertë të vërtetë,
tonët, të tyre, ky do të jetë proces
afatgjatë", tha Dimitrov. Në
pyetjen prej kur në të vërtet fil-
lon historia e Maqedonisë, Dimi-
trov thotë se kjo është çështje e
historianëve, ndërsa ai me pro-
fesion është jurist.

"Por si qytetarë e di se gjuha
ime është një prej gjuhëve sllove-
ne jugore, kultura jonë, tradita,
pavarësimi, rilindja... mendoj se
për ne është e mirë të jemi krenar

me atë që posedojmë dhe men-
doj se kjo aventurë duhet të për-
fundojë", theksoi Dimitrov.  I pye-
tur nëse paraprakisht ishte
pranuar erga omnes apo ndonjë
emër tjetër, Dimitrov tha se nuk
disponojnë me arkivë të plotë të
udhëheqjes së negociatave dhe
shtoi se jo çdoherë janë përdorur
kanale formale të komunikimit.

"Ka pasur kanale partiake po-
litike apo edhe linja të tjera të
afërsisë. Konsideroj se do të jetë
nevojitet hulumtim i gjatë nga
grupi i ekspertëve për t'u fituar
një pasqyrë e plotë. Ne u rritëm,

edhe u plakëm me këtë", tha Di-
mitrov. Ai theksoi se askush nuk
na detyroi për këtë dhe shprehi
habi që në opinion ka spekulime
se ky ka qenë ndonjë plan i dikujt
apo plan ndërkombëtar. Në
pyetjen përse erga omnes, u
përgjigj se në të kundërtën nuk
do të kishte marrëveshje.

"Sepse nuk do të kishte
marrëveshje. Ky ishte pozicioni i
Athinës dhe për këtë nuk kam di-
lemë. Nëse do të qëndronim në
formulë të dyfishtë, nuk do të ki-
shte marrëveshje. Ekzistojnë dy
mendime, njëri është se formula

e dyfishtë e mban problemin të
hapur. I dyti, ai dualitet sikur e
mban plagën të hapur. Nëse insi-
stonim në përfshirje të ndrysh-
me nga përdorimi i përgjith-
shëm, nuk do të kishim ardhur
deri te marrëveshja. E fundit,
përfshirja është shumë ngushtë e
lidhur me emrin. Nëse për ne do
të ishte më e pranueshme shem-
bulli republika ballkanike për ja-
shtë, në mënyrë që brenda ta rua-
nim Republika e Maqedonisë.
Reagimi i dy opozitave tregon
qartë se sa i thellë është proble-
mi", tha Dimitrov.

Regjistrohen 
11.697 nxënës
Shkup, 21 qershor - Pas raporteve të mar-
ra nga të dy ditët e paraqitjes (18 dhe 19
qershor) në shkollat e mesme për regji-
strim në vitin e parë për vitin
2018/2019, Ministria e Arsimit dhe
Shkencës njoftoi sot se nga 17.590 të
paraqitur, janë regjistruar 11.697
nxënës. Sipas llojit të arsimit, 4.873
janë pranuar në arsim gjimnazist, 6462
në shkollat profesionale, 208 nxënës
në Akademinë e sportit dhe 154 në
gjimnazin e sportit.   "Testimi kuali-
fikues do të realizohet  më  22 qershor
në shkollën e mesme të mjekësisë 'Dr.
Pançe Karagjozov' në Shkup ( drejtimi -
motër medicinale - shëndetësi  për pa-
ralelet me mësim  në gjuhën maqedo-
nase) dhe në shkollat e mesme në të ci-
lat realizohet plan programi mësimor
për art. Në shkollat në të cilat do të rea-
lizohet testim kualifikues  listat për-
fundimtare me rezultatet do të pu-
blikohen në 25 qershor", MASH . Si
edhe viteve të kaluara, më i madh
është interesi nëpër gjimnaze, kështu
që regjistrimi i nxënësve në Shkup ka
përfunduar nëpër gjimnazet "Josip
Broz Tito", Nikolla Karev", "Orce Nikol-
lov", Georgi Dimitrov", "Rade Jovçevski
Korçagin" dhe në "Josip Broz Tito" në
Manastir, si dhe për profilet arsimore
nga drejtimi i shëndetësisë dhe drejti-
mi ekonomik-juridik dhe tregtar... Pas
publikimit të rang listës me rezultatet
e regjistrimit, nxënësit të cilët nuk janë
regjistruar në shkollë, janë të obliguar
që në afat prej 48 orëve të tërheqin
dokumentacionin e dorëzuar në shkol-
lë. Për paraqitjen e dytë në afatin e qer-
shorit, e cila do të realizohet më 28 qer-
shor, vende të lira ka për gjithsej
24.086 nxënës, prej të cilëve për arsim
gjimnazist 6.068 dhe për arsim profe-
sional 17.900 vende. Rezultatet nga
regjistrimi dhe vendet e lira do të pu-
blikohen më 29 qershor.  MASH infor-
mon se për  paraqitjen e dytë mund të
ulin  numrin e pikëve  sipas Konkursit
më së shumti deri në 10 pikë   në përja-
shtim të drejtimit  gjimnaz, drejtimit
ekonomi - juridik dhe tregti dhe drejti-
mit shëndetësi. Ulje të pikëve nuk do të
ketë nëpër gjimnaze, drejtimin ekono-
mik-juridik dhe tregti, si dhe drejtimin
shëndetësi.

Laura PAPRANIKU

Shkup, 21 qershor - Mjegulla e ngritur rreth
zgjedhjes së profesorëve universitarë nëpër
thirrje të caktuara akademike, si dhe dile-
mat që kanë shoqëruar në këtë pikë institu-
cionet e arsimit të lartë nuk kanë lënë pa
prekur edhe Universitetin “Nënë Tereza” në
Shkup. Dyshimet janë përforcuar ende më
shumë për faktin se pendimet për shkelje
dhe mos respektim të ligjeve janë sforcuar
nga Inspektoratit Shtetëror i Arsimit, pra in-
stitucioni më i lartë që duhet të merret me
anën formale dhe juridike të funksionimit të
universiteteve. Mirëpo, mungesa e transpa-
rencës së plotë nga ana e këtij institucioni i
ISHA-së, i cili publikon indice dhe raporte në
mënyrë selektive dhe jo raportet për si-
tuatën e konstatuar në të gjitha universite-
te dhe institucionet tetar të arsim të lartë,
hedhin vetvetiu dyshime për tendenca me
prapavija politike. 

Rektori i UNT-së, Aziz Pollozhani nuk dë-
shiron të besojë se shkaqet politike mund të
kenë shtyrë drejtorin e ISHA-së, Gjorgji Iliev-
ski të shkojë deri atje sa të iniciojë padi pe-
nale kundër rektorit Pollozhani me preten-
dimet se ky i fundit nuk ka respektuar
urdhrat e tij. 

“Nuk dua të besoj se e gjithë kjo ka pra-
pavijë politike”, thotë ai. Megjithatë, ka diçka
që nuk shkon si duhet me urdhrat e drejto-

rit Ilievksi. “Drejtori i ISHAS-së nuk ka dër-
guar deri te organet e UNT-së asnjë vendim
të urdhërim të prerë (për pretendimet që
ka ngritur për dy thirrje akademike), që të
mund të vepronim pa rrezikuar që të padi-
teshim më vonë nga ana e profesorëve”, sh-
prehet ai. 

Pollozhani sqaron se në raportin para-
prak për inspektimin e UNT-së nga ana e
inspektorëve të arsimit, mes tjerash ishte
kërkuar që tu merret thirrja akademike dy
profesorëve, të cilëve ua kishte dhënë titujt
(thirrjet akademike) Komisioni amë për për-
gatitjen e punëve për fillimin e funksionimit
të Universitetit. 

“Rasti i parë, i një profesoreshe u zgjodh
menjëherë. Vetë ajo u tërhoq nga titulli i
dhënë meqë nuk arriti ta nostrifikojë bren-
da afatit të caktuar kohor diplomën për
thirrjen shkencore të cilën e kishte nga një
shtet i Amerikës”. Ndërsa, rasti i dytë i cili ka
të bëjë me prof.dr. Bashkim Idrizin, thotë se
mbetet një çështje e hapur edhe më tej dhe
e cila nuk varet nga Universiteti, por veprimi
i organeve tjera kompetente edhe atë nga
vetë ISHA-ja ose nga gjykatat. 

“Kush jam unë që t’i anuloj titullin apo
thirrjen akademike një profesori, i cili është
vlerësuar se e meriton të mban atë titull nga
një Komision recenzentësh prej pesë anë-
tarë. Por meqë, ISHA pretendonte se Idrizit
është me titull të kontestuar nga një uni-

versitet tjetër, atëherë ne si Universitet u
drejtuam me kërkesë zyrtare deri të ISHA-ja
që të na sjellin një vendim të plotfuqishëm,
nga cilido institucion, me qëllim që neve të
mund të veprojmë. Le të na dërgon Inspek-
torati një vendim në të cilin thuhet se ISHA
ia anulon thirrjen akademike profesorit, ose
le të na e dërgon gjykata apo ndonjë univer-
sitet një vendim të tillë të formës së prerë
dhe, padyshim që unë jam i detyruar të ve-
projë, pra të kërkojë nga organet e universi-
tetit ta shqyrtojë çështjen”, plotëso rektori
Pollozhani. Derisa atij nuk i është dërguar
një dokument i tillë, thotë se nuk mund të
veprojë. “Në këtë situatë, kur nuk kam ven-
dim të urdhrit të prerë nuk kam si të veprojë.
Pasi, profesori në të drejtën e tij mund të
ngre padi kundër Universitetit i cili në fund
do të jetë i detyruar ti paguajë edhe dëm-
shpërblim”. 

Për të njëjtën çështje, rektori i UNT-së
thotë se profesor Idrizi është në një proces
gjyqësor me Universitetin e Tetovës, por
gjithë kohën deri sa konflikti mes palëve
nuk ka një epilog përfundimtar, UNT-ja nuk
mund të veprojë me hamendësime dhe as
me pretendimet e ISHA-së. Rektori Pol-
lozhani është i bindur se për rastin Idrizi ka
vepruar drejtë, pra se mes Ilievskit, respek-
tivisht urdhrit të nënshkruar prej tij si drej-
tor i ISHA-së dhe vendimit të Komisionit
amë për dhënien e titullit akademik prof.dr.
Idrizit duhej të zgjidhte të dytin. “Normal që
mes vendimit të ISHA-së dhe vendimit të
Këshillit amë të UNT-së do të mbaj anën e
kësaj të fundit”, shprehjet ai. 

JAVËT E ARDHSHME DO TË FORMOHET KOMISION PËR NDRYSHIME TË LIBRAVE

Hiqen librat ku flitet keq për Greqinë
||||||||||||||||||||||||||||||||||||||||||||||||||||||||||||||||||||||||||||||||||

PRETENDIME DHE DYSHIME NGA INSTITUCIONE TË LARTA ARSIMORE

Mes Ilievskit dhe Idrizit, 
rektori zgjodhi të dytin

“Le të na dërgon Inspektorati një vendim në të cilin
thuhet se ISHA ia anulon thirrjen akademike profesorit,
ose le të na e dërgon gjykata apo ndonjë universitet një
vendim të tillë të formës së prerë dhe, padyshim që unë
jam i detyruar të veprojë, pra të kërkojë nga organet e
universitetit ta shqyrtojë çështjen”, deklaron rektori i
UNT-së. Por, pa pasur një vendim të atillë, normal që mes
urdhrit të ISHA-së dhe vendimit të Komisionit amë të
UNT-së, do mbaj anën e Komisionit

Koha

Rrahet taksisti 
nga Jazhinca 
Të mërkurën mbrëma, në Stacionin policor
në Tetovë, personi A.R. (52) nga fshati
Jazhincë, ka paraqitur se në ora 19 e 30 minu-
ta, është sulmuar fizikisht nga një person i
panjohur, ku gjatë lëvizjes në rrugën rajona-
le prej fshatit Jazhincë në drejtim të Tetovës
me taksi-kombin e tij, në fshatin Xhepçisht
një person i panjohur i ka prerë rrugën, dhe
ka dalë nga vetura e tij Mercedes, me sharje
dhe bërtitje, i ka hapur derën dhe e ka sul-
muar fizikisht me shuplaka dhe grushte në
pjesën e fytyrës dhe kokës. Me këtë rast i
janë shkaktuar lëndime të dukshme në
fytyrë, ndërsa ndihmë mjekësore ka kërkuar
në Spitalin klinik të Tetovës. Punohet në
gjetjen dhe identifikimin e sulmuesit për
zbardhjen e plotë të rastit, ku edhe do të pa-
sojnë padi adekuate, njoftoi zëdhënësi i po-
licisë së Tetovës, Fatmir Rexhepi.

Rrah gruan
dhe vjehrrin
Të mërkurën mbrëma, në Stacionin policor
Tetovë, 32-vjeçarja Z.R. nga fshati Pallaticë,
e cila jeton në Tetovë, ka paraqitur dhunë
familjare, të cilën e ka kryer ndaj saj bashkë-
shorti me të cilin nuk kanë kurorë. Bëhet
fjalë për 46-vjeçarin I.A. nga Tetova, i cili
gjatë një zënke verbale familjare, e ka sul-
muar fizikisht me shuplaka, grushte dhe sh-
qelma, në prezencë të fëmijëve minorenë
edhe atë dy herë në ora 14.00 dhe në ora 15
e 30 minuta. Më vonë, në shtëpinë e tyre ka
ardhur edhe babai i saj Z.R. nga fshati Palla-
ticë, i cili ka dashur të kuptojë ku qëndron
problemi lidhur me dhunën e kryer. Por edhe
atë e ka sulmuar fizikisht me kokë në fytyrë,
duke vazhduar me grushte dhe shqelma
nëpër të gjithë trupin. Dy të sulmuarit
ndihmë mjekësore kanë kërkuar në Spitalin
klinik të Tetovës, ku babai Z.R. për shkak të
seriozitetit të lëndimeve, është dërguar për
shërim në Qendrën urgjente në Shkup. Per-
soni I.A. është vetëparaqitur në Stacionin
policor në Tetovë lidhur me dhunën familja-
re, ku ndaj tij me konsultim me Prokurorin
publik, nga Prokuroria themelore publike
Tetovë, do të pasojë edhe padi adekuate,
njofton policia e Tetovës.

Kërcënohet me jetë 
37-vjeçari nga Kamjani
Të mërkurën në ora 12 e 10 minuta, në Sta-
cionin policorë në Tetovë, nga ana e 37-vjeça-
rit I.Xh. nga fshati Kamenjan, është paraqi-
tur shantazh, në mënyrë që gjatë dy ditëve të
fundit, në celularin e tij kanë arritur SMS
mesazhe kërcënuese, me të cilat ai kërcë-
nohet me jetë. Gjatë një thirrje telefonike,
personi është paraqitur i panjohur i cili është
prezantuar dhe ka kërkuar që të pastroj çë-
shtjen me personin I.E. nga fshati Reçicë e
Madhe, i cili drejton veturë Audi A4 me tar-
ga të Tetovës, me të cilin kanë të pa pastruar
një çështje të vjetër 7-vjeçare duke u kërcë-
nuar se do ta vras nëse nuk e rregullon këtë
çështje. Punohet në gjetjen dhe identifiki-
min e shantazhuesit dhe zbardhjen e plotë
të rastit. (U.H) 

KRONIKË

Omer XHAFERI

Shkup, 21 qershor - Pavarësisht faktit se në
Maqedoni ekziston një numër i konside-
rueshëm i shoqatave joqeveritare,
megjithatë ato ende duhet të zhvillohen
dhe të ndihmohen. Ky është qëndrimi Ire-
na Ivanovës, përfaqësuese e zyrës së BE-së
në Shkup, e cila gjatë prezantimit të projek-
tit “Mbështetje juridike për sektorin civil”
tha se në vendin tonë gjatë 27 viteve të ka-
luara është krijuar një masë kritike nga sho-
qatat joqeveritare. 

Projekti në fjalë, i cili brenda dy viteve të
ardhshme do të realizohet nga Shoqata e
juriste të rinj të Maqedonisë, synon rritjen
e pjesëmarrjes së organizatave joqeverita-
re në proceset për miratimin e ligjeve, kriji-
min e politikave dhe miratimin e vendime-
ve në nivel lokal e qendror. Kërkesat e
vazhdueshme se si të formohet një sho-
qatë , si të përgatitet statusi i saj apo në
çfarë mënyrë të përpilohen projektet
konkurrues, janë vetëm një pjesë e shërbi-
meve të cilat Shoqata e juristëve të rinj i ka
dhënë gjatë viteve të kaluar. Për këtë arsye,
siç theksuan nga kjo shoqata, ka lindur
edhe ideja për të realizuar një projekt i cili
në masë të madhe do t’iu ndihmojë shoqa-
tave të reja të cilat hasin në vështirësi dhe
sfida në rrugëtimin e tyre drejtim afirmimit
në shoqëri.

“Krahas mbështetjes juridike, projektit
ka për qëllim që gjatë dy viteve të ardhsh-
me shoqatave jo qeveritare t’ju ofroj mbë-
shtetje nga mentor profesional dhe
ndihmë financiare. Zyra për ndihmë juri-
dike shoqatave të interesuara të cilat nuk

kanë mundësi financiare për të shfrytëzuar
shërbime profesionale nga avokatët, do
mundësoj t’i tejkalojnë sfidat dhe barrierat
juridike që i pengojnë apo ngadalësojnë
aktivitet e tyre”, thonë nga Shoqata e juri-
stëve të rinj të Maqedonisë.

Detyrë e mentorëve që do t’i mbështe-
sin shoqatat joqeveritare, siç thuhet në
projektin “Mbështetje juridike për sekto-
rin civil” po ashtu do të realizohet edhe në
drejtim të përgatitjes së rregulloreve të
punës dhe respektimit të dispozitave ligjo-
re që i takojnë këtyre organizatave. Mes tje-
rash ky projekt ka për qëllim aftësimin e
sektorit civil për përgatitjen e planeve për
përfaqësim dhe ndihmë gjatë aktiviteteve
individuale në nivel lokal apo qendror.
Njëkohësisht palët e interesuara përmes
këtij projekti do të kenë mundësi të traj-
nohen për çështjen e administrimit dhe
punës financiare të organizatave joqeveri-
tare, gjegjësisht njoftimin me mekanizmat
juridik për të ndikuar në krijimin e politika-
ve e kështu me radhë. Shuma e ndarë për
këtë projekt nga Bashkimi Evropian kapë

vlerën e mbi 370 mijë eurove dhe gjatë dy
viteve të ardhshme parasheh mbështetjen
financiare të minimum dhjetë shoqatave
lokale për realizimin e aktiviteteve të tyre.

Mungesa e një sektori civil profesional
shqiptar në nivel republikan, por edhe sho-
qata që merren me probleme lokale të sh-
qiptarëve paraqesin fotografin më të mirë
se në çfarë gjendje është shoqëria jonë në
Maqedoni. Revoltat dhe pakënaqësitë e
ndryshme për ndryshimin apo jo të plane-
ve detale urbanistike nga pushteti lokal,
realizimi i projekteve në sferën e infrastruk-
turës dhe ndërtimi të rrugëve dhe proble-
matika të ngjashme, fatkeqësisht shoqë-
ria shqiptarë në Maqedoni i trajton vetëm
përmes komenteve në rrjetet sociale. Kao-
si urban i cili mbizotëron nga Likova e deri
në Strugë, në bazë të raporteve ditore krye-
sisht mbështet nga mediat dhe kronikat e
kohëpaskohshme të cilat ato i realizojnë.
Trajtimi i këtyre sfidave në mënyrë analitike
dhe profesionale në vendbanimet me shu-
micë shqiptare, po thuajse nuk ekziston
fare.

Shkup, 21 qershor - Pleqtë dhe të sëmurët
kronik janë ndikuar këtyre ditëve nga
ndryshimet klimatike. Pacientët zakoni-
sht ankohen për paraqitjen e virozave të
ndryshme. Të dhënat nga ndihma mjekë-
sore emergjente në Kumanovë thonë se
ka rritje të numrit të ndërhyrjeve me rreth
30 për qind, në bazë ditore. Ndryshimi i
kohës, nga mëngjesi deri në orët e pasdi-
tes, sipas dr. Afrim Aliut, ka ndikuar ne-
gativisht në shëndetin e pacientëve, sido-
mos ata me sëmundje kronike, por edhe
te moshat e tjera, veçmas ata që bëjnë

punë në ambient të hapur. Megjithatë,
gjendja nuk është shqetësuese, por gjith-
sesi moshat e vjetra duhet të kenë kujdes,
të mos dalin jashtë, sepse, siç thotë Dejan
Stojanovski, temperaturat e larta ndikojnë
në shëndetin e tyre. Në Emergjencën e
Kumanovës paraqiten të sëmurët kronik
që kanë tension të lartë dhe ata me pro-
bleme të zemrës. Mjekja Milena Proko-
povska dhe kolegët e saj i këshillojnë pa-
cientët me sëmundje kronike që të marrin
rregullisht terapinë e rekomanduar nga
mjeku, të mos dalin në diell në periudhën

nga ora 10 deri në orën 17, dhe nëse dalin
të veshin rroba të lehta, të pinë lëngje dhe
të konsumojnë shumë fruta dhe perime.
Ndihmë mjekësore këtyre ditëve po
kërkojnë edhe shoferët dhe punëtorët e
krahut, që punojnë në ambient të hapur,
tek të cilët manifestohen plogështia, të
vjellurat dhe rënia e tensionit të gjakut.
Mjekët reomandojnë që punëtorët t’i ikin
ekspozimit të rrezeve të diellit dhe
mundësisht të konsumojnë sa më shumë
lëngje, por edhe të këshillohen për tera-
pinë që duhet pranuar (D.K)

Mot i ndryshueshëm rrit numrin e të sëmurëve
////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

MBËSHTETJE JURIDIKE PËR SEKTORIN CIVIL

Mentor profesional 
dhe ndihmë financiare

Detyrë e mentorëve që do t’i mbështesin shoqatat jo qeveritare, siç thuhet në projektin “Mbështetje
juridike për sektorin civil” po ashtu do të realizohet edhe në drejtim të përgatitjes së rregulloreve të punës
dhe respektimit të dispozitave ligjore që i takojnë këtyre organizatave

SHOQËRIA SHQIPTARE, NË AUT 
Mungesa e një sektori civil profesional shqiptar në nivel republikan, por edhe
shoqata që merren me probleme lokale të shqiptarëve paraqesin fotografin më të
mirë se në çfarë gjendje është shoqëria jonë në Maqedoni. Revoltat dhe
pakënaqësitë e ndryshme për ndryshimin apo jo të planeve detale urbanistike nga
pushteti lokal, realizimi i projekteve në sferën e infrastrukturës dhe ndërtimi të
rrugëve dhe problematika të ngjashme, fatkeqësisht shoqëria shqiptarë në
Maqedoni i trajton vetëm përmes komenteve në rrjetet sociale. Kaosi urban i cili
mbizotëron nga Likova e deri në Strugë, në bazë të raporteve ditore kryesisht
mbështet nga mediat dhe kronikat e kohëpaskohshme të cilat ato i realizojnë.
Trajtimi i këtyre sfidave në mënyrë analitike dhe profesionale në vendbanimet me
shumicë shqiptare, po thuajse nuk ekziston fare. 

Shkup, 21 qershor - Niveli i përgjith-
shëm i transparencës aktive në
Maqedoni në vitin 2018 ishte në
nivel të ulët, theksohet në hulum-
timin Indeksi i transparencës ak-
tive i zbatuar në kuadër të progra-
mit "Civika Mobilitas" të cilën e
mbështet programi vjetor i Qen-
drës për Komunikime Civile. Hu-
lumtimi përmban renditjen e 97
institucioneve nga pushteti ek-
zekutiv në nivel qendror dhe lokal
(ministritë, Qeverinë dhe komu-
nat) sipas shkallës së përmbushjes
së detyrimeve për publikim proak-
tiv të informacioneve publike (në
iniciativë të institucioneve).

Përqindja e përmbushjes së

detyrimeve për publikim aktiv të
informacioneve të të gjitha 97 in-
stitucioneve të përfshira është 43,5
% (nga 100 % të mundshme).
Shkalla e transparencës aktive në
vitin 2018 është rritur pak në
krahasim me vitin 2017 (kur me-
satarisht ishte 42,5 %). Sipas klasi-
fikimit të transparencës aktive, më
së shumti institucione, 35 %, ka në
grupin me transparencë aktive
"mesatare", ndërsa së paku, 2 %,

në grupin më të mirë, ajo me tran-
sparencë aktive "shumë të mirë".
Për dallim nga dy vitet e kaluara,
tani, në përgjithësi, ministritë dhe
Qeveria qëndrojnë më mirë nga
komunat sipas transparencës së
tyre aktive. Komunat gjenden në
dy vendet e para të rang-listës, por
rezultati mesatar i të gjithë komu-
nave së bashku është zvogëluar
nga 41 % në 39 %, përderisa rezul-
tati i ministrive është rritur nga 48

% në 66 %.
Në lidhje me lëmitë individua-

le të transparencës aktive - insti-
tucionet edhe më tutje publikojnë
më së shumti informacione nga lë-
mia e qasjes deri te informacionet,
ndërsa më së shumti nga lëmia e
transparencës buxhetore dhe fi-
nanciare. Në lidhje me rajonet, si-
pas rezultateve mesatare, edhe
këtë vit më së miri qëndron Rajoni
i Pellagonisë, ndërsa më dobët në

Rajonin e Pollogut. Komunat u
përgjigjën mesatarisht për 20 ditë,
ndërsa ministritë për 41 ditë në
kërkesën për qasje të lirë deri te
informacionet me karakter publik
që u ishte dërguar të gjithëve në të
njëjtën ditë dhe me përmbajtje të
njëjtë. 71% të institucioneve u
përgjigjën në kërkesën në afatin
maksimal ligjor prej 30 ditëve,
ndërsa 29% e kishin dërguar
përgjigjen me vonesë.

Baza ligjore për transparencën
aktive të institucioneve rrjedh nga
Ligji për qasje të lirë deri te infor-
macionet me karakter publik, por
edhe nga një varg i ligjeve siç janë
Ligji për vetëqeverisje lokale, Ligji
për buxhetet, Ligji për borxhin pu-
blik, Ligji për financim të njësive
të vetëqeverisjes lokale dhe të tje-
ra. Përveç se nga rregullativa, tran-
sparenca aktive del edhe nga prak-
tika, gjegjësisht kur një industri i
bën të kapshme deri te të gjithë
qytetarët përgjigjet e pyetjeve që
më shpesh i merr në formë të
kërkesës për qasje të lirë deri te
informacionet me karakter publik.

Shkup, 21 qershor - Gjithsej 692 leje
për furnizimin të traktorëve për-
mes Programit IPARD 2 në vlerë
prej 5.8 milionë euro do të nën-
shkruhen në ditët në vijim. Nën-
shkrimi zyrtarisht filloi dje në
ngjarje publike në Ministrinë e
Bujqësisë, Pylltarisë dhe Ekonomi-
së së Ujërave. Siç u tha, pjesa më e
madhe e mjeteve janë për furnizi-
min e traktorëve, por bujqit kanë
treguar interes edhe për meka-
nizëm kyçës kultivatorë, plehra
shpërndarës, spërkatës, sisteme
pikë për pike, linja për transport të
ushqimit... Pjesa më e madhe e
aplikimeve janë nga rajoni i Pella-
gonisë, ndërsa më pak ka nga i Pol-
logut. "Ky është numër rekord i sh-
frytëzuesve të mjeteve nga

ekzistimi i Programi IPARD në
përgjithësi. Me këtë mbështetje
do të avancohet gjendja e fermëve
dhe ekonomike bujqësore, ndër-
sa kjo do të thotë konkurrencë më
të madhe", theksoi ministri Lupço
Nikollovski pas ndarjeve të marrë-
veshjeve. Sipas drejtorit të Agjen-
cisë Pagesore, Nikollçe Babovski,
gjatë kohës kur Maqedonia pret
datë për negociata për anëtarësim
në BE, më shumë se e nevojshme
është mbështetja përmes fonde-
ve evropiane. Virve Vimpari nga
delegacioni i BE-së në Shkup po-
tencoi se absorbimi i mjeteve
IPARD varet shumë nga gatishmë-
ria e institucioneve, fermerëve,
sipërmarrësve dhe organeve të ci-
lat duhet të kryejnë kontrollin. 

Shkup, 21 qershor - Zoran Zaev dhe
karteli kriminel të cilin e udhëheq
e detyruan shtetin për 7,1 milionë
euro të reja. Derisa e shet emrin
Zaevi nuk lëshoi mundësi që t'i
detyrojë qytetarët, njoftojnë nga
Qendra për komunikime e
VMRO-DPMNE-së. "Pushteti u
detyruar në 15 vite me normë vje-
tore interesi prej 3 për qind. Kjo

do të thotë se për 7.1 milionë euro
të marra për 15 vite do të kthejmë
3.2 milionë euro vetëm për inte-
resa. Zaev merr 7.1, ndërsa duhet
të kthejnë 10.3 milionë euro. Kar-
teli po e fut në borxh shtetin pa
nevojë reale. Shpenzimi i kotë i
pushtetit vetëm për 3 muajt e
parë të vitit qytetarët i kushtonte
300 milionë euro borxh i ri. Prej

atëherë borxhi vetëm rritet",
thuhet në kumtesë. Zaev, thuhet
më tej, i hedh gjeneratat e ardh-
shme në robërim detyrues. "Për
herë të parë në historinë e Repu-
blikës së Maqedonisë me LSDM-
në borxhi publik tejkaloi 5 mi-
liardë euro, ndërsa borxhi
shtetëror tejkaloi 4 miliardë",
thuhet në kumtesë.

Shkup, 21 qershor - Maqedonia
është vendi me indeksin më të ulët
të çmimeve në Evropë, ndërsa
Islanda me nivelin më të lartë. In-
stituti i Statistikave të Turqisë
(TUIK) shpalosi rezultatet e Pari-
tetit të Fuqisë Blerëse (PFB) për vi-
tin e kaluar sipas indeksit të nivelit

të çmimeve për shpenzimet e kon-
sumit familjar. Në rezultate janë
përfshirë 28 shteteve të Bashkimit
Evropian (BE), 3 shteteve të Sho-
qatës Evropiane për Tregti të Lirë
(EFTA) (Zvicra, Islanda dhe Nor-
vegjia), 5 shtete kandidate (Turqia,
Maqedonia, Shqipëria, Mali i Zi
dhe Serbia) si dhe një shtet kandi-
dat potencial. Hulumtimi i zbatuar
në 37 vende tregon se me indek-
sin më të ulët të çmimeve prej 47
është Maqedonia, ndërsa me in-
deksin më lartë prej 166 është
Islanda. Indeksi i nivelit të çmime-
ve tregon fuqinë blerëse të valuta-
ve kombëtare të vendeve në kraha-

sim me kursin e këmbimit. Në rast
se indeksi i nivelit të çmimeve të
një vendi është mbi 100 atëherë
ky vend konsiderohet si i "sh-
trenjtë" në mesataren e vendeve
me të cilat krahasohet, ndërsa
nëse është më e ulët se 100 atëherë
konsiderohet si i "lirë".

Nënshkruhen marrëveshjet
e para nga IPARD 2

Shteti merr hua edhe 7.1 milionë euro të reja

Maqedonia me indeksin më 
të ulët të çmimeve në Evropë
Maqedonia është
vendi me indeksin më
të ulët të çmimeve në
Evropë, ndërsa Islanda
me nivelin më të lartë

//////////////////////////////////////////////////////////////////////////////////////////////////////////////////////////

NIVELI I PËRGJITHSHËM I TRANSPARENCËS EDHE MË TUTJE ËSHTË I ULËT

Komunat e Pollogut 
më pak transparente

Në lidhje me rajonet,
sipas rezultateve
mesatare, edhe këtë vit
më së miri qëndron
Rajoni i Pellagonisë,
ndërsa më dobët në
Rajonin e Pollogut.
Komunat u përgjigjën
mesatarisht për 20 ditë,
ndërsa ministritë për 41
ditë në kërkesën për
qasje të lirë deri te
informacionet me
karakter publik që u
ishte dërguar të gjithëve
në të njëjtën ditë dhe me
përmbajtje të njëjtë

Shkup, 21 qershor - Maqedonia nuk
mund të klasifikohet si destinacio-
ni i fundit në lëvizjet e emigrantë-
ve, por është vetëm korridor për
personat refugjatë, por kjo gjithse-
si nuk e përjashton obligimin dhe
nevojën nga miratimi i rregulla-
tivës ligjore gjithëpërfshirëse, cilë-
sore dhe të  bazuar në pikëpamje
të mbrojtjes ndërkombëtare dhe
juridike, porositi ministri i Punëve
të Brendshme Oliver Spasovski në
sesionin e dytë të Grupit të punës 4
- Drejtësi, liri dhe siguri (Kapitulli
24) me temë "AZIL - mbrojtje të
përkohshme dhe ndërkombëtare.
"Pikërisht për shkak të kësaj nga

fillimi i dekadës, më saktë nga viti
2003 e këndej problematika e azi-
lit pati trajtim të vetin institucional
dhe normativ, me ç'rast duke fil-
luar nga përpjekjet tona eurointe-

gruese me rëndësi imperative ish-
te vendosja e rregullativës e cila
qëndron mbi të gjitha standardet
juridike ndërkombëtare dhe do të
harmonizohet në tërësi me prak-

tikat juridike të Bashkimit Evro-
pian", theksoi Spasovski. Sipas mi-
nistrit Spasovski, bëhet fjalë për
kornizë juridike cilësore, e bazuar
mbi respektimin e rregullativës
vendore ekzistuese por edhe mbni
obligimet tona të dala nga
përpjekja de deklaruar për inte-
grim të plotë në BE. Kjo, kornizë
juridike, tha ai, duhet, në pe-
riudhën që është para nesh, të re-
zultojë me miratimin e një sërë ak-
tesh nënligjore dhe të tjera të cilat
duhet të sigurojnë efikasitet dhe
funksionalitet institucional të
ligjit, implementim të tij sistemor,
veprim shumë institucional, por

edhe rritje të shkallës së bashkëpu-
nimit rajonal dhe ndërkombëtar.
Lidhur me temat në kontekstin e
jashtëm të krizës së refugjatëve
dhe azilit si mbrojtje e përkohsh-
me dhe ndërkombëtare, fjalime të
tyre patën profesorët Blerim Reka
dhe Tërpe Stojanovski, ndërsa në
konferencë ishin prezantuar edhe
propozim rekomandimet siç është
nevoja nga vendosja e mënyrës
efikase të evidentimit dhe regji-
strimit të emigrantëve dhe ndër-
marrjen e masave për pranim më
human dhe trajtim me grupet e
rrezikuara në qendrat e pranimit. 

(O.Xh)

Fisnik PASHOLLI 

Shkup, 21 qershor - Papunësia e të
rinjve shënon rënie në Maqedoni -
nga 50 për qind në 35.9 për qind në
tremujorin e parë të këtij viti. Mirë-
po, shifrat vazhdojnë të sfidojnë
realitetin edhe përkundër masave
të ndryshme qeveritare për zbutjen
e problemit të papunësisë së të rinj-
ve, dhe për rrjedhojë ende mbeten
shumë punë për të bërë në këtë
drejtim. Sipas Organizatave rinore
në vend, ekzistojnë më shumë
shkaqe, si objektive ashtu edhe
subjektive, që ndikojnë në krijimin
e një ambienti antisocial, ku pa-
punësia e të rinjve është shenja dal-
luese e këtij ambienti.

“ Në këtë problem madhor që e
preokupon Maqedoninë në 25 vitet
e fundit, ndikojnë më shumë fak-
torë, duke filluar nga sistemi arsi-
mor që nuk i përgatit të rinjtë të
dalin në tregun e punës, por edhe
mungesa e gatishmërisë së rinisë
që të fitojë më shumë kompetenca
dhe shkathtësi përmes sistemit
joformal të arsimit. Gjithashtu
edhe kur të rinjtë punësohen, bal-
lafaqohen me mosgarantimin e të
drejtave të punëtorëve dhe jostabi-

litetin financiar”, thotë Ilija
Stankovski , nënkryetar i Këshillit
Kombëtar Rinor të Maqedonisë. Si-
pas tij , edhe pse Maqedonia ka mi-
ratuar strategji të ndryshme dhe
po realizon edhe masa të ndrysh-
me për uljen e papunësisë së të
rinjve, megjithatë shtresa me po-
tencial më të madh në shoqëri
mbetet skeptike lidhur me realizi-
min e tyre si dhe dyshon se ato do
të japin rezultatet e duhura.

Në ndërkohë, nga Ministria e

Punës dhe Çështjeve Sociale thonë
se Maqedonia ka arritur të ulë pa-
punësinë e të rinjve në afër 36 për
qind , si rrjedhojë e planeve stra-
tegjike qeveritare 2012-2015 për
punësimin e të rinjve si dhe më
shumë masave të tjera, ndërsa
është përgatitur edhe plani i ri 2012
-2016 për këtë çështje. Pritet që
edhe masa e re, garancia rinore ku
shteti për një periudhë të caktuar
do të financojë pagat e të rinjve që
kanë kryer shkollimin dhe janë të

gatshëm të trajnohen apo të punë-
sohen në mënyrë të përhershme,
të ulë më tej papunësinë rinore.
“Krahas masave të ndryshme për
uljen e papunësisë së të rinjve, prej
sivjet starton edhe pilot projekti -
garancia rinore në Shkup, Gostivar
dhe Strumicë, që në vitin e ardh-
shëm pritet të përfshijë tërë Maqe-
doninë. Sfidë në të ardhmen mbe-
tet edhe përfshirja në programe të
ndryshme dhe e 100 mijë të rinjve
të moshës 15 deri 29 vjeç që nuk

janë evidentuar askund , dhe nuk
janë të punësuar”, thotë Mladen
Fërçkovski, këshilltar në Ministrinë
e Punës dhe Çështjes Sociale. Sipas
tij, në të ardhmen nevojitet një an-
gazhim më i madh i Ministrisë së
Arsimit lidhur me arsimin joformal
professional, si dhe nevojitet inkua-
drimi i organizatave joqeveritare
në procesin e uljes së papunësisë ri-
nore . Ndryshe, papunësia rinore si
problem e mundon gjithë rajonin
andaj edhe përfaqësues të organi-
zatave rinore janë inkuadruar në
Iniciativën e organizatave të sho-
qërisë civile të Ballkanit Perëndi-
mor, lidhur me punësimin më të
madh të të rinjve.  Nisma fokusohet
në fuqizimin e organizatave të sho-
qërisë civile për të marrë pjesë në
vendimmarrje dhe propozimin e
ndryshimeve në politikat e punësi-
mit dhe punësimit të të rinjve të
gjashtë vendeve në Ballkanin
Perëndimor. Në kuadër të kësaj ini-
ciative, planifikohet të formohet fo-
rumi kombëtar dhe rajonal për te-
mat e punësimit, të mësuarit si të
jesh sipërmarrës dhe sipërmarrjes
së të rinjve, pastaj trajnimet për an-
gazhim aktiv për ndryshimin e po-
litikave, mbështetjen financiare për
organizatat e shoqërisë civile në
zbatimin e iniciativave lokale të
punësimit dhe krijimin e një
platforme interneti për të gjetur
më lehtë punë të dedikuar për të
rinjtë në rajon.

Koordinatori kryesor i kësaj ini-
ciative është Shkolla e Hapur e Beo-
gradit, ndërsa partnerët e projek-
tit, përveç Institutit për Zhvillimin e
Rinisë KULT nga Sarajeva , janë Sho-
qata për Prosperitet Demokratik -
ZID (Mali i Zi), OJQ Lens (Kosovë),
Shoqata Përtej Barrierave (Shqipë-
ri) Këshilli rinor i Maqedonisë dhe
Qendra Ndërkombëtare Olof Pal-
me (Suedi).Projekti është përkrahur
nga Komisioni Evropian, dhe do të
zgjasë deri më vitin 2020.

SPASOVSKI PËR RREGULLATIVËN E RE LIGJORE 

Maqedonia korridor, por jo destinacion i emigrantëve

PAPUNËSIA E TË RINJVE

Ka edhe strategji, edhe skepticizëm
Edhe pse Maqedonia ka
miratuar strategji të
ndryshme dhe po
realizon edhe masa
përkatëse për uljen e
papunësisë së të rinjve,
megjithatë shtresa me
potencial më të madh në
shoqëri mbetet skeptike
lidhur me realizimin e
tyre si dhe dyshon se ato
do të japin rezultatet e
duhura

|||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

Përfaqësues të organizatave rinore janë
inkuadruar në Iniciativën e organizatave të
shoqërisë civile të Ballkanit Perëndimor, lidhur me
punësimin më të madh të të rinjve. Nisma
fokusohet në fuqizimin e organizatave të shoqërisë
civile për të marrë pjesë në vendimmarrje dhe
propozimin e ndryshimeve në politikat e punësimit
dhe punësimit të të rinjve të gjashtë vendeve në
Ballkanin Perëndimor. Në kuadër të kësaj

iniciative, planifikohet të formohet forumi
kombëtar dhe rajonal për temat e punësimit, të
mësuarit si të jesh sipërmarrës dhe sipërmarrjes së
të rinjve, pastaj trajnimet për angazhim aktiv për
ndryshimin e politikave, mbështetjen financiare
për organizatat e shoqërisë civile në zbatimin e
iniciativave lokale të punësimit dhe krijimin e një
platforme interneti për të gjetur më lehtë punë të
dedikuar për të rinjtë në rajon. 

Mbrojtje sociale kanë shfrytëzuar 14.758 persona të mitur 
Mbrojtje sociale vitin e kaluar kanë shfrytëzuar
14.758 persona të mitur dhe 43.040 të rritur,
tregojnë të dhënat e Entit Shtetëror të Statistikës.
Nga të drejtat e përgjithshme të mbrojtjes sociale
të shfrytëzuesve të mitur, pjesëmarrje më të
madhe kanë shërbimet të punës sociale, të cilat

arrijnë 49.5 %, derisa nga të drejtat e përgjithshme
të mbrojtjes sociale te shfrytëzuesit e rritur,
pjesëmarrje më të madhe kanë shërbimet për
mbrojtje sociale, 84.9 %.  Në vitin 2017, 26.160
amvisëri kanë qenë shfrytëzues të ndihmës sociale
në para. 

Koha

DO TË FORMOHET FORUMI RAJONAL PËR PUNËSIMIN  

Strumicë, 21 qershor - Çmimi blerës
i domateve në tregun me shumicë
dje pësoi ulje në pesë denarë për
kilogram, reagojnë përfaqësues
të shoqatave bujqësore nga rajo-
ni i Strumicës. Thonë se një gajbë
prej dhjetë kilogramë blihet prej
50 deri në 60 denarë, që për ta
nuk është e pagueshme.

Sipas bujqve, çmimi i zvogë-
luar blerës i domateve është me-
ritë e cilësisë së dobët, ndërsa
edhe deri tani duhet të mblidhe-
shin. "Nëpër serra ka ende doma-
te, ndërsa nuk ka interes për to.

Çmimi blerës i domateve cilësore
është 15 denarë për kilogram,
ndërsa akuzat se kjo kulturë ko-
pshtare blihet për pesë denarë
për kilogram, u dedikohen
prodhimtarisë jocilësore, e cila
vendin nuk e ka në treg, por në
kapacitetet përpunuese", thotë
Koce Bozhikov, bujk nga fshati
Dabile. 

Sipas tij, çmimi blerës prej 15
denarë është i ulët, por për mo-
mentin atë e cakton raporti i
ofertës dhe kërkesës. Ai shton se
edhe krahas asaj që sipërfaqet e

mbjella me domate janë zvogë-
luar, megjithatë çmimi vazhdimi-
sht bie.

"Sipërfaqet me domate janë
zvogëluar për 40 për qind në
krahasim me vitet e kaluar dhe në
vend që të kemi çmim më të lartë,
ndodh e kundërta. Siç shkon puna
mund të ndodhë që domatet e
hershme të ndërpriten së kulti-
vuari. 

Përveç kësaj, kemi vërejtje nga
tregtarët se ka shumë lloje të për-
ziera në prodhimtarinë tonë që
nuk u përgjigjet tregjeve ku ek-

sportohet", shpjegon Bozhikov. Ai
konsideron se nevojitet hapje e
qendrës distributive dhe
prodhimtaria blerëse të bëhet si-
pas llojeve, ndërsa jo të paketohet
në një vend. Me këtë, siç thotë
Bozhikov, do të ndahet prodhim-
taria cilësore nga ajo jocilësore,
gjegjësisht do të kuptohet se cilët
domate janë për në treg, e cilat
për kapacitetet përpunuese.

Edhe blerësit konfirmojnë se
domatet cilësore blihen për 15 de-
narë për kilogram, por ankohen
për cilësinë. "Domatet cilësore

blihen për 15 denarë për kilogram.
Në Tregun me shumicë ofrohet
ajo që nuk blihet në pikat blerëse.
Gjithsesi, ky çmim është i ulët për
bujqit, por i tillë është për mo-
mentin, raporti midis ofertës dhe
kërkesës", thotë blerësi Bllagoj Vi-
tanov.  Një pjesë e bujqve thonë
se kompetentët duhet të men-
dojnë për intervenim në blerjen e
domateve, madje edhe për një sti-
mulim të caktuar për tregtarët
dhe përpunuesit që ta blenë tur-
nusin e sivjetmë të prodhimtarisë
së domateve.

Shkup , 21 qershor - Nëse draft-versioni i propozim-ligjit
të ri për tatim personal të hyrave miratohet nga Parla-
menti i Maqedonisë, nga muaji janar i vitit 2019 të
gjithë qytetarët që gjatë vitit 2017 kanë realizuar të
hyra mujore deri më 720.000 denarë apo deri më 12
mijë euro, gjegjësisht 1000 euro brenda muajit, dety-
rohen të paguajnë tatim personal prej 10 për qind,
ndërsa nëse të hyrat vjetore të qytetarëve janë më lar-
ta se 720 mijë denarë apo mbi 12 mijë euro, tatimi per-
sonal do të ketë shkallën prej 18 për qind. “Qytetarët
që do të duhet të paguajnë tatim personal prej 18 për
qind nga janari i viti të ardhshëm janë qytetarët që
përfitojnë nga rroga mujore, që ushtrojnë veprimtari
individuale, përfitime autoriale apo shitjen e prodhi-
meve individuale bujqësore”, thuhet në draft-versio-
nin e Propozimit të Ligjit të ri për tatim personal.
Gjithashtu, me Ligjin e ri do të tatimohen edhe të hy-
rat e realizuara nga shërbimet intelektuale, dhënien e
objekteve me qira, fitime kapitale, fitime nga lojërat e
fatit dhe për këtë kategori njerëzish tatimi personal
do të jetë 15 për qind. “Gjithashtu, edhe qytetarët dhe
firmat të paguajnë tatim të kamatave që i kanë marrë
nga kursimet e tyre nëpër banka nëse fitime kapin
vlerën prej 15.000 denarë brenda vitit”, thuhet në
Ligjin e ri për tatim personal. Ligji për tatim progresiv
u paralajmëruara dhe ishte pjesë e programit
zgjedhor të LSDM-së në zgjedhjet e parakohshme që
u mbajtën në vitin 2016. Menjëherë pas formimit të
Qeverisë, ministri i Financave, Dragan Tevdovski, deri
të Qeveria dorëzoi draft-versionin e Propozim Ligjit
për tatim personal, i cili ende nuk është shqyrtuar nga
kabineti qeveritar. Megjithatë pas paralajmërimit të
vendosjes së tatimit progresiv, në opinion pati shumë
kritika nga ekspertët ekonomike duke thënë se bëhet
fjalë për një masë populiste pa ndonjë efekt të duk-
shëm pozitiv në ekonominë e vendit. Sipas ekspertëve
ekonomik, kjo masë do të prekë vetëm 2 përqindëshin
e popullatës dhe se efekti gjithsesi do të jetë negativ,
sepse qytetarët që i takojnë kësaj kategorie, do të
kërkojnë mundësi të tjera për të paraqitur të ardhurat
e tyre, gjë që do të çojë dhe në rritjen e evazionit tati-
mor. Mirëpo, edhe kundrejt kritikave në opinion, krye-
ministri i Maqedonisë, Zoran Zaev, paralajmëroi se
Qeveria nuk do të heqë dorë nga ky vendim për refor-
mat tatimore, megjithëse ka shtuar se nga debati dhe
analizat e përgjithshme do të vendoset se cili do të
jetë pragu nga i cili do të fillonte tatimi më i lartë. (Z.V)

Aida XHONI

Shkup, 21 qershor - Pesëdhjeteshtatë vaj-
za shqiptare vitin e kaluar janë mar-
tuar me burra të etnitetit maqedonas,
thonë të dhënat zyrtare të Entit Shtetë-
ror të Statistikës së Maqedonisë (ESHS).
Më konkretisht, vajzat shqiptare janë
bërë nuse të maqedonasve, turqve, bo-
shnjakëve madje edhe romëve e serbë-
ve. Sipas po këtyre të dhënave, shqipta-
ret martohen me maqedonas,
maqedonaset s’i duan shqiptarët! 

“Vitin e kaluar, në Maqedoni kanë
ndodhur 13.781 martesa. 6971 martesa
janë lidhur midis maqedonasve, 4760
martesa midis shqiptarëve... Prej tyre,
23 femra maqedonase janë martuar
me shqiptarë, 57 femra shqiptare kanë
vendosur kurorë me maqedonas, 1 sh-
qiptare është martuar me rom, 35 sh-

qiptare me turk, 2 shqiptare me serb, 6
me boshnjak dhe 17 me të ndryshëm. 9
rome janë martuar me shqiptarë, 7 ser-
be janë bërë nuse shqiptarësh”, thuhet
në Raportin e Entit Shtetëror për Stati-
stikë të Maqedonisë.

Megjithatë, numri i lartë i femrave
shqiptare që martohen me meshkuj
maqedonas është si rezultat i femrave
nga Shqipëria që martohen në Maqe-
doni, edhe atë në të shumtën e rasteve
për meshkuj maqedonas, të moshave
të vjetra që nuk kanë mundur të mar-
tohen me vajza maqedonase, thotë për
gazetën KOHA, sociologu Rezak Jakupi.

"Me të vërtetë kjo dukuri po merr
përmasa më të mëdha se më parë, sa i
përket martesave midis etniteteve por
duhet bërë një sqarim kur bëhet fjalë
për martesa midis etniteteve të popul-

latës shqiptare me atë maqedonase,
numri duket se është alarmant nga
shkaku se këtu nuk bëhet sqarim i qartë
midis vajzave shqiptare nga Shqipëria
që martohen me shtetas maqedonas
në Maqedoni, prandaj dhe ky numër
duket shumë i madh dhe alarmant. Si
barrierë kryesore midis martesave të
përziera shihet tek përkatësia fetare
sesa etnike. Vallë cili prej partnerëve
do të ndikojë pas një lidhje të martesës
së tyre, frika nga dominimin i fesë të
njërës anë nga ana tjetër e kështu me
radhë, por në përgjithësi në bazë të hu-
lumtimeve të shumta një mendim i
përgjithshëm është pozitiv sa i përket
ndikimit dhe lidhjeve të martesave",
sqaroi Jakupi. Ndryshe, zyrtarisht vitin
e kaluar në Maqedoni kanë ndodhur
13.781 martesa, dhe 1994 divorce.

Shkup, 21 qershor - Gjatë orëve të pa-
sdites dhe të mbrëmjes, sërish para-
lajmërohen reshje të rrëmbyeshme të
shiut, në disa vende edhe të rrëmbye-
shme me bubullima dhe paraqitje të
mundshme të breshrit. Siç informon
Drejtoria për Punë Hidrometeoro-
logjike (DPHM), tek nivelet më të

mëdha të ujit nuk priten paraqitje të
derdhjes së ujit, ndërsa tek lumenjtë
më të vegjël dhe vendet e thata në
qoftë se në shtretërit e tyre proceset do
të jenë më intensive dhe me sasi më të
mëdha të shiut, është e mundur rritje
e shpejtë e nivelit të ujit, ndërsa në
disa vende gjatë reshjeve të mundsh-

me intensive të shiut janë të mundura
edhe derdhje lokale. Prej atje reko-
mandojnë që qytetarët me kujdes të
lëvizin nëpër lumenjtë më të vegjël
dhe vendet e thata dhe të jenë të kuj-
desshëm në të gjithë vendet ku gjatë
dy ditëve të ardhshme paralajmë-
rohen reshje të rrëmbyeshme të shiut.

REAGOJNË SHOQATAT BUJQËSORE NGA STRUMICA

Sipërfaqet me domate të përmbytura, çmimet po bien

NGA JANARI I VITIT 2019 DO TË
RRITET TATIMI PERSONAL 

Të hyra mbi 12 mijë
euro, 18 për qind
tatimi personal 

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Reshje të rrëmbyeshme, breshër dhe bubullima

STATISTIKA E MARTESAVE PËR VITIN 2017

57 shqiptare u bënë
nuse të maqedonasve

Numri i lartë i martesave
me meshkuj maqedonas
është si rezultat i femrave
nga Shqipëria që
kurorëzohen në të
shumtën e rasteve e
meshkuj maqedonas, të
moshave të vjetra që nuk
kanë mundur të martohen
me vajza maqedonase

Koha

Shkup, 21 qershor - Në Fakultetin Ju-
ridik të Universitetit të Evropës Ju-
glindore, ditë më parë u bë mbrojtja
publike e disertacionit të doktoratës
me titull "Kastrimi kimik si sanksion
penal" e kandidates Vedije Ratko-
ceri me mentor prof.dr. Besa Arifi
dhe me anëtarë të Komisionit
prof.dr. Ismail Zejneli (UEJL), prof.dr.
Rexhep Murati (Universiteti i Prish-
tinës), prof.dr. Blerim Reka (UEJL), si
dhe prof.dr. Afrim Osmani (Univer-
siteti i Tetovës).

Trajtimi i abuzuesve seksual të
fëmijëve e veçanërisht pedofilëve
është një temë tejet e rëndësishme
për ligjvënësit, mjekët, profesioni-
stët dhe shoqërinë në përgjithësi,
thuhet në hyrjen e vlerësimit të Ko-
misionit të profesorëve që ndoqën
nga afër studimin e Vedije Ratkoce-
rit. 

"Në dy dekadat e fundit, kemi
një tendencë të inkorporimit të ka-
strimit kimik si sanksion penal,
përkatësisht si një formë e trajtimit
mjekësor farmakologjik për abu-
zuesit seksual të fëmijëve, veçanëri-
sht pedofilëve  në legjislacionet pe-
nale përfshirë edhe legjislacionin e
Republikës së Maqedonisë. Në kup-
timin më të thjeshtë, kastrimi ki-
mik nënkupton përdorimin e me-
dikamenteve anti-hormonale për
të ulur nivelin e testosteronit që çon
në një rënie të epsheve seksuale de-
vijuese dhe jo-devijuese. Tretmani i
këtillë i abuzuesve seksual përdoret
që nga vitet e 1940-ta, por me kali-
min e kohës - medikamentet që
janë përdorur dhe sasia e tyre ka
ndryshuar. Kjo procedurë mjekëso-
re e trajtimit të kësaj kategorie të
kryerësve të veprave penale në
dekadat e fundit erdhi si zëvendë-
sim i procedurës fizike, të pakthye-
shme dhe barbare - kastrimit ki-
rurgjikal. Të dyja këto procedura
konsiderohet se arrijnë rezultatin e
njëjtë, uljen e epshit seksual të abu-
zuesit seksual dhe uljen e normës
së recidivizmit të këtyre veprave pe-
nale vetëm se kastrimi kimik nuk
ngërthen në vete intervenim ki-
rurgjikal dhe efektet e tij janë të
kthyeshme, shpesh përmes ndale-
sës së thjeshtë të përdorimit të me-
dikamenteve. Meqenëse, parafilia
nga shkencat psikologjike konside-
rohet si një çrregullim mental
vetëm burgu nuk mund t’i risociali-
zojë kryerësit (pedofilët) që vuajnë
nga ky çrregullim andaj është e do-
mosdoshme përdorimi edhe i tret-
manëve mjekësore dhe terapive
psikologjike të cilat do të ndihmo-
nin në trajtimin e këtyre individëve
dhe parandalimin e recidivizmit".

Qëllimi i këtij studimi, i vetëm në
Maqedoni, është që të shqyrtohet
kastrimi kimik si sanksion penal në
legjislacionet penale bashkëkohore
si masë e domosdoshme preventive
për parandalimin e abuzimit seksual
të fëmijëve. Në mendimin dhe vlerë-
simin e Komisionit për vlerësimin e
punimit të doktoratës, u tha se në
këtë punim, kandidatja ka trajtuar
një temë sfiduese dhe shumë pak të
hulumtuar në vend dhe rajon siç
është përdorimi i kastrimit kimik si
sanksion penal.  

"Qëllimi themelor i këtij puni-
mi, siç thekson edhe vetë autori,
është përpjekja për të kontribuar
në gjetjen e zgjidhjeve adekuate
për të luftuar dhe veçanërisht për të
parandaluar abuzimin seksual të
fëmijëve (pedofilinë) në përgjithë-
si. Te veprat penale të abuzimit sek-
sual të fëmijëve, objekt sulmi janë
fëmijët nën moshën 14-vjeçare, të
drejtat dhe interesat e të cilëve pa-
raqesin një ndër detyrat prioritare
të shoqërisë. Pikërisht ky interes i
caktuar për sigurimin e mbrojtjes
sa më efikase nga forma të ndrysh-
me të abuzimit seksual dhe ndiki-
meve jo normale në formimin e tyre
si individë të shëndoshë, nga njëra
anë dhe ulja e normës së recidiviz-

mit që te këto vepra konsiderohet
të jetë shumë e lartë nga ana tjetër,
e aktualizon çështjen e mekaniz-
mave të mbrojtjes juridiko-penale
në përpjekje për të luftuar dhe pa-
randaluar këtë lloj të kriminalite-
tit", thuhet në vlerësimin e Komi-
sionit për punimin e Vedije
Ratkocerit. Pedofilia, vazhdon më
tej vlerësimi, është një sëmundje,
një fenomen ligjor dhe social me
pasoja kriminale. 

"Vetëm burgimi apo tretmani
psikologjik nuk janë të mjaftuesh-
me për të kontrolluar këtë fenomen
dhe për të parandaluar përsëritjen
e veprave penale. Te pacientët, të
cilët kanë qenë të dënuar dhe kanë
një profil psikologjik që sugjeron
fuqishëm gjasë të recidivizmit, au-
torja konsideron se kastrimi kimik
mund të ofrojë një mundësi të
rëndësishme terapeutike. Kështu,
duke gërshetuar të dhënat shken-
core mjekësore mbi gjendjen e
kryerësve të këtyre veprave penale
dhe praktikën e shteteve që aktivi-
sht e zbatojnë këtë tretman dhe re-
zultatet nga zbatimi i tillë në uljen
e normës së recidivizmit, ky hulum-
tim ka kontribuar në propozimin e
ndryshimeve adekuate ligjore në
Republikën e Maqedonisë me qël-

lim të aplikimit sa më të drejtë të kë-
saj mase. Gjithashtu, të gjeturat e
këtij disertacioni mund të ju shër-
bejnë edhe shteteve të tjera (sido-
mos atyre në rajon) të cilat do të
konsiderojnë luftimin e dukurisë së
pedofilisë me masa të trajtimit
mjekësor siç është kastrimi kimik",
thuhet në vlerësim. 

Në këtë punim të doktoratës,
thuhet në vlerësim, kandidatja
duke prezantuar argumentet teo-
rike mbi nevojën për përdorimin e
kastrimit kimik si sanksion penal
për kryerësit (që vuajnë nga parafi-
lia - pedofilët) e veprës penale të
abuzimit seksual të fëmijëve, stan-
dardet ligjore të cilat duhet t’i përm-
bajë legjislacioni penal lidhur me
aplikimin sa më të drejtë të këtij
sanksioni e veçanërisht për të mos
shkelur liritë dhe të drejtat theme-
lore të njeriut me vet aplikimin e
kësaj mase, apo edhe aspekte të tje-
ra të rëndësishme, ka arritur që me
sukses të hulumtojë një temë të pa
hulumtuar në vend dhe rajon e si-
domos jo në këtë shkallë të gjerësi-
së dhe thellësisë.

Në këtë drejtim, Komisioni
vlerësoi se punimi i kandidates pa-
raqet kontribut shkencor si për teo-
rinë ashtu edhe për praktikën juri-

dike, gjë që mund të shërbejë si
bazë e rëndësishme për studiuesit
dhe zbatuesit e ligjit, në veçanti në
Maqedoni por edhe në vendet e tje-
ra sidomos ato të rajonit.

Vedije Ratkoceri ka lindur në
Shkup. Studimet universitare me
sukses të lartë i ka përfunduar në
vitin 2008 në Fakultetin Juridik të
Universitetit të Evropës Juglindore
ku ka marrë titullin Juriste e diplo-
muar. Studimet e ciklit të dytë
gjithashtu me sukses të dalluar i ka
përfunduar në vitin 2012 në Univer-
sitetin e Tetovës në Drejtimin Pe-
nal. Në vitin akademik 2014/2015,
ka regjistruar studimet e doktoratës
në Shkollën e doktoratës të Univer-
sitetit të Evropës Juglindore, në
Fakultetin Juridik në drejtimin: "E
drejta Penale". Nga viti 2015 është
zgjedhur në thirrjen "Asistent dok-
torant" në lëminë penale në Fakul-
tetin e Drejtësisë të Universitetit të
Evropës Juglindore. Ka marrë pjesë
në disa Konferenca ndërkombëtare
dhe ka të botuara disa punime
shkencore nga kjo lëmi. 

EDHE NJË DOKTORE SHKENCE NË MAQEDONI

Një studim që i shërben
gjithë rajonit

"Kastrimi kimik si
sanksion penal", studim
voluminoz dhe i vetmi i
këtij lloji në Maqedoni,
ka marrë vlerësime të
shkëlqyeshme nga
Komisioni për
vlerësimin e punimit të
doktoratës të Vedije
Ratkocerit

N
ë procesin e zgjerimit të BE-
së tash e sa vjet dëgjohet
se parimi i Bashkimit Evro-
pian është qasja “strikt dhe

fer”. Me këtë mendohet se BE-ja do të
insistojë në mënyrë strikte që të
gjitha kriteret dhe kushtet e kërkua-
ra të përmbushen, por edhe se kur
vendet kandidate të përmbushin
këto kushte, atëherë BE-ja do të jetë
korrekte dhe do të lëvizë duke përm-
bushur premtimet e saja.

Por tash duket se pjesa strikte në
qasje ka mbetur, ndërsa ajo fer është
zbehur. Në rastin e Kosovës kemi
parë se BE-ja nuk ka qenë fer në pro-
cesin e liberalizimit të vizave. Ka bërë
çmos që Kosova të ketë kushte më të
vështira sesa vendet e tjera, dhe kur
Kosova i është afruar përmbushjes
së kushteve, ka zvarritur procesin
duke u bazuar në nevojën që të
bëhen verifikime të reja. Për shem-
bull, kemi edhe ratifikimin e Marrë-
veshjes së demarkacionit të kufirit
me Malin e Zi, për të cilën ishte
krijuar përshtypja se është kushti i
fundit që Kosovës t’i hiqen vizat. Por
tashmë kanë kaluar tre muaj qëkur
kjo u bë dhe BE-ja nuk ka lëvizur fare
në përmbushjen e premtimeve të
saja. Dhe në këtë mënyrë është bërë
pothuajse e pamundur që liberalizi-
mi i vizave për Kosovën të ndodhë
para fundit të këtij viti, ndërsa edhe
fillimi i vitit që vjen po bëhet gjithnjë
e më pak i besueshëm, nëse BE-ja
vazhdon me sjelljen e tillë.

Tash sfidë mund të jetë edhe ven-
dimi i Këshillit Evropian për të nisur
negociatat e anëtarësimit me Maqe-
doninë dhe Shqipërinë, dy vende
kandidate të cilat, sipas vlerësimit të
Komisionit Evropian, i kanë përmbu-
shur kushtet dhe Komisioni, si insti-
tucion i BE-së që ka kompetenca për
të vlerësuar përmbushjen e kritereve,
ka rekomanduar nisjen e negociata-
ve. Por duket se ende nuk ka pajtim të
plotë mes shteteve anëtare të BE-së
që kjo të ndodhë. Konsultimet në
grupet punuese të Këshillit të BE-së
ku përfaqësohen shtetet anëtare
janë në vazhdim e sipër dhe deri në
momentin e fundit nuk do të dihet
nëse ka apo jo konsensus të plotë që
të vendoset për nisjen e negociatave
me Maqedoninë. Për Shqipërinë ta-
shmë duket se nuk ekziston konsen-
sus, por në rast se vendoset për Ma-
qedoninë, atëherë do të mundë të
përfitonte edhe Shqipëria nga kjo at-
mosferë pozitive. Në këtë moment
ndër shtetet që nuk janë të gatshme
për një vendim pozitiv për Shqipë-
rinë janë Franca, Holanda dhe Dani-

marka, ndërkohë që Belgjika, Luk-
semburgu dhe Gjermania nuk sh-
prehen kundër, por janë skeptike.

Presidenca Bullgare e BE-së ka
përgatitur draftin e konkluzioneve
që do të miratohen të martën në taki-
min e Këshillit të çështjeve të
përgjithshme të BE-së në nivel të mi-
nistrave. Në to kanë propozuar që të
vendoset për të nisur negociatat e
anëtarësimit edhe me Maqedoninë,
edhe me Shqipërinë, me kusht që një
gjë e tillë tri ditë më vonë të konfir-
mohet edhe nga shefat e shteteve
apo qeverive të BE-së në Bruksel. Por
edhe pse një formulim i tillë i konklu-
zioneve është draftuar, kjo nuk do të
thotë se do të ndodhë. Deri në mo-
mentin e fundit do të vazhdojë be-
teja.

Nëse tash e tetë vjet ka ekzistuar
vetëm një kusht të cilin Maqedonia
nuk e kishte përmbushur për të nisur
negociatat e anëtarësimit në BE, ai
për zgjidhjen e çështjes së emrit, do
të ishte skandaloze sikur tash BE-ja të
mos marrë vendimin javën që vjen
për të nisur negociatat. Në këtë
mënyrë BE-ja do të ndihmojë forcat
që duan destabilizimin e Maqedoni-
së dhe rajonit. Por BE-ja ka befasuar
aq shpesh duke ngurruar të marrë
vendime të nevojshme saqë mund

të ndodhë një gjë e tillë përsëri.
Maqedonia në fillim të viteve

nëntëdhjetë dhe në fillim të këtij
shekulli ka qenë shumë para shtete-
ve tjera të rajonit. Madje ka qenë
edhe para Kroacisë. Tash Kroacia
është anëtare e plotë e BE-së për 5
vjet, Mali i Zi është duke negociuar
anëtarësimin dhe po ashtu edhe Ser-
bia. Maqedonia ka ngecur më së
shumti për shkak të çështjes së
pazgjidhur të emrit për çfarë ka pro-
blem me Greqinë, e cila bllokon ven-
dimin në Këshill. E njëjta gjë ndodh
edhe rreth anëtarësimit në NATO. Kjo
ka ndikuar që edhe brenda në Ma-
qedoni gjërat të shkojnë mbrapsht
dhe në këtë shtet të ketë ecje prapa
në disa çështje. Ka pasur edhe acari-
me të raporteve ndëretnike.

Edhe tash, pas zgjedhjeve të fun-
dit, Maqedonia ka nisur të ecë për-
sëri në rrugën e duhur. Më në fund,
pas shumë vjetësh, është arritur edhe
pajtimi për çështjen e emrit sipas së
cilit shteti do të quhet Republika Ve-
riore e Maqedonisë. Kjo është një
zgjidhje kompromisi, që nuk kënaq
në tërësi asnjërën palë. Por alternati-
va do të ishte që të dyja shtetet të
mbeten në pozitat e tyre pa lëvizur e
Maqedonia do ta paguante çmimin
pasi që për Greqinë nuk do të kishte

pasoja. Nuk ka dyshim se BE-ja ka të
drejtë kur thotë se zgjidhja e mospaj-
timeve mes shteteve të rajonit duhet
të jetë kusht për lëvizjen drejt BE-së,
por nëse dëshiron që vërtet mesazhet
e tilla të kuptohen pozitivisht,
atëherë edhe BE-ja duhet të lëvizë.

Tash ekziston pritja që NATO-ja
pas një muaji në Samitin e Brukselit
të rikonfirmojë thirrjen për anëtarë-
simin e Maqedonisë në NATO. Një
ftesë e tillë me kusht i ishte dhënë
që në Samitin e Bukureshtit në vitin
2008, por ky premtim nuk u realizua
për shkak të problemit me Greqinë
rreth emrit. Tash NATO-ja do të
mundë të përmbyllte këtë dhe ta
anëtarësojë Maqedoninë si vendin e
30-të anëtar. Me këtë NATO-ja do t’ia
bëjë një shërbim të madh stabilitetit
të rajonit, sidomos në kohën kur
edhe në Maqedoni Rusia tenton të
rrisë ndikimin e vet dhe të inkurajojë
forcat që janë antiperëndimore. E
mungesa e thirrjes për NATO dhe
mungesa e vendimit për nisjen e ne-
gociatave me BE-në do të shkonte në
shërbim të këtyre forcave po ashtu.
Prandaj BE-ja ka një javë për të evi-
tuar një gabim të tillë përndryshe do
ta rrezikojë edhe zbatimin e marrë-
veshjes mes Shkupit dhe Athinës. 

(koha.net)

Nëse tash e tetë
vjet ka ekzistuar
vetëm një kusht,
të cilin Maqedonia
nuk e kishte
përmbushur për të
nisur negociatat e
anëtarësimit në
BE, ai për
zgjidhjen e
çështjes së emrit
do të ishte
skandaloz sikur
tash BE-ja të mos
merrte vendimin
javën që vjen për
të nisur
negociatat. Në
këtë mënyrë BE-ja
do të ndihmojë
forcat që duan
destabilizimin e
Maqedonisë dhe
rajonit

Skandaloze nëse nuk hapen
negociatat me Maqedoninë Nga 

Augustin PALOKAJ



L
ajmet se në Shqipëri do të
hapen kampe për 600 mijë
refugjatë sirianë janë për-
tej çdo gatishmërie e

imagjinate për një prej kombeve
më të vjetër të Europës siç janë sh-
qiptarët. Mediat mund të japin laj-
me, por jo të nxisin panik në një
popull që është një shembull në
atë çfarë ofron për të huajt.

Nëse dikush, nuk di të merret
me diktatorin e Sirisë, padyshim që
nuk kupton se ky individ dhe
aleatët e tij, Rusia dhe Irani, po për-
dorin refugjatët sirianë si “bombë
njerëzore”. Qëllimi është për të
shkatërruar strukturën europiane
si ngrehinën kryesore ndërkombë-
tare e cila mbart vlerat që ata nuk i
kanë. Është një krim cinik dhe an-
tinjerëzor që si teknologji ka filluar
me Luftën e Jugosllavisë. Arma sy-
non panikun. Qëllimi është që të
ngjalli pasionin e ADN-së për
“ruajtjen e territorit” i cili nuk është
njerëzor. Krijimi i “antinjeriut” vjen
si ftesë nga kjo aleancë e pashpal-
lur lindore e cila po troket në Eu-
ropën me politikanë që masin çdo
gjë me vota…

Shtëpia e shqiptarit është e zo-
tit dhe e mikut. Kështu shkruhet në
rregullat e lashta të trajtimit të të
huajve që trokasin në derën e shtë-
pisë së shqiptarit. Shqiptarët janë
populli më miqësor me të huajt
dhe që i mbron ata me vullnet e pa
kërkesë nga të tjerët. Askush, dhe
për asnjë arsye nuk mund të fyejë
kombin shqiptar duke luajtur me
këtë ndjenjë kaq pozitive karshi të
huajve.

Shqipëria është një rast i rrallë
në një botë refuzuese për të huajt.
Çdo familje shqiptare ka migrantë
jashtë vendit, në Perëndim, dhe kjo
është një arsye më shumë për të
qenë dashamirës me ata që janë
larguar nga vendi i tyre për arsye
të mbijetesës.

Si njohës modest i krizave të til-
la humanitare e vlerësoj të pavend
përhapjen e lajmeve të tilla të cilat

mund të shkaktojnë panik në ven-
din më miqësor me të huajt siç
është Shqipëria. Ajo nuk është një
“epruvetë” ku interesat politike dhe
paaftësitë menaxhuese të të tjerë-
ve të gjejnë justifikim me “eksperi-
mente” të tilla. Grumbullimet e re-
fugjatëve në sasi sfiduese për
vendasit do të krijojë situatë
shpërthyese për të cilën duhet të
bëhen mirë llogaritë.

Shqipëria ka gatishmëri për të
huajt por askush nuk mund të bëjë
“humor” nisur nga nevojat e saj. Në
se ka ndonjë politikan europian i
cili diskuton “ftesën” për të hapur
negociatat e integrimit europian
për Shqipërinë me pranimin e
ndërtimit të kampeve të refugjatë-
ve atëherë kjo “ftesë” më mirë të
mos vijë… Pasi ajo nuk do të ishte
ftesë, e aq më pak ftesë europiane.

Jam i bindur, që Brukseli nuk

mund ti kërkojë një vendi dhe po-
pulli, ndryshimin e strukturës së
vet sociale duke vënë në diskutim
sigurinë e tij kombëtare dhe më
gjerë. Të huajt që të vinë në derën e
shtëpisë për ndihmë, janë miq! Ata
që ti sjellin… janë miq të refuzuar të
dikujt tjetër. Ky është përkthimi që
shqiptarët do ti bëjnë një ftese për
kampe refugjatësh në Shqipëri.

Shqipëria do të ishte e gatsh-
me të ndajë peshën e çdo krize me
familjen e vet europiane, por sh-
qiptarët nuk janë njerëz naivë. Ata
dyshimin e tyre do ta fillonin me
pyetje të thjeshta… “Pse diçka që
nuk është e mirë për Europën,
është e mirë për Shqipërinë?” Dhe
më ironikja vjen më pas: “Në se na
kërkoni diçka që nuk e bëni vet, a na
bën kjo më europianë apo e
kundërta?”… Janë 600 mijë pyetje
për një të vërtetë. Natyrisht!

600 MIJË… PYETJE

Rubrika "Forum" është krijuar si hapësirë  për të botuar letrat, opinionet, reflektimet dhe reagimet e lexuesve dhe qytetarëve. 

Redaksia mban të drejtën për të redaktuar e shkurtuar, si dhe mos botuar ato shkrime që nuk i përmbahen etikës.

S
llovenia është e vogël dhe e
panjohur, e kështu shkaktoi
habi që media të njohura
europiane, një ditë pas

zgjedhjeve parlamentare, shpal-
lën si "fitues të qartë", populistin e
djathtë, Janez Jansha. Në një kohë
që kjo parti e konsoliduar në pei-
zazhin e paqëndrueshmë politik
të vendit nuk arriti as rezultatin e
vitit 2011. Por vërtet i rezistuan vo-
tuesit e këtij vendi dymilionësh, të
lodhur nga kriza ekonomike dhe e
refugjatëve joshjeve të "demokra-
cisë iliberale"? Jo dhe aq, u men-
dua në redaksi të ndryshme. E aty
ku mungojnë fjalët e qarta, vjen
momenti e zë vend paragjykimi.

A KA EUROPA 
NJË PROBLEM LINDOR?

Moti i keq që ka zënë demokra-
citë e Europës vjen vërtet nga
Lindja, madje nga ajo e largëta. Që
në vitet 80-të, Kina në ekspansion
i vuri pikëpyetje hipotezës së
përhapur se demokracia dhe eko-
nomia e tregut janë dy anët e një
medaljeje, dhe që njëra pa tjetrën
nuk mund të mbijetojnë dot. Pas
ardhjes në pushtet të Vladimir Pu-
tinit në ndërrimin e mijëvjeçarit
në Moskë, modeli i "kapitalizmit
pa demokraci liberale" kapërceu
lumin Amur. Me fitoren e Viktor
Orbanit në vitin 2010 ky model
erdhi edhe në BE.

Por kufijtë e padukshëm
perëndim-lindje, lumenjtë e vegjël
Isonco, Taya, Naise nuk vlejnë si
ndarës as politikisht. Sepse edhe
në Itali dhe Austri janë ulur në qe-
veri miqtë e kryeministrit, Viktor
Orban. Në Francë, Holandë,
Belgjikë, Danimarkë, Norvegji par-
titë e tipit Orban mund t’i kapin

nga 15-30% të votave. Gjermania
me AfD-në e saj nuk është larg,
madje edhe në partitë e nderuara
konservatore, forcat e reja të djath-
ta janë në aktivizim e sipër. Edhe
gjendja është e pastabilizuar. Por
ka shenja, se retë po mblidhen si-
domos aty, ku u mblodhën edhe
para stuhisë së fundit të madhe në
Europë. Në Itali, për shembull, në
Austri, në Gjermani, por jo në
Francë, jo në Slloveni.

Atmosfera nacionaliste dhe au-
toritare po përfshin të gjithë konti-
nentin. Por ato jo vetëm që janë të
ndryshme nga intensiteti, por
mbajnë secila vulën e vet. Djathti-
stët perëndimorë tallen me
"shithole countries" - vendet hale,
kur qytetarët e tyre emigrojnë,
ndërsa djathtistët lindorë përkun-
den në traumën nacionale,
përjetësisht të penguar, asnjëherë

të njohur si duhet. Djathtistët
perëndimorë i përçmojnë institu-
cionet dhe entuziazmohen nga de-
mokracia e tipit Facebook, ku gjith-
sekush në ecje e sipër shtyp
butonin "like" dhe ua tregon vendin
politikanëve të tij. Djathtistët lin-
dorë duan drejtësi, rregull dhe pa-
stërti kombi me shtete të ndara
qartë, detyrim pasaporte dhe pika
kontrolli.

Vetëm se pushtetmbajtësit në
vend të çekanit dhe draprit duhet
të mbajnë simbole të tjera. Siguri-
sht që përfytyrimet Lindje dhe
Perëndim nuk përputhen, por
madje as nga shteti A në B ato nuk
janë njësoj. Por nuk është e nevoj-
shme madje që ato të përputhen.
Sepse secili tërhiqet të mbyllet në
shpellën e kombit të tij. Se si duket
shpella e tjetrit nuk ka rëndësi. Për
të shpjeguar këtë fenomen botëror

nuk të ndihmon aq antagonizmi
Lindje-Perëndim në Europë. Për ta
forcuar po. Djathtistëve të rinj u
vijnë për shtat antagonizimat e
çdo lloji: Lindje-Perëndim, Veri-
jug, të pasur-të varfër, komb
kundër kombit. Edhe po qe se ishin
shtetet e Vishegradit që e trazonin
papushim paqen e Bashkimit Eu-
ropian, tani një aleancë e re e
djathtistëve nën lidershipin italian
mund të marrë përsipër funksio-

nin e tyre trazues- nga ana tjetër
një grup vendesh koprace e pagues
neto të BE që zvogëlojnë fondet,
duke e kthyer kështu BE në një fu-
shë ndeshjeje të ekipeve konkur-
ruese. Në fund të kësaj BE
shpërbëhet, ashtu si janë prishur të
gjitha edhe aleancat e radikalëve
të djathtë. Ajo që i bashkon ata,
është njëkohësisht ajo që i ndan.
Në të ardhmen do krijohen vetëm
"deals" bilateralë - në favor të më të
fortit.

RREZIKU I VENDEVE TË VOGLA
Për sa kohë që një vend, për

çfarëdolloj arsye qoftë, e përfyty-
ron veten vetëm më të fortë se në
union, shkatërruesit e kanë një ar-
gument. Përgjërimet drejt Lindjes
që të bëhet i arsyeshëm, sepse ai
përfiton kaq shumë nga unioni,
nuk kanë efekt. Nuk ka asnjë ar-
gument që të mos kthehet kokë-
poshtë: Nga Lindja drejt Perëndi-
mit rrjedh më shumë para, se në
drejtimin e kundërt, askund nuk
është kontributi i pagave në pro-
duktin social kaq i ulët sa në Çeki.
Ose të shohim mënyrën e sjelljes
ndaj konceptit "solidaritet" në
krizën e refugjatëve: Berlini i fuqi-
shëm filloi të kërkojë "solidaritet",
pasi i la vetëm për vite të tëra Ita-
linë dhe Greqinë me problemin e
refugjatëve. Në këtë lojë fatale nuk
do të luajnë vetëm kombet e vogla,
sepse do të jenë humbësit në rast
të shpërbërjes së Bashkimit Euro-
pian. Vende si Luksemburgu, që jo
më kot kanë nxjerrë politikanë të
njohur europianë, Estonia, Leto-
nia, Lituania, Malta, madje edhe
Sllovenia. Ndërsa në vendet për të
cilat bëhet fjalë, duhet pritur që të
zgjohet arsyeja. (Deutsche Welle)

Problemi lindor dhe 
rreziku i vendeve të vogla

Djathtistët perëndimorë
i përçmojnë institucionet
dhe entuziazmohen nga
demokracia e tipit
Facebook, ku gjithsekush
në ecje e sipër shtyp
butonin "like" dhe ua
tregon vendin
politikanëve të tij.
Djathtistët lindorë duan
drejtësi, rregull dhe
pastërti kombi me shtete
të ndara qartë, detyrim
pasaporte dhe pika
kontrolli 

////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Shqipëria do të ishte e
gatshme të ndajë peshën e
çdo krize me familjen e vet
europiane, por shqiptarët
nuk janë njerëz naivë. Ata
dyshimin e tyre do ta
fillonin me pyetje të
thjeshta… “Pse diçka që nuk
është e mirë për Europën,
është e mirë për
Shqipërinë?” Dhe më
ironikja vjen më pas: “Në se
na kërkoni diçka që nuk e
bëni vet, a na bën kjo më
europianë apo e kundërta?” 



12 SPECIALE
Koha, e premte, 22 qershor 2018 

Nga Patrick JENNINGS 

Zbrita në qytet vetëm gjysmë
ore përpara se të shihja atë, një
burrë që kishte marrë macen e tij
mbipeshë për një shëtitje, në
rrugën që kalonte poshtë një ure në
një mbikalim të improvizuar.

Askush nuk mund të më tre-
gonte sesi ishte Saransku, kryeqyte-
ti i Mordovias rreth 690 km në lindje
të Moskës, por ky është thjesht filli-
mi intrigues i kësaj aventure. Mirë-
sevini në qytetin, që askush nuk pri-
ste se do të mikpriste një ndeshje të
Kupës së Botës. Teksa flisja me rusët
në Moskë, reagimi i tyre ishte
gjithnjë i njëjtë: një hundë e
rrudhur, vetullat e ngritura përpjetë
dhe një ton simpatik zëri: Ah, ju po
shkoni për në Saransk… Por këtë
javë, qyteti i rreth 300 mijë banorë-
ve ndryshoi nga një jetë "gri" e
zakonshme, në një "party" tejet të
zhurmshme. Rreth 30 mijë peruanë

e bënë të mundur këtë gjë.
Le ta nisim nga fillimi. Ishte një

tmerr i jashtëzakonshëm të shkoje
në hotel mëngjesin e së shtunës.
Për disa arsye, qeveria lokale kishte
menduar si idenë më të mirë të
mbyllte qarkullimin në rrugët krye-
sore ditën e ndeshjes, teksa akre-
pat e orës i afroheshin orarit zyrtar
të nisjes së ndeshjes mes Perusë
dhe Danimarkës. Fansat nga Peruja,
që u larguan nga avioni ku gjende-
sha edhe unë, mbanin disa lama
(kafshë e zbutur e familjes së deve-
ve, e gjendur në Ande) që prisnin të
mbusheshin me ajër dhe kishin ve-
shur veshë gjigantë plastikë. Ata
ishin i vetmi burim zhurme në aero-
port. Patën një pritje të gjatë, por
shpejt gjërat do të qetësoheshin.

Ndërkohë, ngritje supesh pati
edhe nga një polic, kapela tejet e
madhe e të cilit u rrëzua teksa tre-
gonte me gisht rrugën nga duhej
të shkonim. Po përpiqesha të kup-

toja se gjithçka deri më tani ishte
normale. Ditën tjetër, pasi Dani-
marka mposhti 1-0 Perunë, rrugët u
rihapën. Autobusë si kuti metalike
vringëllinin e gumëzhinin në rrugë,
ndërsa shpesh dëgjoje të luhej mu-
zikë tekno. Ndoshta mbyllja e

rrugëve merr kuptim tashmë.
Eca më pas përmes rrugës

"Communist", deri në sheshin "Le-
nin", kalova pastaj në rrugën "Prole-
tarian" e përmes zonës "Fan Fest" të
FIFA-s në sheshin "Sovjetik". Jo larg
prej aty, Lyubov, Sasha dhe Tatya-
na ishin ulur në një stol në parkun
"Pushkin", që shihnin "botën e re" që
u kalonte para syve. Pati shumë
uniforma të Kolumbisë, Dani-
markës dhe shumë pak të Japonisë.
Shumë peruanë qëndruan, nisën të
kërcenin nën ritmet e muzikës që

dëgjonin, e i kërkuan një kioske qe-
baptoreje të shfrytëzonin altopar-
lantët e saj.

"E si mund të mos kënaqesh me
këtë? Duket si një festë masive -
thotë Sasha. - Jam realisht e lum-
tur që qyteti ynë u përzgjodh dhe që
neve na u bë e mundur të shohim
këtë spektakël. Ky organizim na sol-
li edhe shumë përmirësime. Qyteti
ka ndryshuar shumë në 5 vitet e
fundit, do ta thosha me bindje këtë.
Tashmë është më i pastër dhe është
bërë më tërheqës". Thënë këto, ngri-
ti edhe dy gishtat për të treguar
shenjën e fitores. Investimet mund
t’i shohim kudo, në stadiumin e ri,
në fasadën e re të ndërtesës së Uni-
versitetit, një qendër e re tregtare,
megjithatë nuk duhet të largohe-
sh shumë metra nga qendra e qyte-
tit për të parë edhe lagjet e dërr-
muara periferike të Saranskut.

Shtëpi tradicionale të drunjta,
përgjithësisht të banuara nga
njerëz të moshës së tretë, mbeten
ende aty, ndërsa në pjesë të tjera të
qytetit, si për shembull në zonën e
kompeksit të ri të hotelerisë përreth
stadiumit, ato u shkatërruan për t’i
bërë vend ndërtimeve të reja infra-
strukturore.

Në fundin e rrugës shihet një
hotel me 4 yje, ku qëndroi ekipi i
Kolumbisë. 5 të rinj duken të enden
përqark, duke debatuar sesa shumë
kohë mund t’iu duhet thjesht për
të parë një prezantim të shkurtër të
kësaj kombëtareje. Njëri prej
shumë rojeve të sigurisë, që shëtisin
mes vapës, të thotë pa u ndalur: Ju
nuk mund të qëndroni këtu pranë
këtij muri! Artur, vetëm 15 vjeç, ndo-
shta është njeriu më i lumtur i këtij
grupi. "Edhe njerëzit në Rusi mund
të mos kenë dëgjuar për Saranskun.
Nëse u thua atyre emrin, me siguri
do t’iu kundërpërgjigjen ‘Ku?’. Më
vjen shumë mirë që po ndodh e
gjitha kjo, është kënaqësi e papër-
shkrueshme", thotë ai.

Ndoshta është kjo arsyeja përse
ky qytet është kaq i vendosur të lërë
mbresa. Çdo tifoz me të cilin kam bi-
seduar këtu të tregon të njëjtën hi-

Shtëpi tradicionale të drunjta, përgjithësisht të banuara nga njerëz të moshës së tretë,
mbeten ende aty

Çdo tifoz me të cilin kam biseduar këtu të tregon të
njëjtën histori - mikpritje, mot i mirë, atmosferë e
këndshme

SARANSKU, Qyteti "i humbur"
që gjallërohet prej Botërorit
Stadiumi i vjetër i
Saranskut, përbri lumit,
këtë javë u përdor si një
ambient praktik për
prezantimin e
ceremonive që mbahen
përpara zhvillimit të
ndeshjeve. Çfarë do të
ndodhë me të? Po me
lagjen krejtësisht të re të
ndërtuar përreth
stadiumit? Ajo ka qenë
dikur një moçal i
shkretuar, a do të ketë
më njerëz që lëvizin
këtu? Koha do ta tregojë!

TIFOZËT LËNË RUSINË PA BIRRA 
Në Moskë ka një mungesë birre për tifozët e futbollit që erdhën në Kupën
e Botës, shkruajnë mediat perëndimore. "Ne thjesht nuk menduam se do
të kërkonin kaq shumë birra", tha një kameriere në një restorant në
Moskë. Sipas saj, marka e birrës “Lager” është shpenzuar të hënën. Për ta
bërë problemin më të madh, furnizimet e reja do të duhet të presin një
kohë të gjatë, pasi furnizuesit nuk kanë birrë të mjaftueshme. "Ka shumë
njerëz në Moskë dhe të gjithë pinë. Gjithçka është në maksimum të
nxehtësisë dhe futbollit", shtoi ajo. Banakieri Dmitri nga bari Gogol tha se
tifozët e futbollit pinë më shumë se 800 litra birrë në restorantin e tij për
tri ditë. Ai shtoi se të martën kishin furnizuar tri herë birrë, vodka dhe uiski
për të mbushur rezervat e alkoolit. 

stori: mikpritje, mot i mirë, atmosferë e këndshme! Po,
është e vërtetë që çmimet janë rritur pak, por veteranët
e këtyre kompeticioneve janë mësuar nga e kaluara dhe
nuk iu bën përshtypje. Fola gjithashtu me Viktorin, një-
rin prej 5 burrave që punonin në një "skuadër" kopsh-
tarësh, një koleksionist monedhash me duart e rrjepura.

"Saransku është një qytet i vogël. Të gjithë u surpri-
zuan kur na thanë se Kupa e Botës do të vinte edhe këtu,
- thotë ai. - Më në fund bota e mësoi se jemi edhe ne
këtu". Nuk e pyeta aspak Viktorin rreth politikës, apo se
për cilin votoi, por gjatë zgjedhjeve presidenciale të
muajit mars, Vladimir Putin mori mbi 85% të votave
këtu, krahasuar me 76% të votave kombëtare.

Më vonë, Olegu më ndali në rrugë dhe thuajse mbe-
ti pa frymë nga gëzimi, kur unë i tregova se isha nga An-
glia. Një natë më parë, Kolumbia luajti ndaj Japonisë,
ne shkuam së bashku në sheshin "Millennium", aty ku
gratë që mbanin veshur fustane mordoviane këndonin
këngë folklorike tradicionale. Disa në turmë u bashkuan
me kolumbianët teksa kërcenin, kjo ishte realisht qendra
e vëmendjes. Në një mbrëmje të ngrohtë, me zogj që na
fluturonin mbi kokë dhe mes tymit të qebaptoreve kudo
në shesh, një prezantues i një televizioni kolumbian po i
adresohej audiencës së vendit amerikano-latin: një pje-
sëz e këtij vendi të panjohur u shfaq anembanë botës.
Teksa kthehesha në shtëpi atë natë të vonë, kalova pranë
një tifozi kolumbian që kishte sjellë me vete qenin e tij
"Husky" të bardhë që nga Medelini.

"Po, duhet ta pranojmë se kanë bërë një punë shumë
të madhe dhe është kënaqësi që jemi këtu, - shprehet ai.
- Kjo është hera e parë për mua që vij në Rusi, paska
njerëz të dashur dhe shumë kuriozë ndaj nesh". E meqë
jemi te gjërat kurioze, në këto rrugë pas sërish një tjetër
mace mbipeshë, por këtë herë që mbahej në krahë nga
një grua. Natyrshëm lind pyetja, çfarë ka të përbashkët
macja me këtë vend?

Gjithsesi, mbi ndjenjën e lumturisë që kjo Kupë Bote
ka sjellë në Saransk ka edhe një tjetër pyetje. Është një
pyetje që është bërë e zakonshme tashmë gjatë dhe pas
Botërorëve: trashëgimia! Çfarë do të ndodhë me këtë qy-
tet dhe këta njerëz pasi të përfundojë ky "party"? Stadiu-
mi është realisht i ri, i hapur vetëm këtë vit. Sezonin e
ardhshëm aty do të luajë ndeshjet e saj Mordovia Sa-
ransk, një ekip që dy vite më parë ishte në kategorinë e
tretë dhe vitin e shkuar pati probleme me pagesat ndaj
lojtarëve. Kapaciteti i tij do të reduktohet nga 45 mijë në
30 mijë spektatorë.

Stadiumi i vjetër i Saranskut, përbri lumit, këtë javë u
përdor si një ambient praktik për prezantimin e ceremo-
nive që mbahen përpara zhvillimit të ndeshjeve. Çfarë do
të ndodhë me të? Po me lagjen krejtësisht të re të ndër-
tuar përreth stadiumit? Ajo ka qenë dikur një moçal i
shkretuar, a do të ketë më njerëz që lëvizin këtu? Koha do
ta tregojë! Presidenti i Mordovias, Vladimir Volkov tha të
premten, përpara se unë të vija këtu, se "do të bëjmë
gjithçka të mundur për të garantuar se trashëgimia e
Botërorit do të vazhdojë t’u shërbejë njerëzve".

Arturi dhe shokët e tij mendojnë vetëm me pozitivi-
tet për të ardhmen. I pyeta "si do të ndiheni pas disa javë-
sh, kur Cristiano Ronaldo të jetë larguar?". "Do të vazh-
dojmë të jetojmë", tha Faridyn, më i madhi mes
16-vjeçarëve, ndoshta 17 vjeç. "Ne jemi të lumtur sot dhe
do të vijojmë të jemi të tillë. Njerëzit do të dinë më shumë
rreth Saranskut dhe kjo është vërtet gjë e bukur".

Saransku, një vend i çuditshëm, tejet i lumtur sipër-
faqësisht teksa jeton ndoshta javën më të veçantë të hi-
storisë së tij. E vetmja gjë që më mbetet mua të bëj tani
është të gjej rrugën për në…aeroport. (BBC Sport)

Coyoacán, Meksikë, 28 maj 1940,
ora 3 e pasdites León Trotsky po lexon
një tekst. Një i ri komunist, spanjoll,
Ramón Mercader del Río u hoq si stu-
dent i letërsisë dhe i kërkon një men-
dim. Ndërsa arkitekti i Revolucionit po
lexon rreshtat e parë, Mercader nga
prapa i ngul në kokë një kazmë me bi-
sht të shkurtër. Plaga prej 7 cm thellë-
si është vdekjeprurëse. Trotsky vdes në
spital në orën 8 të darkës të po asaj
dite… Në Moskë, pothuaj 11 mijë km
larg nga krimi, sapo e merr vesh Jose
Stalini feston me shampanjë, pije dhe
preferon vodkën. I është përmbushur
urdhri. Jo shumë kohë më parë dhe pas
largimit të Trotsky-it jashtë vendit i
thotë Pável Sudoplátov-it, numrit 2 të
sektorit për jashtë të Byrosë Politike: –
Bëri shumë mirë që u arratis. Fraksioni
i tij nuk ka rol domethënës. Vdes ai, zh-
duket problemi.

Jo vetëm që e dënon me vdekje,
urdhëron pa fjalë të drejtpërdrejta dhe
bashkëbiseduesi i tij vë në zbatim
mekanizmin. Stalini, “gjeorgjiani i
mrekullueshëm”, siç e ka quajtur Leni-
ni para se të nuhaste ambicien e tij,
nuk kishte kufij. Është një zot absolut
dhe me çmim gjaku; miliona të vdekur,
më i madhi dhe një nga më të pasurit
në planet. Kur Lenini, babai i padisku-
tueshëm i Revolucionit të 1917 e sfidon
ishte tepër vonë. Ai tha se: “ Stalini
është shumë i ashpër dhe ky defekt,
perfekt i pranueshëm në mjedisin tonë
dhe mes komunistësh, është i papra-
nueshëm për postin e sekretarit të
përgjithshëm. Për këtë arsye u propo-
zoj shokëve që të gjejnë një mënyrë
për ta hequr dhe për të emëruar në
vend të tij një njeri që aspak të mos i
ngjajë”.

Fjalët i mori era…
Rivaliteti, urrejtja dhe përçmimi

mes Trotsky-t dhe Stalinit është një nga
kundërshtitë më të egra të komuniz-
mit: ajo diktaturë mbytëse që qeverisi
në Rusi dhe në satelitët e saj, Bashki-
min Sovjetik përgjatë 7 dekadave deri
tek ngopja dhe tek kazmat që
shembën Murin e Berlinit, ky i fundit
burgu nën qiell të hapur i sektorit të

Gjermanisë Lindore…
Të dy burrat, pavarësisht ndryshi-

meve që nga lindja, karakteri, kultura
dhe veprimi donin të njëjtën gjë:
shkatërrimin e carizmit dhe regjimin e
tij kriminel të aristokracisë së pasur
dhe fshatarësisë që vuante nga uria.

Lev Davídovich Bronstein, Trotsky
ishte emri që adoptoi, lindi në Iankova
në tetor 1879. Iósif Vissariónovich
Dzhugashvili, Stalin që do të thotë “nje-
ri i hekurt” lindi në Gjeorgji pothuaj
një vit më vonë.  Trotsky ishte fëmija i
pronarëve hebrenj të tokave, Stalini fë-
mija i një këpucari të varfër, të dhun-
shëm dhe pijanec. Trotsky kishte
gjithçka: fizik, elegancë, donzhuan dhe
me mjaft sukses, fanatizmin e nevoj-
shëm dhe ashpërsinë për të udhëhequr
masat pavarësisht dyshimeve të Stali-
nit: “Si mundet një njeri i tillë të tërhe-
që popullin?” Stalini nga ana tjetër nuk
kishte asgjë. Ishte një fëmijë rruge, i
rrahur nga grushtet, zënkat dhe nga
uria shumë herë. Pamja fizike; e
kundërta e Trotsky-it. I madh, ecje e
rëndë, krahu i majtë më i shkurtër se ai
i djathtë, fytyra me shenja nga variçe-
la, lëkurë gri, sy të verdhë si të maces
dhe një e folur e ngadaltë dhe monoto-
ne, armiku më i keq i bindjes, por
shumë inteligjent, nxënës i shkëlqyer
në seminarin e Tiflisit dhe një joshës i
zonjave me më shumë sukses nga sa
mund të imagjinohet. Përsa i përket
veprimit ishin si vaji dhe uji.

Trotsky ishte një njeri vullkanik, që
nuk reflektonte ndonjëherë, që luante
shumë fort të gjitha kartat e tij. Stalini
një pacient duhanpirës me llullë, që
reflektonte, metodik, i humbur në
mendime, i largët. Një kafshë e tërhe-
qur në pritje të momentit për t’u
hedhur mbi prenë e vet. Dhe mes tyre
qëndronte guri i revolucionit; Vladímir
Ilich Uliánov (Lenin), Mbreti Diell i Re-
volucionit. Vdiq shumë i ri, në vitin 1924
në moshën 58 vjeçare dhe i goditur nga
disa atake cerebrale. Nëse do të kishte
jetuar më shumë, ndoshta do të kishte
mundur të ndryshonte diçka në histo-
ri. Lufta për pushtet i ndau në Montekë
dhe Kapuletë. Ajo shprehja e Leninit: “I
gjithë pushteti për sovjetikët” që përf-
shinte fshatarësinë, ushtrinë, punë-
torët në vend që t’i bashkonte i ndau
për gjithmonë. Stalini, lideri absolut

për bolshevikët dhe Trotsky për men-
shevikët. Përtej nuancave dhe kom-
pleksitetit të Revolucionit, Stalini
kërkonte revolucionarë profesionistë
të disiplinuar nga dhe për Rusinë, pra
diktaturën e proletariatit dhe Trotsky
në ndryshim një parti masash jo
shumë të organizuara si dhe triumfin e
Revolucionit të përhershëm. Të dy hynë
në burg, u deportuan, u larguan, u ar-
ratisën nga burgu, të dy braktisën gratë
dhe fëmijët për hir të revolucionit. Sta-
lini po ndërton pushtetin me akte
gjithnjë e më të dhunshme, p.sh me
shpronësime të tokave që Lenini
gjithnjë i vëmendshëm ndaj arkës së
partisë e duartroket. Për më tepër ngri-
ti një bandë, disa miq të tij nga fëmijë-
ria që imponuan një regjim terrori,
vjedhje, vrasje, grabitje biznesesh,
shkatërrim të të mirave materialeve,
ndërsa Trotsky filloi të ishte një hije,
një zog i vetmuar në hartën e mark-
sizëm- leninizmit.

Njeriut të përjetshëm me llullë i
mungonte vetëm një mundësi dhe
këtë e mori, Lufta e Dytë botërore: ba-
shkimi i tij me aleatët, dimri rus, go-
ditja ndaj nazizmit dhe luksi i ushtarë-
ve sovjetikë që e bënë flamurin e kuq
me drapër dhe çekiç të ngrihej mbi par-
lamentin gjerman. Stalini vdiq nga he-
morragjia cerebrale në 5 mars 1953 në
moshën 74 vjeçare. Një teori thotë që u
helmua. Në pothuaj 40 vitet e tij të qe-
verisjes Rusia kaloi nga një vend agrar
në fuqinë e dytë industriale të botës
me një çmim të lartë. Mes deportime-
ve, pushkatimeve, eliminimeve, ku-
lakëve, burgjeve, paranoja e tij shihte
armiq në çdo cep dhe vrau më shumë
10 milionë njerëz. Të tjerë thonë 20
mijë. Mbrojtësit e tij shprehen se Sta-
lini mori një vend që punonte me
plugje druri dhe se në vitin 1961 vuri
njeriun e parë në hapësirë, Yuri Gaga-
rin.

A e justifikon mjeti qëllimin?
Përgjigjen e kësaj dileme e ka

dhënë shkrimtari i madh, Fiodor Do-
stoyevski:

Ecte bashkë me një mik dhe pa disa
fëmijë që luanin në rrugë. Miku e pyet:
Nëse për të triumfuar ky revolucioni
për të cilin flet, duhej të vdiste një nga
këta fëmijë, do ta pranoje? Kurrë! 

(Scoopnest)

Arturi dhe shokët e tij mendojnë vetëm me
pozitivitet për të ardhmen

Stalini përballë Trockit 
dhe lufta totale
A e justifikon mjeti
qëllimin? Përgjigjen e
kësaj dileme e ka dhënë
shkrimtari i madh,
Fiodor Dostoyevski: Ecte
bashkë me një mik dhe
pa disa fëmijë që luanin
në rrugë. Miku e pyet:
Nëse për të triumfuar ky
revolucioni për të cilin
flet, duhej të vdiste një
nga këta fëmijë, do ta
pranoje? Kurrë!



Der Standard ditën e sotme
shkruan se Franca është e pakëna-
qur dhe se do të vendosë kundër
hapjes së negociatave me Shqipë-
rinë. Sipas gazetës, Franca është
kundër hapjes së negociatave dhe
mund të vendosë negativisht në
samitin e 28 dhe 29 qershorit.
Kundër janë edhe Danimarka dhe
Holanda, por ato mund të vendo-
sin pro nëse shohin se si shkon
shumica. “Ekspertët e sigurisë në
BE janë të shqetësuar sidomos për
tregtinë e drogës. Nuk bëhet fjalë
për prodhimin e kanabisit në Sh-
qipëri- kjo gjë është ulur ndje-
shëm-por bëhet fjalë për tregtinë
e kokainë në Europë”, -shkruan ga-
zeta austriake.

Përpos Francës, mund të jetë
edhe Gjermania kundër hapjes së
negociatave me Shqipërinë.

Kreu i Partisë Demokratike të
Shqipërisë, Lulzim Basha deklaroi

nga foltorja e Parlamentit ditën e
enjte se Gjermania e ka dhënë ver-
diktin e saj mbi hapjen e negocia-
tave: Shqipëria nuk i ka plotësuar
kushtet. “Kjo mazhorancë dhe kjo
qeveri e falimentuar politikisht
dhe moralisht po mundohet të
japë përshtypjen se gjithçka ecën
normalisht. Rama është lajmëruar
mbrëmë për një lajm të keq mbi
negociatat. Mbrëmë, 24 orë pas

takimit Merkel-Macron, është
rakorduar qëndrimi përsa i përket
hapjes apo jo të negociatave me
Shqipërinë. Siç e di mirë Rama, laj-
mi është më i keqi që shqiptarët
mund të prisnin, një lajm që Sh-
qipëria nuk e meriton. Është ver-
dikti gjerman: Shqipëria nuk i ka
plotësuar kushtet për hapjen e ne-
gociatave”, tha Basha, raporton
TCh.

Shefja e Zyrës së Bashkimit
Evropian në Prishtinë, Nataliya
Apostolova në një deklaratë për
media, ka theksuar se vendimi
për rritjen e pagave të marrë nga
Qeveria e Kosovës duhet të tërhi-
qet dhe të pritet miratimi i Ligjit
të ri për pagat. Ajo ka theksuar se
ky vendim është në kundërshtim
me qëllimet e përbashkëta për ta
bërë administratën publike të Ko-
sovës më të barabartë, meritore,
koherente dhe llogaridhënëse.

“Më 12 qershor, Qeveria
riktheu vendimin e saj për rritje të
pagave për anëtarët e kabinetit,
këshilltarë të caktuar, disa nën-
punës të lartë civil dhe stafin
mbështetës të kabinetit qeveri-
tar. Shpreh keqardhjen time për
këtë vendim, pasi që përgatitja e
Projektligj për Pagat është në
proces e sipër. Ky ligj do të rregul-
lojë një herë e përgjithmonë pa-

gat që paguhen nga buxheti i Ko-
sovës me kritere objektive dhe të
drejta. Ky ligj është pjesë e proce-
sit të reformave në administratën
publike e të cilin BE-ja e mbësh-
tet”, ka thënë Apostolova Sipas
vendimit të marrë në muajin
dhjetor, i cili është shfuqizuar ditë
më parë, pasi që Gjykata Kushte-
tuese nuk e cilësoi atë në kundër-
shtim me aktet ligjore në fuqi,
paga e kryeministrit nga 1,500
euro sa ka qenë, do të rritet në
2,950 euro, kurse e zëvendëskrye-
ministrave nga 1,300 euro, në
2,500 euro, transmeton REL.

Paga e një ministri ka qenë
rreth 1,200 euro, ndërkaq, sipas
këtij vendimi, tani do të jetë
2,000 euro. Kurse, mbi 70 zë-
vendësministra, të emëruar në
Qeverinë Haradinaj, do të pra-
nojnë pagë mujore prej 1,150
euro.

Në Barcelonë u nda çmimi Eu-
ropian për Hapësirën më të Mirë
publike, i cili u fitua nga sheshi
“Skënderbej” i Tiranës. I pranishëm

në Barcelonë ishte edhe kryetari i
Bashkisë së Tiranës. Çmimi për
sheshin “Skënderbej u dha nga një
juri ndërkombëtare.

Ishin 280 projekte në konkur-
rim nga 32 shtete Europiane dhe
vendi i parë u fitua pikërisht nga
sheshi “Skënderbej”.

Apostolova: Të tërhiqet
vendimi për rritjen pagave 

Tirana fiton çmimin 
“Hapësira më e mirë publike” për vitin 2018

Franca kundër hapjes 
së negociatave me Shqipërinë

Drafti i konkluzioneve përfun-
dimtare është dorëzuar në kryeqy-
tetet evropiane dhe Lapsi.al ka arri-
tur të sigurojë një pasqyrë të këtij
dokumenti, që duhet të miratohet
në nivel të shefave të shteteve dhe
qeverive të 28 vendeve anëtare të

BE.
Nyja e debatit mes presidentë-

ve dhe kryeministrave të Europës
do të lidhet me shanset e Shqipëri-
së dhe Maqedonisë për të marrë ose
jo dritën e gjelbër, për të filluar ose
jo bisedimet e pranimit me BE-në.
Lapsi.al e ka lexuar tekstin e draftit
aktual që e përfshin vendimin e Kë-
shillit të BE-së për të miratuar
hapjen e negociatave të pranimit
me Tiranën dhe Shkupin, por, nga
informacioni paraprak, ka një
mundësi të lartë që gjatë debatit,
të ketë ndërrime në paragrafët që
kanë të bëjnë me hapjen e nego-
ciatave për anëtarësim, nga Maqe-
donia dhe Shqipëria.

Siç ka raportuar më parë, La-
psi.al dokumenti nuk ka në brendë-
si të tij një datë fikse për hapjen e
negociatave dhe fillimin e diskuti-
mit për kapitujt e negociimit. Pa-
varësisht se Komisioni Europian e
rekomandoi hapjen e negociatave,
teksti që do të kenë në tryezë liderët
e BE-së në Bruksel nuk e përmban
një detaj thelbësor si ky i datës dhe
kjo lidhet me pjesën tjetër të doku-
mentit, që janë kushtet dhe prit-
shmëritë e vendeve të Bashkimit
Europian nga qeveria shqiptare.

Ndaj në tekst, rreshtohen disa
preh hapave të mëtejshme që
duhet të bëjë qeveria shqiptare.
Detyrat kanë të bëjnë me vazhdi-

min e reformës në gjyqësor, luftën
kundër drogës, korrupsionit dhe kri-
mit të organizuar dhe sigurisht, një
marrëdhënie më e mirë me opo-
zitën.

Në tekstin që i është shpërndarë
vendeve të BE, thuhet se “Këshilli
Evropian do të mirëpresë një pro-
gres të qëndrueshëm në zbatimin e
pesë prioriteteve kryesore në Sh-
qipëri. Nga ky vend do të kërkohet
të rrisë progresin dhe të vazhdojë
intensivisht reformën gjyqësore,
me qëllim të rritjes së pavarësisë,
llogaridhënies, profesionalizmit
dhe efikasitetit të sistemit gjyqë-
sor”

“Këshilli thekson rëndësinë e

Shqipërisë për të arritur rezultate
të tjera të prekshme dhe të qën-
drueshme, duke përfshirë edhe në
një fushë të veçantë – luftën kundër
kultivimit dhe trafikimit të drogës”
përfundon projekti.

Tiranës zyrtare gjithashtu do t’i
kërkohet të rrisë përpjekjet dhe të
tregojë rezultate të prekshme në
luftën kundër korrupsionit dhe kri-
mit të organizuar.

Përfundimet mbi Shqipërinë do
të kërkojnë “një dialog të qëndrue-
shëm dhe konstruktiv” midis qeve-
risë dhe opozitës në reformat e
lidhura me BE, pasi ajo konside-
rohet thelbësore në proceset evro-
piane dhe afrimin e vendit me
strukturat evropiane. Shqipëria do
të vlerësohet për vazhdimin e har-
monizimit të plotë të politikës së
saj të jashtme dhe të sigurisë me
politikën e BE. Ajo gjithashtu do të
mirëpresë angazhimin e autorite-
teve shqiptare në luftën kundër ter-
rorizmit dhe ekstremizmit të dhun-
shëm.

Kryeministri shqiptar po luan
fort me idenë e një kampi për re-
fugjatët në vendin tonë, një ofertë
që do të lehtësonte liderët euro-
pianë nga presioni, gjithnjë në këm-
bim të votës pro hapjes së negocia-
tave, shkruan Lapsi.

///////////////////////////////////////////////////////////////////////////////////////////////////////////////////////////////////////////////////////////////////////////////////////////

PROCESI I ZGJERIMIT

Hapat që duhet të bëjë qeveria shqiptare
Presidentët dhe
kryeministrat e vendeve
anëtare të BE-së në 28 dhe
29 qershor në Bruksel, do të
diskutojnë për vendet që
janë pjesë e procesit të
zgjerimit. Konkluzione të
përbashkëta do të
miratohen në fund të
takimit, por për tekstin e
draftit është rënë dakord
tashmë. Kryeministri
shqiptar po luan fort me
idenë e një kampi për
refugjatët në vendin tonë,
një ofertë që do të
lehtësonte liderët
europianë nga presioni,
gjithnjë në këmbim të
votës pro hapjes së
negociatave

Gjatë gjithë bulevardeve të
Stambollit, dallojnë të mëdhenj po-
sterët e Recep Tayyip Erdoğan. Për 16
vjet, ai ka qeverisur vendin e tij, fi-
timtar zgjedhje pas zgjedhjeje,
duke u zotuar çdo herë se Turqia
ndodhet në rrugën e arritjes së sta-
tusit të saj si fuqi e madhe në
Lindjen e Mesme dhe përtej saj. Qy-
teti më i madh i Turqisë është vend
i një numri të madh e të larmishëm
projektesh madhështore që për-
puthen me këtë vizion. Në tetor, qe-
veria ka planifikuar të përfundojnë
punën në aeroportin e tretë të
Stambollit, që do t’u shërbejë 90 mi-
lionë pasagjerëve në vit. Projekti i
bypass-it të Bosforit me një rrugë
ujore të re prej 45 kilometrash që
lidh detin Marmara me detin e Zi –
projekt i propozuar së pari në
shekullin e 16-të – do të kushtojë
miliarda dollarë. Turqia është më
pak se një javë larg nga zgjedhjet e
saj ndoshta më të rëndësishme në
historinë moderne. Fituesi i garës
presidenciale do të marrë një post
me pushtet të jashtëzakonshëm, që
u miratua ngushtë në referendumin
e vitit të kaluar, dhe do të drejtojë
deri në vitin 2023 – vitin e 100-vjeto-
rit të themelimit të republikës nga
hiri i Perandorisë Osmane.

Partia qeverisëse e Erdogan,
“Drejtësi dhe Zhvillim” (AK) përbal-
let me perspektivën e humbjes së
shumicës në parlament, por 64-
vjeçari që ka kërkuar ta pozicionojë
veten si lider i botës muslimane
sikundër dhe i vendit të vet, para-
shikohet ta ruajë presidencën. Ai
mbetet politikani më popullor dhe
më i fuqishëm i Turqisë pavarësisht
një opozite dinamike që nuk pritej.

“Ai është vërtet lider i madh”,
thotë Rumeysa Kadak, kandidate
për parlamentin nga AK, e cila ka
gjasa të bëhet deputetja më e re e
vendit. “Ne mund të shohim sesa
shumë dhimbje ka në botë, dhe ai
është lideri që thotë se bota është
më e madhe se pesë (anëtarët e
përhershëm të Këshillit të Sigurimit

të OKB-së), për t’i thënë ndal botës
dhe ai është personi i parë që e thotë
këtë”.

Sondazhet e pavarura sugje-
rojnë një fitore të lehtë në raundin e
parë, edhe pse pa një shumicë të
fortë, përpara se të mposhtë ngu-
shtë sfiduesin e raundit të dytë.

Muharrem İnce, mësues fizike
dhe kandidati kryesor i opozitës
sekulare, ka më shumë gjasa të dalë
në raundin final përballë Erdoğan.
Fushata e tij e ethshme ka tërhequr
me mijëra njerëz në tubime në
gjithë vendin. Ai është zotuar të
kthejë kufizimet mbi liritë funda-
mentale dhe të restaurojë sundi-
min e ligjit në Turqi.

Meral Akşener, lider i një partie
nacionaliste rebele, ka energjizuar
votuesit e rinj në përpjekjen e saj
për të garuar me Erdoğan nga krahu
i djathtë, ndërkohë që Selahattin
Demirtaş, lideri karizmatik kurd, ga-
ron në fushatën presidenciale nga

burgu në Edirne. Të hënën, ai dha
një fjalim inovativ të regjistruar për
televizion nga burgu ku apeloi vo-
tuesit të refuzojnë sundimin e një
personi.

Sidoqoftë, Erdoğan, shpesh i
klasifikuar nga fushatuesit e të drej-
tave të njeriut si lider i fortë përkrah
Donald Trump, Vladimir Putin dhe
Viktor Orbán, ka gjasa të rizgjidhet.
“Turqia e Madhe kërkon një lider të
fuqishëm”, thuhet në osterët e tij të
fushatës.“Ka dy Turqi, besoj unë: një
Turqi e imagjinuar nga shkrimtarët
perëndimorë, dhe një Turqi reale,
këtu, dhe ne jemi dëshmitarë të kë-
saj Turqie”, thotë Fahrettin Altun,
ekspert në Fondacionin për kërki-
me ekonomike, politike dhe sociale,
një kompani me lidhje me qeverinë.
“Votuesit besojnë se një Turqi e fuqi-
shme mund të arrihet nga lidershi-
pi i Erdoğan dhe ata besojnë se Er-
doğan është simbol i Turqisë së
shumicës. Erdoğan është zëri i sho-

qërisë turke”.
Pretendimi i fundit është i de-

batueshëm. Në votimin e fundit të
madh – referendumin për fuqitë
presidenciale – Erdoğan fitoi me një
diferencë të vogël ndërsa pati akuza
për manipulim.

Altun thotë, sidoqoftë, se
përpjekjet e lidërve të opozitës për
të imituar Erdoğan, provojnë se ai
ofron përfaqësimin e mirë të sho-
qërisë turke. Kandidati İnce ka qasje
populiste në fjalimet e tij dhe me
raste ai përshtat edhe tonalitetin e
kënaqjes së turmës, slogane anti-
perëndimore, të tilla si zotimi për të
mbyllur bazën ajrore İncirlik të për-
dorur nga Shtetet e Bashkuara, nëse
Uashingtoni nuk ekstradon Fethul-
lah Gülen, predikuesin me bazë në
Pensilvani i cili akuzohet si mendja
pas grushtit të shtetit të vitit 2016.
Duke imituar devocionin fetar të
presidentit, si kandidati Akşener
ashtu edhe İnce kanë theksuar se
ata janë personalisht të devotshëm.

Premtimi i Erdoğan dhe partisë
AK ndaj votuesve shpesh është
mbështetur mbi dy kollona: rritje
ekonomike dhe demokratizim, që

në fakt duan të thonë një zë më i
madh për bazën e tyre, dikur të lënë
padore. Mbështetësit e presidentit
admirojnë devocionin e tij publik,
më së shumti pasi kjo u ka lejuar
atyre që e identifikojnë veten si mu-
slimanë të devotshëm, të  jenë pje-
së e shoqërisë së vendit pas dekada-
sh përgojimi nga ana e grave dhe
burrave sekularë të vendit të tyre.

Nën lidershipin e Erdoğan, sha-
mitë lejohen në parlament, në uni-
versitete dhe në ndërtesat publike,
një transformim që shumë pak
mbështetës të tij ka gjasa të har-
rojnë. “Si adoleshente në Ankara në
vitet 1980, ne nuk mund të mbanim
shaminë në shkollë”, tregon Ravza
Kavakçi, deputete e partisë AK. “Kë-
shtu që gjatë fundjavave ose jashtë
shkolle, nëse njerëzit nuk do të më
fyenin, e ndjeja veten të paduksh-
me, shqetësohesha se ata nuk më
shihnin”.

“Por me demokratizimin, unë u
pranova si një qenie njerëzore. Si
myslimane, nuk kishte rëndësi se
çfarë thonin apo bënin të tjerët, unë
u pranova ashtu si isha”.

Ekonomia, ndërkohë, ka pësuar
disa tronditje. Papunësia mes të
rinjve mbetet e lartë, dhe vlera e
lirës turke ka rënë ndaj dollarit. Por,
imazhi i liderit të fortë i ka lënë pje-
sën më të madhe të votuesve të bin-
dur se vetëm Erdoğan mund të rre-
gullojë ato që trazojnë Turqinë.

Kiraz, një votuese 55-vjeçare e
partisë AK, thotë se nuk ka durim
për liderët e opozitës që preten-
dojnë se janë fetarë apo se dëshi-
rojnë të shpëtojnë vendin. Ajo qën-
dron e ulur me shoqet e veta në
oborrin e xhamisë Fatih në Stam-
boll, që ka marrë emrin nga Meh-
met Pushtuesi, i cili vuri në kontroll
Konstandinopojën nga Bizanti.

Ajo e quan kandidatin presiden-
cial të opozitës, İnce “një gënjesh-
tar që do të shkatërrojë çdo gjë”.

“Nuk ka radhë në spitale, kemi
rrugë, parqe, çdo gjë, çfarë duam
më shumë”, pyet ajo.

Shtetet e Bashkuara të Ame-
rikës kanë shpërndarë 19 pajisje
ushtarake në Siri dhe 22 tjera në
vendet fqinje për të trajnuar mili-
tantët që aktualisht janë duke luf-
tuar kundrejt qeverisë siriane.

Ky informacion u publikua nga
eksperti i qendrës për ushtri dhe
studimet politike në institutin sh-
tetëror për marrëdhëniet
ndërkombëtare, profesori Vladi-
mir Kozin. Eksperti ushtarak për-
mendi shembullin e bazës ame-
rikane në Al-Tanf, në jug të Sirisë.
Sipas Kozin, bazat ushtarake të
kontrolluara nga SHBA dhe në të
njejtën kohë duke trajnuar mili-
tantët janë në kundërshtim me
ligjet dhe marrëveshjet e Kombe-
ve të Bashkuara, raportoi “Sputnik
International”, transmeton Peri-

skopi. Më tej Kozin, tha Uashingto-
ni është duke i mbështetur mili-
tantët për të shtrirë influencën
amerikane në ushtri dhe në poli-
tikën siriane. Kozin shtoi se fundi i
Uashingtonit në Siri, duke ngrirë
procesin e zgjidhjes politike dhe
duke ndihmuar dikë të mbështe-
tur nga Shtetet e Bashkuara të vijë
në pushtet, mbetët e pandryshuar

që nga viti 2011. Eksperti rus thotë
se grupi Al-Nusra e cila ka në
pronësi rreth 20 njësi ushtarake
me rreth 3, 500 pjesëtarë. Grupi
ushtarak mbështetet nga Arabia
Saudite dhe Katari por nga komu-
niteti ndërombëtar njihet si një or-
ganizatë terroriste. Ajo kontrollon
rreth 15 për qind të territorit që
njihet si zonë e de-eskalizuar.

Pas Britanisë një tjetër vend
po mendon daljen nga Bashkimi
Europian. Udhëheqësi i demok-
ratëve nga ekstremi i djathtë në
Suedi kërkon referendum mbi
anëtarësimin në BE, duke shpre-
suar për një rezultat “Swexit”.

Jimmie Åkesson, 39 vjeç, e
cilësoi BE si një rrjet të madh kor-
rupsioni dhe tha se Suedia duhet

të mbajë një referendum pas
zgjedhjeve të përgjithshme në
shtator. Demokratët e Suedisë
janë aktualisht partia e dytë më e
madhe në vendin skandinav.
Elektorati i saj u shtua pas krizës
së emigrantëve në Evropë, ku
Suedia mori më shumë refugjatë
për kokë banori se çdo vend tjetër
i BE-së.

Suedia kërkon referendum
për daljen nga BE

////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

SHBA trajnon militantët 
që do të luftojnë kundër Assadit

ErdoGan e ka Turqinë në
pëllëmbën e dorës

“Pavarësisht gjallërimit të opozitës, presidenti i
Turqisë mbetet një kandidat i fuqishëm dhe
popullor”, shkruan në një reportazh nga Stambolli, e
përditshmja “The Guardian” e cila sjell një panoramë
të palëve pak përpara garës presidenciale.



16 MARKETING
Koha, e premte, 22 qershor 2018 

Në pajtim me Ligjin për shitje dhe dhënie me qira të ndërtesave afariste dhe hapësirave afariste të Republikës së Maqedonisë (“Gazeta Zyrtare e Republikës së Maqedonisë” nr. 13/13, 69/13, 104/13, 27/14, 42/14, 178/14, 180/14, 51/15, 61/15, 129/15, 6/16, 106/16 dhe 21/18) dhe nenit 29 të Rregullores për kushtet, mënyrën dhe procedurën për dhënie me 
qira të hapësirës afariste e cila është në pronë dhe me të cilën menaxhon Shoqëria për ndërtim, menaxhim dhe dhënie me qira të sallës për shumë qëllime BORIS TRAJKOVSKI SHPKNJP Shkup (nr. Ark. 02-2148/2 të datës 11.11.2015)  

Shoqëria për ndërtim, menaxhim dhe dhënie me qira të sallës për shumë qëllime  
BORIS TRAJKOVSKI SHPKNJP Shkup 

me seli në bul. 8-mi Septemvri nr. 13 Shkup  
PUBLIKON   

SHPALLJE nr. 04/2018 
PËR DHËNIE ME QIRA TË HAPËSIRËS AFARISTE PËRMES ANKANDIT PUBLIK ELEKTRONIK 

LËNDË E ANKANDIT PUBLIK ELEKTRONIK 
Lëndë e ankandit publik elektronik është DHËNIE ME QIRA E HAPËSIRËS AFARISTE (për herë të parë), në pronësi të Shoqërisë për ndërtim, menaxhim dhe dhënie me qira të sallës për shumë qëllime BORIS TRAJKOVSKI SHPKNJP Shkup, në pajtim me Pasqyrën tabelore në të cilin janë dhënë të dhëna për hapësirën afariste, nr. i parcelës kadastrale, 
sipërfaqe të hapësirës afariste, adresa, çmimi i përgjithshëm fillestar, garancia bankare, afati i parashtrimit dhe koha e ankandit publik. 
Të dhënat në pasqyrën tabelore janë në pajtim me vlerën e vlerësimit të tregut të hapësirës afariste të përpiluar nga Ministria e drejtësisë - Byroja për ekspertizë ligjore numër V CB 100/18 të datës 18.06.2018.  
Hapësira afariste e cila është lëndë e ankandit publik elektronik është në pronësi të Shoqërisë për ndërtim, menaxhim dhe dhënie me qira të sallës për shumë qëllime BORIS TRAJKOVSKI SHPKNJP Shkup, jepet për periudhë prej 3 (tre) vjet, me mundësi për vazhdim të marrëveshjes. 
 
1. Hapësira afariste e cila gjendet në Vip Arena në kompleksin Qendra sportive BORIS TRAJKOVSKI në Shkup. 
 

Nr. r. 
 

Numri i parcelës kadastrale, 
Komuna kadastrale dhe lista 

pronësore  

Qyteti, Komuna, 
Adresa  

Përshkrimi i hapësirës 
afariste  

Sipërfaqja m2  Çmimi fillestar i qirasë mujore 
(vlera mesatare e tregut) pa 

TVSH  

Vlera e përgjithshme vlerësuar e 
hapësirës afariste në denarë  

Garancia bankare për seriozitet të ofertës në 
denarë, 2% nga vlera e përgjithshme 

vlerësuar 

Afati për parashtrimin e 
fletëparaqitjes për pjesëmarrje në 

ankandin publik  

Koha e fillimit të 
ankandit publik  

 
 

1. 

PK 566/4 
KK Karposh  

LP 47329 

Shkup, 
Karposh, bul. 8-mi 
Septemvri nr. 13  

 
“lokali 17/1” në bodrum  

 

 
 

122.39 
 

21.519,00 

 
 

4.303.709,00 
 

86.074,00 

 
 

02.07.2018 

 
06.07.2018 

        10:00  
2.  PK 566/4 

KK Karposh 
LP 47329 

Shkup, 
Karposh, bul. 8-mi 
Septemvri nr. 13 

 
“lokali 17/2” në bodrum 

 

 
135.78 23.760,00 

 
4.751.921,00 95.038,00 

 
02.07.2018 

 
06.07.2018 

12:00  
 
2. Hapësira afariste e cila gjendet në Vip pishinën në kompleksin Qendra sportive BORIS TRAJKOVSKI në Shkup. 
 

Nr. r. 
 

Numri i parcelës kadastrale, 
Komuna kadastrale dhe lista 

pronësore  

Qyteti, Komuna, 
Adresa  

Përshkrimi i hapësirës 
afariste  

Sipërfaqja m2 Çmimi fillestar i qirasë mujore 
(vlera mesatare e tregut) pa 

TVSH  

Vlera e përgjithshme vlerësuar e 
hapësirës afariste në denarë  

Garancia bankare për seriozitet të ofertës në 
denarë, 2% nga vlera e përgjithshme 

vlerësuar 

Afati për parashtrimin e 
fletëparaqitjes për pjesëmarrje në 

ankandin publik  

Koha e fillimit të 
ankandit publik  

 
 

1. 

PK 550/3 
KK Karposh  

LP 4917 

Shkup, 
Karposh, bul. 8-mi 
Septemvri nr. 13  

 
“zyre me tualet hyrja 2" në 

përdhese  
 

24.93 

 
 

5.262,00 

 
 

1.052.388,00 

 
 

21.048,00 

 
 

02.07.2018 

 
06.07.2018 

        14:00 
 
Qiraja në marrëveshje për qiranë është dhënë në shumë neto – pa TVSH. Tatimi i vlerës së 
shtuar shënohet në vend të posaçëm në faturë. 
Qiramarrësi obligohet që qiranë ta paguajë në afat prej një dite nga dita e marrjes së faturës. 
Për mos pagesë në kohë të qirasë do të përllogaritet kamatë ndëshkuese ligjore. 
Mospagesa e 2 (dy) qirave të njëpasnjëshme mujore, gjatë kohëzgjatjes së marrëdhënies me 
qira, paraqet bazë për aktivizimin e mjeteve për siguri dhe bazë për ndërprerje të marrëveshjes 
nga ana e Shoqërisë për ndërtim, menaxhim dhe dhënie me qira të sallës për shumë qëllime 
BORIS TRAJKOVSKI SHPKNJP Shkup. 
TË DREJTË PËR PJESËMARRJE 
Të drejtë për pjesëmarrje në ankandin publik kanë: 
1. Subjektet fizike: shtetas të Republikës së Maqedonisë, shtetas të shteteve anëtare të 
Bashkimit Evropian dhe të OECD si dhe shtetas të shteteve të cilat nuk janë anëtare të 
Bashkimit Evropian dhe OECD ndërsa me kusht të reciprocitetit mund të fitojnë të drejtën e 
pronësisë të tokës ndërtimore në territorin e Republikës së Maqedonisë. 
2. Subjekte juridike: person juridik lokal, person juridik në pronësi të përzier, person juridik të 
themeluar nga personi fizik dhe juridik i huaj, të regjistruar në Regjistrin Qendror të Republikës 
së Maqedonisë, persona juridik të huaj rezidentë të shteteve anëtare të Bashkimit Evropian 
dhe të OECD si dhe persona juridik të huaj rezidentë të shteteve të cilat nuk janë anëtare të 
Bashkimit Evropian dhe OECD ndërsa të cilët me kusht të reciprocitetit mund të fitojnë të 
drejtën e pronësisë të tokës ndërtimore në territor të Republikës së Maqedonisë. 
KUSHTET PËR PJESËMARRJE NË ANKANDIN PUBLIK ELEKTRONIK 
Subjektet e interesuara fizike dhe juridike paraqiten në sistemin për shitje dhe dhënie me qira 
të hapësirës afariste në pronësi të Republikës së Maqedonisë, gjegjësisht në internet portalin 
www.deloven-prostor.mk Dokumentet në formë me shkrim dorëzohen në Shoqërinë për 
ndërtim, menaxhim dhe dhënie me qira të sallës për shumë qëllime BORIS TRAJKOVSKI 
SHPKNJP Shkup, në zarf të mbyllur me shenjë “Mos hap deri në përfundim të shpalljes”.  
Fletëparaqitja në internet portalin www.deloven-prostor.mk dhe në formën me shkrim duhet të 
kompletohet në mënyrë identike me dëshmitë në vijim:  
1. Garancia bankare për seriozitet të ofertës për pjesëmarrje në ankandin publik në shumë prej (2% të 
vlerës së caktuar) me afat të kohëzgjatjes prej 60 ditëve nga dita e ankandit publik vetëm në origjinal (të 
shënohet numri rendor nga pasqyra afariste dhe adresa ku gjendet objekti afarist). 
2. Për subjektet fizike certifikatë të shtetësisë, në origjinal ose kopje të vërtetuar në noter, jo 
më të vjetër se 6 muaj. 
3. Për subjektet juridike gjendje aktuale nga Regjistri qendror i Republikës së Maqedonisë 
(për ofertues të huaj dëshmi përkatëse për regjistrim të subjektit juridik të dhënë nga regjistri 
përkatës), në origjinal ose kopje të vërtetuar në noter, jo më të vjetër se 6 muaj. 
4. Pjesëmarrësit e interesuar regjistrohen në portalin www.deloven-prostor.mk me futjen e e-
mail adresës së parashtruesit të fletëparaqitjes përmes së cilës do të realizohet procedura e 
regjistrimit për pjesëmarrje në ankandin publik elektronik, sipas së cilës do të duhet të 
aktivizojë llogarinë përdoruese (Shih udhëzim për shfrytëzuesit të www.deloven-prostor.mk). 

5. Deklaratë në të cilën shënon numrin rendor të pasqyrës tabelore dhe adresën se ku 
gjendet objekti afarist për të cilin parashtron fletëparaqitje dhe se se në rast se oferta e tij 
zgjidhet si më e volitshme obligohet ti paguajë mjetet në afat prej 15 ditëve nga dita e pranimit 
të lajmërimit me shkrim për zgjedhje, në të kundërtën nuk do të lidhet marrëveshje, ndërsa 
garancia bankare për seriozitet të ofertës do të aktivizohet dhe ofertuesit do ti shqiptohet 
ndalesë për pjesëmarrje në procedurat për ankand publik për tjetërsim ose dhënie me qira të 
hapësirave afariste në periudhë prej një viti nga dita e shqiptimit të ndalesës. 
6. Gjatë dorëzimit të dokumenteve, ofertuesit të interesuar në fushën “Deklaratë” duhet ti fusin 
në një dokument të gjitha dokumentet e nevojshme nga shpallja përveç Garancisë bankare, 
ndërsa në sferën “Garancia bankare” dorëzohet garancia e skanuar bankare. 

  
Fletëparaqitjet të cilat nuk janë të kompletuara me këto dëshmi nuk do të marrin pjesë 
në ankandin publik elektronik për çka parashtruesit e fletëparaqitjeve të pakompletuara 
do të informohen në mënyrë elektronike. 
AFATET 
Fletëparaqitjet për pjesëmarrje në ankandin publik mund të dorëzohen në së voni në afat prej 
12 ditë nga dita e shpalljes, gjegjësisht duke filluar prej 21.06.2018 deri më 02.07.2018 deri në 
ora 16:00 përmes mënyrës elektronike në internet faqen: www.deloven-prostor.mk 
Ankandi publik do të mbahet në formë elektronike në internet faqen në vijim www.deloven-
prostor.mk  
Ankandi publik do të fillojë në terminin e dhënë në pasqyrën tabelore, për secilën hapësirë 
afariste veç e veç. 
PROCEDURA 
1. Pas pranimit të fletëparaqitjes, Komisioni përcakton kompletimin e dokumenteve në pajtim 
me kushtet në shpallje, pas së cilës do të informon parashtruesit e fletëparaqitjeve në mënyrë 
elektronike. 
2. Parashtruesve të fletëparaqitjeve të cilat janë të kompletuara, Komisioni në mënyrë 
elektronike e miraton pjesëmarrjen në ankandin publik pas së cilës informohen përmes 
mënyrës elektronike me e-mail, ndërsa parashtruesve të fletëparaqitjeve të cilët nuk kanë 
parashtruar dokumentacion të kompletuar, komisioni nuk do të miratojë pjesëmarrjen në 
ankandin publik për çka do ti informojë përmes formës elektronike për shkaqet e refuzimit. 
3. Ankandi do të mbahet nëse pjesëmarrësit i plotësojnë kushtet e dhëna në shpallje. 
4. Ankandi publik do të mbahet edhe në qoftë se thirrjes së shpalljes i përgjigjet vetëm një 
pjesëmarrës i cili plotëson kushtet e dhëna në shpallje. 
5. Ankandi publik do të fillojë me publikimin e çmimit të përgjithshëm fillestar të hapësirës 
afariste dhe realizohet përmes licitacionit nga ana e pjesëmarrësve. Në pesë minutat e para të 
ankandit publik pjesëmarrësit mund ta pranojnë, gjegjësisht ta rrisin çmimin e hapësirës 
afariste. Ankandi publik konsiderohet si i përfunduar në momentin e kalimit të kohës, gjatë së 
cilës nëse pas kalimit të dy minutave të fundit të kohës së caktuar për kohëzgjatje të ankandit 
publik nga ana e pjesëmarrësve jepet ofertë, afati përfundimtar për përfundimin e ankandit 

publik vazhdohet edhe për dy minuta, ndërsa do të përfundojë kur në periudhë prej dy 
minutave të ardhshëm nuk do të jepet ofertë e re. 
6. Ankandi publik vazhdon pakufi derisa në intervalin kohorë prej dy minutave ka ofertë të re. 
Nëse në pesë minutat e para të të ankandit publik nuk pranohet oferta, gjegjësisht nuk jepet 
ofertë më e lartë, çmimi i përgjithshëm fillestar e hapësirës afariste ulet për 2% pas së cilës 
pjesëmarrësit në ankandin publik sërish do të kenë mundësinë të pranojnë gjegjësisht të rrisin 
çmimin e hapësirës afariste.  
7. Nëse pas kalimit të dy minutave të fundit të pesë minutave të dyta të ankandit publik nga 
ana e pjesëmarrësve pranohet oferta, gjegjësisht jepet ofertë më e lartë, afati përfundimtar për 
përfundimin e ankandit publik vazhdon edhe për dy minuta, ndërsa do të përfundojë kur për 
periudhë prej dy minutave të ardhshme nuk jepet ofertë e re.  
8. Nëse në kohëzgjatje prej pesë minutave sërish nuk ka ofertë, vlera e hapësirës afariste 
sërish ulet për 2% nga vlera e përgjithshme e hapësirës afariste. Ulja e çmimit të përgjithshëm 
fillestar të hapësirës afariste gjatë ankandit mund të jetë më së shumti deri në 30% e çmimit të 
caktuar të tregut të hapësirës afariste, gjegjësisht shuma e përgjithshme e vlerësuar për qiranë 
mujore të objektit afarist nëse bëhet fjalë për shpallje për herë të parë, pavarësisht sa ofertues 
janëraqitur në ankandin publik. Ulja e çmimit të përgjithshëm fillestar të hapësirës afariste nëse 
bëhet fjalë për shpallje për herë të dytë, mund të jetë së paku deri në 30% nëse në ankandin 
publik është paraqitur një pjesëmarrës i interesuar, ndërsa nëse janë paraqitur dy ose më 
shumë pjesëmarrës, ulja mund të jetë më së shumti 50% të vlerës së caktuar të tregut të 
hapësirës afariste, gjegjësisht të shumës së përgjithshme të vlerësuar për qiranë mujore të 
hapësirës afariste.  
9. Komisioni pas përfundimit të ankandit publik përpilon procesverbal për ankandin e realizuar 
publik i cili dorëzohet deri tek pjesëmarrësit në ankandin publik. 
10. Pjesëmarrësit në ankandin publik kanë të drejtë për ankesë vetëm në lidhje me 
procedurën e ankandit publik, në afat prej tre ditëve nga mbajtja e ankandit publik deri tek 
Komisioni, i cili vendosë në lidhje me ankesën me Vendim në afat prej 5 ditëve nga pranimi i 
ankesës. 
11. Për ofertues më të volitshëm konsiderohet pjesëmarrësi në ankandin publik i cili ka 
ofruar çmimin e fundit më të lartë të përgjithshëm, i cili paraqet çmimin më të lartë për qira të 
objektit afarist. 
12. Ofertuesi më i volitshëm është i obliguar në afat prej 15 ditëve nga dita e pranimit të 
lajmërimit me shkrim për zgjedhje të paguajë mjetet dhe deri tek Komisioni të dorëzojë dëshmi, 
në të kundërtën nuk do të lidhet marrëveshje ndërsa garancia bankare do të aktivizohet ndërsa 
ofertuesit do ti shqiptohet ndalesë për pjesëmarrje në procedurat për ankand publik për 
tjetërsim ose dhënie me qira të hapësirave afariste në periudhë prej një viti nga dita e 
shqiptimit të ndalesës. 
13. Shoqëria për ndërtim, menaxhim dhe dhënie me qira të sallës për shumë qëllime 
BORIS TRAJKOVSKI SHPKNJP Shkup në afat prej 5 (pesë) ditëve pas pagesës së realizuar 
të një qiraje mujore në shumë të arritur të çmimit në procedurë për ankand publik do të lidhë 
marrëveshje për qira të hapësirës afariste me ofertuesin më të volitshëm. 

14. Tatimi i vlerës së shtuar bie në barrë të ofertuesit më të volitshëm. 
15. Marrëveshja për qira të hapësirës afariste solemnizohet në Noter në barrë të ofertuesit 
më të volitshëm.  
16. Garancia bankare për seriozitet të ofertës për pjesëmarrje në ankandin publik i kthehet 
parashtruesit të fletëparaqitjes në afat prej 15 ditëve nga dita e mbajtjes së ankandit publik, 
ndërsa garancia bankare e ofertuesit më të volitshëm kthehet në afat prej 15 ditëve nga dita e 
nënshkrimit të Marrëveshjes për qira. 
17. Subjekti fizik, subjekti juridik dhe themeluesi i subjektit juridik, i cili në cilëndo bazë ka 
obligime të papaguara ndaj BORIS TRAJKOVSKI SHPKNJP Shkup, nuk mund të merr cilësinë 
e qiramarrësit në BORIS TRAJKOVSKI SHPKNJP Shkup. 
18.  Qiramarrësi pas lidhjes së Marrëveshjes për qira në afat prej 7 (shtatë) ditëve duhet të sigurojë 
Garanci për sigurim të obligacioneve që do të dalin në bazë të marrëveshjes së nënshkruar: 
 Shumë të 3 qirave mujore (gjegjësisht të njëjtat të paguhen në xhiro llogarinë e 

qiradhënësit) ose  
 Garanci bankare në shumë prej 3 (tre) qirave mujore. 

19. Të gjitha lejet e nevojshme për realizimin veprimtarisë i siguron qiramarrësi. 
Kjo shpallje do të publikohet në dy gazeta ditore të cilat publikohen  në gjuhën maqedonase, 
ndërsa dalin së paku tre muaj para ditës së publikimit të shpalljes: NOVA MAKEDONIJA dhe 
VEÇER dhe një gazetë ditore i cili botohet në gjuhën të cilën e flasin së paku 20% e qytetarëve që flasin 
gjuhë zyrtare ndryshe nga gjuha maqedonase në komunat, komunat e qytetit të Shkupit dhe qytetin e 
Shkupit në cilin rajon gjendet hapësira afariste lëndë e publikimit, ndërsa del së paku tre muaj para ditës 
së publikimit të shpalljes – KOHA. 
Të interesuarit hapësirën afariste mund ta vizitojnë çdo ditë pune prej ora 10:00 deri në ora 
14:00. 
Informata më të detajuara mund të merren në selinë e BORIS TRAJKOVSKI SHPKNJP Shkup 
në bul. 8-mi Septemvri nr. 13, përmes personave për kontakt: 
Oliver Kitanovski 076/361176 e-mail: oliver.kitanovski@scboristrajkovski.gov.mk (për çështje 
juridike) 
Lupço Tomovski 076/361184 e-mail: ljupco.tomovski@gmail.com (për çështje të tjera)  

BORIS TRAJKOVSKI SHPKNJP Shkup  
  Kryetar i komisionit për realizim të procedurave për ankand publik 

Roberta Teova 
 

Në bazë të nenit 37 – i të Ligjit për ndërmarrje publike (Gazeta Zyrtare e RM nr. 38/96, 6/02, 
40/03, 49/06, 22/07, 83/09, 97/10, 6/12, 119/13, 41/14  138/14, 25/2015, 61/2015, 39/2016 dhe 
64/2018) dhe nenit 22 të Ligjit të të punësuarve në sektorin publik (Gazeta Zyrtare e RM nr. 
27/2014, 199/2014, 27/2016 dhe 35/18) si dhe nenit 22 paragrafi 3 dhe nenit 23 të Ligjit për 
marrëdhënie pune (Gazeta Zyrtare e RM nr. 129/2015  27/2016), NP “Pyjet e Maqedonisë” – 
Shkup, publikon 
 

SHPALLJE PUBLIKE nr. 04/2018 
Për themelim të marrëdhënies së punës për kohë të caktuar për 11 (njëmbëdhjetë) 

persona deri më 31.12.2018  
 
Për shkak të realizimit të punëve me karakter sezonal, për vendeet e punës në vijim: 

 
 - Prerës – 9 (nëntë) persona dhe 

- Furnizues – 2 (dy) persona; 
  
 
Vendet e lartpërmendura të punës janë në grupin e dhënësve të shërbime publike, niveli B04 

për të cilët kandidatët duhet të plotësojnë kushtet e posaçme në vijim: 
- Shkalla e arsimit – pku, zmp, pmp  
- Me dhe pa përvojë pune  
Detyrat e punës për vendin e punës Prerës përfshijnë prerjen, palimin dhe përpunimin e 

asortimentit pyjor, ndërsa për vendin e punës furnizues transportimin e asortimentit të drujve. 
 
Neto pagesa mujore për vendin e punës Prerës është 16.890,  denarë, për vendin e punës 

Furnizues është 15.450,  denarë. 
 
Orari javor i punës për këto vende pune është 40 orë të shpërndarë në 5 (pesë) ditë pune nga 

dita e hënë deri në ditën e premte, prej ora 7 deri në ora 15. (Detyrat e punës realizohen vetëm 
në terren) 

 
Së bashku me lutjen kandidatët duhet të dorëzojnë edhe dokumentet në vijim: 
- - Dëshmi për arsim të mbaruar dhe 
- - Certifikatë të shtetësisë 
 

 
Fletëparaqitjet së bashku me dokumentacionin e nevojshëm të dorëzohet në NP “Pyjet e 
Maqedonisë” – Shkup në rr. “Pero Nakov” nr. 128, 1000 Shkup. 
 

Shpallja zgjatë 15 ditë pune duke llogaritur nga dita e publikimit, gjegjësisht më së voni 
18.01.2018, ndërsa zgjedhja do të realizohet në pajtim me afatet e caktuara me ligj. 

Fletëparaqitjet e dorëzuara pas afatit dhe të pakompletuara nuk do të merren parasysh. 
  

   NP “Pyjet e Maqedonisë” – Shkup

Në bazë të nenit 22 paragrafi 1 pika 1 e Ligjit për marrëdhënie pune (Gazeta Zyrtare e RM nr. 129/2015 dhe 
27/2016) dhe nenit 20 – d paragrafi 3 e Ligjit për të punësuarit në sektorin publik (Gazeta Zyrtare e RM nr. 
27/2014, 199/2014, 27/2016 dhe 35/18) NP "Pyjet e Maqedonisë" - Shkup, publikon  
 

SHPALLJE PUBLIKE nr. 02-1/2018 
Për themelim të marrëdhënies së punës për kohë të pacaktuar (publikim i serishëm)  

 
Për vendet e punës në vijim: 

1. Për vendin e punës Referent i pavarur për shfrytëzim, mbrojtje dhe mirëmbajtje të pyjeve,  niveli B1 - 
PSP të mbaruar Fakulteti i pylltarisë, me tre vjet përvojë pune dhe neto pagesë fillestare në shumë prej 
25.530,  denarë – 5 (pesë) realizues; 

2. Për vendin e punës Referent për shfrytëzim të pyjeve dhe furnizim, niveli B1 - PSP të mbaruar Fakulteti 
i pylltarisë, me tre vjet përvojë pune dhe neto pagesë fillestare në shumë prej 24.480,  denarë – 10 
(dhjetë) realizues; 

3. Për vendin e punës Shef për mbrojtjen e pyjeve dhe ekologjisë, niveli B1 - PSP të mbaruar Fakulteti i 
pylltarisë, me tre vjet përvojë pune dhe neto pagesë fillestare në shumë prej 25.530,  denarë – 1 (një) 
realizues; 

4. Për vendin e punës Referent për transport, niveli B2 – së paku të arritur nivelin IV të kualifikimeve, arsim 
të mesëm katërvjeçar, me dy vjet përvojë pune – Teknik i pylltarisë dhe neto pagesë fillestare në shumë 
prej 19.100,  denarë – 3 (tre) realizues; 

5. Për vendin e punës Rojtar i pyjeve – licencë, niveli B2 – së paku të arritur nivelin IV të kualifikimeve, 
arsim të mesëm katërvjeçar, me dy vjet përvojë pune – Teknik i pylltarisë drejtimi Pylltari dhe neto 
pagesë fillestare në shumë prej 17.660,  denarë – 5 (pesë) realizues; 

6. Për vendin e punës Punëtor i pyjeve (rregullues, ngarkues), niveli B4 – së paku të arritur nivelin IV të 
kualifikimeve, arsim të mesëm katërvjeçar, me ose pa përvojë pune dhe neto pagesë fillestare në 
shumë prej 14.880,  denarë – 7 (shtatë) realizues; 

7. Për vendin e punës Drejtues të makinës ndërtimore, niveli B2 së paku të arritur nivelin IV të 
kualifikimeve, arsim të mesëm katërvjeçar, me dy vjet përvojë pune dhe neto pagesë fillestare në shumë 
prej 19.100,  denarë – 1 (një) realizues; 

8. Për vendin e punës Mirëmbajtës të rrugës, niveli B4 – së paku të arritur nivelin IV të kualifikimeve, arsim 
të mesëm katërvjeçar, me ose pa përvojë pune dhe neto pagesë fillestare në shumë prej 14.400,  
denarë – 1 (një) realizues; 

 
Orari javor i punës për këto vende të punës është 40 orë, të shpërndarë në 5 (pesë) ditë të punës prej ditës 

së hënë deri ditën e premte, prej ora 07 - 15.  
 
Së bashku me fletëparaqitjen kandidatët duhet të parashtrojnë edhe dokumentet në vijim: 
- Certifikatë të shtetësisë  
- Dëshmi për arsim të mbaruar  
- Dëshmi për përvojë të punës  
- Certifikatë për aftësi të përgjithshme shëndetësore për vendin përkatës të punës  
- Vërtetim se me vendim të plotfuqishëm gjyqësor nuk do të shitohet dënim ndalesë për kryerje të 

profesionit, veprimtarisë ose detyrës 
Punësimet e parapara në pajtim me planin vjetor të institucionit janë për shqiptarë.  
 

SHËNIM: Fletëparaqitjet e parashtruara gjatë publikimit të parë të shpalljes do të merren parasysh gjatë rangimit 
përfundimtar.  

Fletëparaqitjet së bashku me dokumentacionin e nevojshëm të parashtrohen deri në NP “Pyjet e 
Maqedonisë” – Shkup në rr. “Pero Nakov” nr. 128 – 1000 Shkup. 

 
Shpallja zgjatë 15 ditë duke konsideruar nga dita e publikimit, gjegjësisht më së voni deri më 06.07.2018, 

ndërsa zgjedhja do të realizohet në pajtim me afatet e përcaktuara me ligj. 
Dokumentacioni i pakompletuar dhe dokumentacioni i parashtruar pas kalimit të afatit për aplikim nuk do të 

shqyrtohet. 
                                                                                  NP “Pyjet e Maqedonisë” – Shkup 

Koha, e premte, 22 qershor 2018 

Faza e parë është ajo para Tan-
zimatit (1839) ku ekzistonte tatimi
unik dhe nga të ardhurat që
mblidheshin, një pjesë shkonin për
ndërtimin e rrugëve, hekurudhave
dhe urave. Ndërsa faza e dytë është
ajo pas Tanzimatit, ku çështja e
rrugëve u përcaktua me një ligj të
veçantë. Në vitin 1870 u vendos me
ligj dhe u përcaktua edhe rregul-
lorja e posaçme, ku çdo mashkull i
moshës 16 deri në 60 vjeç kishte
detyrimin që të punonte 4 ditë në
vit për ndërtimin e rrugëve. Këtij
detyrimi i nënshtroheshin edhe
karrocat dhe kuajt, të cilat duhej të
viheshin në shërbimi të projekteve
infrastrukturore.

Për herë të parë, në vitin 1887 u
bënë ndryshime ligjore duke për-
caktuar opsionin e shlyerjes së kë-
tij detyrimi me pagesë për ata që
nuk dëshironin të punonin. Pagesa
për 4 ditë punë në vit u caktua 3
dhe 4 grosh, në varësi të çmimit të
punëtorisë në secilën provincë. Në
vitin 1910 ligji ndryshoi sërish duke
u bërë i detyrueshëm pagesa në
para e këtij detyrimi. Vlera e dety-
rimit ndryshonte nga provinca në
provincë, në bazë të stadit të zhvil-
limit, ku provincat shqiptare si
Shkodra apo Kosova do të pagua-
nin tarifën më të ulët, 3 grosh.

SHPALLJA E PAVARËSISË 
DHE “TAKSA PËR UDHË” 

E ESAD PASHËS
Studiuesi Haxhi Shkoza eviden-

ton se pas shpalljes së Pavarësisë,
kjo taksë do të vijonte të mblidhej
me të njëjtat raporte si në pe-
riudhën e Perandorisë Osmane
megjithatë do të pezullohej për të
huajt që jetonin në Shqipëri deri
në momentin që të njihej ekzisten-
ca politike e shtetit shqiptar.

Ndryshe nga sa do të bënte qe-
veria e Vlorës, ajo e Durrësit e drej-
tuar nga Esad Pasha do të ndiqte
një rrugë tjetër, dukle aplikuar një
sistem të sajin për këtë taksë.

E në fakt, ekzistojnë disa pulla
të tilla të ndryshme të emetuara

nga Pasha, me vlerë gjysëm grosh,
1 grosh, 5 para dhe 10 para!

LUFTA E PARË BOTËRORE 
Gjatë Luftës së Parë Botërore

Shqipëria do të administrohej nga
ushtritë e huaja (franceze, italiane
e austro-hungareze). Në varësi të
rajoneve që administronin, ushtritë
do të ndërmerrnin punime të
shumta për ndërtimin e rrugëve të
transportit (rrugë, hekurudha për
dekovilë e teleferikë).

Shkoza shkruan se “edhe gjatë
periudhës së pushtimit të ushtrive
të huaja në Luftën e Parë Botërore
figuron të jetë marrë rregullisht kjo
taksë”.

Ajo që duhet evidentuar është
se ka pasur gjithnjë vështirësi në
mbledhjen e kësaj takse apo në
zbatimin e ligjit të punëtorisë së
detyrueshme te shqiptarët. E me
këtë problem do të përballeshin
edhe ushtritë e huaja. Madje, jo
vetëm që do të kishin probleme me
zbatimin e detyrimit për të punuar
në rrugë, por nuk gjenin as punë-
torë me pagesë për këtë qëllim.

Te “Administrimi i Shqipërisë
nga Austro Hungaria 1916-1918”
studiuesja Elena Kocaqi sjell detaje
të shumta, disa prej të cilave nga
disertacioni i mbajtur në Vjenë në
vitin 1982 nga Helmut Schëanke ku
jepen detaje lidhur me sjelljen e
shqiptarëve ndaj këtij detyrimi.

“Monarkia e pati problem të punë-
sonte punëtorë në Shqipëri që të bënin
rrugët, madje edhe me pagesë. Kështu
u vendos shpërndarja e mjeteve ush-
qimore falas në varësi të një vërtetimi
ku të shënohej se të paktën një anëtar
i familjes punonte pranë komandës
ushtarake.

Edhe në këtë mënyrë, nuk ia dolën
dot që të rekrutonin popullsinë për punë.
Shqiptari shikonte në kryerjen e shërbi-
mit të detyruar një kufizim të lirisë së tij
personale, me ndjenjat e papajtueshme
që është një popull i lirë e se duhej hedhur
poshtë çdo lloj detyrimi. Kështu në Sh-
qipëri u sollën rreth 4500 robër lufte për

rrugët, nga këta 250 rusë.
Në aksionin e punëve publike u

përfshi e gjithë ushtria e monarkisë që
shkonte deri në 100 mijë ushtarë, 4500
robër lufte të sjellë nga monarkia dhe
rreth 5000 shqiptarë që ishin kryesisht
të dënuar, që shlyenin detyrimin me
anën e punës” shkruhet në studimin
“Administrimi i Shqipërisë nga Au-
stro Hungaria 1916-1918”.

Në total, gjatë periudhës së ad-
ministrimit austro-hungarez, stu-
diuesja Kocaqi jep të dhëna se në
Shqipëri, në zonën e administruar,
u ndërtuan gjithsej 739 kilometra
rrugë. 

TAKSA PROGRESIVE E RRUGËS
PAS LUFTËS SË PARË BOTËRORE

Në përfundim të Luftës së Parë
Botërore, kur ushtritë e huaja u lar-
guan e kur u formua qeveria e dalë
nga Kongresi i Lushnjes, çështja e
ndërtimit të rrugëve do të kthehej
në prioritet e domosdoshmëri për
atë që konsiderohej si rruga e zhvil-
limit ekonomik të vendit.

Në vitin 1920 u bë një ligj i po-
saçëm për taksën e rrugës. Ligji i
shtatorit të këtij viti parashikonte
detyrimin që çdo mashkull në mo-
shën 15 deri në 50 vjeç të punonte 6
ditë në vit për ndërtimin e veprave
infrastrukturore pa pagesë ose
përndryshe do të paguante 220
franga ari.

Në vitin 1921 do të miratohej
një ligj tjetër, që në thelb bënte një
kategorizim të kësaj takse. Ligji i ri
i ndante rrugët në tre kategori dhe
taksën e rrugës në dy lloje; dety-
rim personal dhe detyrim progresiv
mbi të ardhurat e fitimet.

Ky ligj përcaktonte se të gjithë
shtetasit shqiptarë e të huaj nga 18
deri në 50 vite detyroheshin të pu-
nonin 6 ditë në vit vetë ose me
punëtorë. Ata që kishin të ardhura
e fitime deri në 100 napolonë ari
në vit nuk paguanin taksë rrugore
por jepnin vetëm 6 ditë punën e
tyre. Ata që kishin të ardhura e fiti-
me nga 100 deri në 500 napolonë

në vit, detyroheshin të paguanin 2
% dhe prej 501 deri në 1000 napo-
lonë 21-22 % taksë rrugë e kështu
duke shtuar gjysëm përqind për
çdo 500 napolonë ose fitime që do
të kishte.

“Të hollat që mblidheshin nga ky
ligj nuk prisheshin për asgjë tjetër veç-
se për ndreqje rrugësh” shkruan Shko-
za.

Edhe në këtë rast, zbatimi i ligjit
u përball me vështirësi ndaj u ven-
dos të bëhej nga qeveria një inter-
pretim në vitin 1922.

Deri në vitin 1929 do të ndër-
merreshin ndryshimee të shumta
ligjore pas rezultuan probleme me
të ardhurat që mblidheshin për
ndërtimin e rrugëve, urave e heku-
rudhave. E në këtë kuadër u hoq
edhe tatimi progresiv për rrugët
dhe u vendos taksë fikse.

Shkoza në studimin e tij bën
edhe disa përllogaritje, sipas të ci-
lave, për mirëmbajtjen e rrugëve
nevojiteshin minimalisht 1 mijë
franga ari në vit e për 1400 kilome-
tra në rang kombëtar, kostoja ar-
rinte në 1 milion e 400 mijë franga.

Fatura e lartë e mirëmbajtjes
së rrugëve dhe pamundësia finan-
ciare do të bënin që në 1930 të
kërkohej një zgjatje e detyrimit për
ditët e punës por edhe një rritje e
taksës për rrugët.

RRUGËT GJATË PUSHTIMIT
ITALIAN

Pas pushtimit italian të Shqipë-
risë në vitin 1939, do të krijohej
Ndërmarrjen Shqiptare të Rrugëve
ASA (Azienda Strade Albania) që
ka në fokus ndërtimin e mirëm-
bajtjen e një rrjetit rrugor 1200 ki-
lometra. Studimi i italianit Miche-
le Craveri “Albania 1939”, që vizitoi
Shqipërinë në ato vite, japin të dhë-
na se si janë ndërtuar këto rrugë. Ai
shkruan se kompanive italiane u
janë dhënë punime për sistemin
dhe kompletimin e 1200 kilome-
trave rrugë, që përfshijnë zonat më
të rëndësishme të Shqipërisë. Pra,

këto punime, sipas Craverit, i
përgjigjeshin edhe stadit të zhvilli-
mit të mënyrës së transportit. Gjatë
kësaj periudhe, studiues të ndry-
shëm italiane evidentojnë proble-
matikën me punëtorët shqiptarë
të cilët “pasi marrin pagën e një jave,
nuk paraqiten në punë për dy javë për
faktin se kanë të ardhura për të sigu-
ruar jetesën”.

Në total, vlera e veprave publike
(rrugë, hekurudha, punime boni-
fikimi apo ndërtime të karakterit
civil të periudhës 1939-1943 sipas
studimeve të kryera nga vetë ita-
lianët ishte 6,5 miliard lira.

PAS LUFTËS SË DYTË BOTËRORE
Pas Luftës së Dytë Botërore,

për ndërtimin e rrugëve, heku-
rudhave apo veprave të tjera të ka-
rakterit publik do të përdorej
gjerësisht puna e papaguar për-
mes aksioneve apo puna e të bur-
gosurve politikë. Në këtë periudhë
nuk janë gjetur ende të dhëna për
shlyerjen e këtij detyrimi me para,
sikurse parashikohej në ligjin e
para luftës. Vëmendje të madhe
do të merrte ndërtimi i heku-
rudhave. Vullnetarizmi u përdor
nga regjimi komunist si zgjidhje
për ndërtimin e veprave të mëdha
infrastrukturore në kushtet e
mungesës së mundësive financia-
re për të paguar punonjësit. Ak-
sionet e para të vullnetarëve ni-
sën në vitin 1945 në sektorin
bujqësor për të vijuar më pas me
ndërtimin e rrugëve, hekurudhave
e veprave të rëndësishme infra-
strukturore. Ndër aksionet e para
të punës vullnetare të dokumen-
tuara janë ndërtimi i rrugës
Kukës-Peshkopi në vitin 1946 ku u
angazhuan më shumë se 5 mijë
vullnetarë nga e gjithë Shqipëria.

Më pas, janë të njohura aksio-
net për ndërtimin e hekurudhave si
Durrës-Elbasan ku morën pjesë më
shumë se 30 mijë vullnetarë, heku-
rudha Durrës-Rrogozhinë, Durrës-
Tirane, Shkodër-Titograd etj. Për
ndërtimin e hekurudhave vlerë-
sohet se janë angazhuar më shumë
se 400 mijë persona, nga të cilët
thuajse 1/3 ishin femra. Një natyrë
tjetër e detyrimit për në punë ishte
mobilizimi. Regjimi i kohës do të
përballej me refuzimin e forcës
punëtore për t’i shpërngulur në
vendet ku ekonomia kishte nevojë
për forca punëtore.

I gjithë rrjeti rrugor i vendit
gjatë kësaj periudhe do t’i nënsh-
trohej sistemimit e rregullimit nga
ndërmarrjet shtetërore ndërsa
numri i kilometrave do të shtohej
në mënyrë të ndjeshme, duke
prekur edhe zona që dikur ishin ja-
shtë fokusit ekonomik. 

(Portali ekonomik SCAN)

Taksa e Rrugës në Shqipëri, nga ligji
osman i 1887, te taksa e Durrësit në 1913 
Studiuesi Haxhi
Shkoza te “Financat e
Shqipnis” i ka
kushtuar një
vëmendje të veçantë
detyrimit ligjor që iu
vendos popujve të
Perandorisë Osmane,
mes tyre edhe
Shqipërisë

DOSSIER

Nga tetori i 1922 dhe marsi i
1923 Albert Ajnshtajni udhëtoi në
disa vende aziatike dhe hodhi për-
shtypjet e tij në një seri ditarësh që
ruheshin në Universitetin e Prin-
stonit. Në to ka shkruajtur gjëra që
sot do të etiketoheshin si raciste.
Për kinezët thotë për shembull se u
ngjajnë më shumë automatëve
sesa personave dhe se ata që pu-
nojnë si kafshë duken se nuk
vuajnë në formë të ndërgjegjsh-
me. Komenton se në vend që të
ulen në stola për të ngrënë e bëjnë
të ulur në bisht në të njëjtën
mënyrë sikur defekojnë. Dhe si
kulm thotë se është e vështirë të
dallosh meshkujt nga femrat dhe

se nuk e kupton sesi meshkujve u
duken tërheqëse femrat kineze për
t’u riprodhuar. Me japonezët është
disi më i butë, sepse vlerëson sh-
pirtin e tyre të lartë dhe ndjeshmë-
rinë artistike, por thotë se duken
pak inteligjentë. Ka komente të
ngjashme edhe për indianët. Të
gjitha komentet duhen vendosur
në momentin në të cilin janë bërë
dhe nuk mund të gjykohen me të
njëjtën ashpërsi që do të përdor-
nim në ditët e sotme, por edhe pse
kështu ato reflektojnë një fytyrë
tjetër të shkencëtarit që konfirmon
se si të gjithë njerëzit kishte edhe ai
komplekse dhe ishte kontradiktor.

Përshkrimi që bën Albert Ajn-

shtajni për kinezët si një vend
punëtor, të ndyrë dhe të trashë ka
shkaktuar irritim në vendin aziatik
nga ku vërshuan të gjitha komen-
tet në rrjetet sociale.

“Kinezët nuk ulen në tavolina
ndërsa hanë, por në bisht siç bëjnë
europianët kur kryejnë nevojat fi-
ziologjike në pyje”. Kështu shk-
ruante Ajnshtajni në ditarët e
udhëtimeve të tij.

“Do të ishte për të ardhur keq
nëse kinezët do të zëvendësonin
raca të tjera,” – shton ai.- “Kur shoh
fotot e asaj periudhe duken të
ndyrë.”

Ajnshtajni shkroi situatën e
vërtetë të asaj epoke. Ditarët ha-

bitën për përmbajtjen raciste dhe
misogjene të shumë observimeve
të fituesit të çmimit Nobel si dhe të
një ikone të humanizmit. Disa për-
dorues bënë thirrje për “bojkotim
të Ajnshtajnit”, ndërsa të tjerë
thanë se komentet tregojnë se si të
gjitha qeniet njerëzore, përfshirë
edhe Ajnshtajnin, kanë një dell bu-
dadallëku dhe sipërfaqësor. Pjesa
më e madhe i doli në mbrojtje
shkencëtarit, autorit të një prej
përkufizimeve të racizmit si një së-
mundje e njerëzve të bardhë dhe
ishin të idesë se Kina e asaj kohe
ishte shumë ndryshe nga kjo që
është sot.

-Ai ndodhej aty gjatë viteve të
para të Republikës të vendosur pas
1912, pas një regjimi perandorak.
Uria, lufta dhe varfëria kishte pl-
lakosur në vendin kinez. Si mundet
që në këtë periudhë kinezët të ki-
shin fituar respektin e Ajnshtaj-
nit?- shkruan një përdorues i The
Guardian.

Kjo është fyerje ndaj Kinës? Kjo
është qesharake.

Të tjerë e krahasuan Ajnshtaj-
nin me LU Xun, autor i konside-
ruar si babai i letërsisë kineze mo-
derne dhe i njohur për satirën e tij
ndaj shoqërisë kineze në fillim të
shek XX.

-Kemi përgëzuar Lu Xun, sepse
zbuloi disavantazhet tona. Pse
duhet të fajësojmë Ajnshtajnin për
këtë, – shkruan një përdorues.

Ky është racizëm i pastër. Di-
tarët tregojnë që Ajnshtajni është
i mirë në fizikë, por i nuk kupton
njerëzit në mënyrë absolute.

Edhe televizioni shtetëror ki-
nez në gjuhën angleze “Global Ti-
mes” foli për këtë temë. Në një edi-
torial të publikuar të premten
njoftoi përgjigjen e kinezëve:
“Kemi kuriozitetin se çfarë do të
shkruante Ajnshtajni sot, nëse do
të shihte sjelljen e hapur të pjesës
më të madhe të kinezëve ndaj di-
tarëve të tij.”

Ky editorial provokoi më
shumë se 2000 komente. Një nga
përgjigjet që mori më shumë pël-
qime thoshte: “Dinjiteti fitohet
vetë, nuk ta japin të tjerët.

Gjatë historisë, individë, gru-
pe të mëdhenj njerëzish deri te
popullsi të tëra, për arsye të ndry-
shme, janë detyruar të lënë ven-
det e lindjes dhe të shpërngulen
në troje të tjera. Mes tyre ka pasur
personazhe të njohura, shkrim-
tarë të famshëm, që kanë kërkuar
shpëtim në vende të tjera. Meqë
dje ishte dita botërore e re-
fugjatëve po ju njohim me histo-
ritë e emigrimit të disa prej shk-
rimtarëve më të vlerësuar në
botë.

ISABEL ALLENDE
Mbesa e presidentit kilian Sal-

vador Allende, Isabel emigroi pas

grushtit të shtetit ndaj xhaxhait të
saj në vitit 1973. Në fillim shkoi në
Venezuelë. Romanet e saj, të
përkthyer në dhjetëra gjuhë të
huaja, flasin shpesh për eksperien-
cat e saj në emigrim. U kthye në
Kili pas 15 vitesh në emigrim, pas
vendosjes së demokracisë në vitin
1990.

SIGMUND FROJD
Psikologu i madh austriak ki-

shte origjinë hebreje.  Gjatë
Luftës së Dytë Botërore nisën pro-
bleme për psikologun e njohur.
Veprat e tij u dogjën dhe shtëpia
botuese që botonte librat e tij u
zaptua nga nazistët. Fëmijët e tij

u arrestuan, por u liruan më pas.
Megjithatë, i tronditur së tepër-
mi, Frojdi vendosi të largohej nga
vendi. Arriti të merrte një vizë për
në Angli falë famës së tij. 5 vite
më vonë, katër motrat e tij, të ci-
lat mbetën në Vjenë, u arrestuan
dhe u vranë në kampet e përqen-
drimit.

VIKTOR HYGO
Bir i një oficeri të ushtrisë së

Napoleonit, Hygo u bë i njohur si
poet dhe shkrimtar dhe sot njihet
si babai i romantizmit në Francë.
Në vitin 1981 u detyrua të largohej
nga vendi. U kthye sërish në Paris,
ku edhe ndërroi jetë.

BERTOLT BREHT
Poeti dhe dramaturgu i njohur

gjerman që në moshë të re iu ba-
shkua lëvizjes marksiste. Kështu
që me ardhjen e Hitlerit në push-
tet vendosi të linte Gjermaninë,
Për 15 vjet qëndroi nga pak në
shumë vende, derisa u stabilizua
në Shtetet e Bashkuara të Ame-
rikës. Në fund të luftës u kthe në
Berlin, ku themeloi një shoqëri
teatrore.

MILAN KUNDERA
Shkrimtari i njohur çek me sh-

tetësi franceze iu bashkua partisë
komuniste të vendit të tij në vitin
1948. U përjashtua për shkak të ide-
ve larg linjës së partisë. U largua
drejt Francës në vitin 1975 dhe 6 vite
më vonë mori shtetësinë franceze.
Romanet më të njohura të tij,
megjithatë, i shkroi në gjuhën çeke,
edhe pse botimi i tyre ndalohej në
vend deri në ndryshimin e sistemit.

Sivjet n’Hardh
Fest “Me pamje
kah Vneshta”
Inspiruar nga tog-fjalëshi ‘Me
pamje nga deti’, Hardh Fest
2018 këtë vit organizohet nën
sloganin “Me pamje kah vne-
shtat”, më datë 7,8, dhe 9 shta-
tor në Konak të Rahovecit.
Turistët do të kenë mundësi të
kënaqen me pamjet që ofron
qyteti i Rahovecit bashkë me
plantacionet e vreshtave, që
ndryshe ky vend  cilësohet nga
turistët ndërkombëtar edhe si
Toskana e Kosovës. Jeta në
Hardh Camp, panairi i verës,
garat në shtrydhjen e rrushit,
netët me muzikë, plot shoqëri
dhe një gotë verë rreth kazanit
të rakisë dhe zjarrit, e më pas
momentet e këndshme të
mëngjesit, janë eksperienca e
plotë e shpirtit dhe jetës se
Hardh Festit.
Me sloganin “Me pamje kah
vneshtat” festivali “Hardh
Fest” këtë vit do të sjellë
shumë risi dhe atraksione vre-
shtare, verëtare, turistike dhe
kulturore.
Festivali organizohet nën pa-
tronatin e kryetarit të ko-
munës së Rahovecit, z. Smajl
Latifi si dhe në përkrahje të
Ministrisë së Bujqësisë, Pyllta-
risë dhe Zhvillimit Rural dhe
Ministrisë së Kulturës, Rinisë
dhe Sportit dhe sponsorëve të
festivalit.
Festa e Vjeljes së Rrushit,
“Hardh Fest”, edicionin e ka-
luar shënoi një sukses të
madh, ku numri i pjesëmarrë-
sve arriti mbi 50 mijë vizitorë
nga mbarë bota.

TË SHKRUASH NGA MËRGIMI

Shkrimtarët më të njohur refugjatë

//////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

PUBLIKOHEN DITARËT E ALBERT AJNSHTAJNIT

Përmbajtje raciste
mbi aziatikët

Shkup, 21 qershor - Skuadra e Re-
novës ka emëruar Jeton Beqirin
për trajner të ri. Ish-trajner i
Shkëndijës dhe së fundmi
ndihmëstrajneri i Flamurtarit nga
Vlora, ka marr nën drejtim skua-
drën tetovare, ndërsa atij do ti

ndihmojnë Agron Memedi, i cili
deri tani ishte në krye të ekipit pas
largimit të Vllatko Kostov si dhe
Kushtrim Abdullai. "Një falënde-
rim të veçantë për kryesinë e klu-

bit, pronarët e kompanisë 'Renova'
për respektin që treguan gjatë bi-
sedimeve që i zhvilluam dhe gjatë
përfundimit. Normalisht është një
sfidë personale për mua dhe

gjithë stafin që do të punojmë ba-
shkë. Jam i mendimit që do të ar-
rijmë bashkërisht suksese norma-
lisht duke u bazuar në një punë
shumë profesionale dhe sistema-
tike që na pret. Gjithsesi këto janë
përshtypjet e mia të para, pra jam
i lumtur dhe i gëzuar që do të jem
trajner i Renovës, një skuadër e re-
spektueshme në kampionatin e
Maqedonisë dhe përsëris edhe
njëherë që me një këmbë të
mbarë dhe sistematike do të ar-
rijmë ti kënaqim tifozët dhe ti ar-
rijmë ambiciet që i ka klubi për
këtë kampionat", deklaroi
menjëherë pas emërimit të tij për
trajner i KF Renova, Jeton Beqiri. 

Shkup, 21 qershor - Skuadra e FC
Shkupi pasi mbylli fazën e parë të
përgatitjeve në Shkup, duke zhvil-
luar edhe një miqësore kundër
Dritës së Gjilanit (2-0), të enjten ka
nisur fazën e dytë të përgatitjeve
por jo në vendin tonë, por jashtë
saj. Në fakt ekspedita e përbërë nga
futbollistët dhe stafi teknik, dje u

nis drejt Bolus të Turqisë, ku do të
vijojë fazën kryesore të përgatitje-
ve për sezonin e ri në Ligën e Parë
Futbollistike të Maqedonisë dhe
garave evropiane, pasi siç e dimë
më 12 korrik, bardhekaltërit do të
jenë mysafirë i skuadrës skoceze
Gllazgou Renxhers, në kuadër të
raundit të parë të eliminatoreve për

Liga Evropë. Në kampin stërvitor
në Bolus, futbollistët dhe stafi tek-
nik do të qëndrojnë deri më 3 kor-
rik, ndërsa në këtë periudhë janë
paraparë të zhvillohen tre ndeshje
kontrolluese. Tani për tani është e
sigurt se me 24 qershor, FC Shkupi
do të mat forcat me skuadrën e
Neftçit nga Azerbajxhani. 

Strakosha
shumë pranë
kalimit te
Liverpuli
Te Liverpuli janë optimistë se To-
mas Strakosha do të jetë portieri i
ri i Liverpulit. Madje, mediat
pranë klubit legjendar anglez be-
sojnë se marrëveshja për transfe-
rimin e gardianit shqiptar është
fare pranë. Kjo edhe për faktin se
Lacio ka gjetur zëvendësuesin e
talentit kuqezi. Bardhekaltrit
janë pranë mbylljes së marrëve-
shjes për portierin veteran të
Olimpiakosit, Silvio Proto, me
belgun që pritet të zbarkojë
shumë shpejt në Romë. Ky tran-
sferim i lacialëve i hap rrugën
transferimit të mundshëm të
Strakoshës, vlera e të cilit është
përcaktuar në 30 milionë euro.
Kualitet dhe çmim i përballue-
shëm, të dy këto elementë i kanë
bindur drejtuesit e Liverpulit që
të investojnë te 23-vjeçari. Me
mundësinë e transferimit të To-
mas Strakoshës që është mëse e
mundur, "Reds" janë tërhequr nga
gara për brazilianin Allisson, për
të cilin Roma pretendon mbi 70
milionë euro, por edhe për por-
tierin e Milanit dhe përfaqësue-
ses italiane, Donnarumma, për të
cilin çmimi vlerësohet tepër i
lartë. Marrëveshja me Lacion për
Strakoshën do të ishte mjaft fi-
timprurëse për Liverpulin, që më
në fund do të afronin një portier
të ri në moshë dhe që jep garanci,
por mbi të gjitha pa u detyruar të
bëjnë shpenzime të çmendura në
merkato. Megjithatë, finalistët e
edicionit të kaluar në Çampions
janë të vetëdijshëm se duhet të
nxitojnë për të mbyllur marrëve-
shjen, pas për kuqeziun intere-
sohet edhe Bajer Leverkusen në
Bundesligën gjermane, që
kërkon zëvendësuesin e Bernd
Lenos që kaloi te Arsenali.

Shkup, 21 qershor - Orhan Ibishi do të
vazhdojë të mbetet pjesë e Futsal
Besës nga Peja edhe për sezonin e
ardhshëm. Lajmin e ka publikuar
klubi pejan përmes faqes zyrtare të
tyre, duke treguar se kanë rinovuar
kontratën edhe për një vit tjetër me

futbollistin shkupjan. “Ibishi ka tre-
guar kapacitetin e tij në ndeshjet e
sezonit të dytë të kampionatit të ka-
luar dhe në ndeshjet e 'Play-Offit'
me ç’rast kemi vendosur që të vazh-
dojmë bashkëpunimin me pajti-
min e të dy palëve. Ne besojmë

shumë tek Orhani dhe shpresojmë
që të arrijmë suksese së bashku dhe
t’i arrijmë qëllimet tona”, shkruhet
në komunikatën e klubit Besa. Ibi-
shi te Futsal Besa u transferua në
janar të këtij viti, ndërsa para saj
ishte pjesë e Futsal Shkupit.

Lazio dhe Igli Tare kanë gjetur akordin me mbrojtë-
sin e anësor Riza Durmishi. Shqiptari me prejardhje
nga Tetova, ka kryer dje vizitat mjekësore te kryeqy-
tetasit. Ky transferim i ka kushtuar 7 milionë euro La-
cios, ndërsa lojtari do të nënshkruajë kontratë 4
vjeçare. Durmishi luajti për një sezon në Spanjë me
Betisin, ndërsa më herët ka luajtur për tre sezone në

Danimarkë me Brondbin. Pavarësisht origjinës sh-
qiptare, ai ka zgjedhur të luajë për përfaqësuesen
daneze, vend edhe ku ka lindur e është rritur. Durmi-
shi u shpreh i lumtur për këtë marrëveshje teksa
theksoi. “Të luaj më bën të lumtur, futbolli është
jeta ime, dhe jam shumë i lumtur që jam këtu. For-
za Lacio”, deklaroi mbrojtësi i majtë. 

Shkupi vazhdon përgatitjet në Bolu të Turqisë
////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Ibishi mbetet pjesë e Futsal Besës

Durmishi zyrtarizon kalimin te Lacio

NDRYSHIME NË STAFIN TEKNIK TË "GJIPSPUNUESVE"

Beqiri, trajner i ri i Renovës
Jeton Beqirit do ti
ndihmojnë Agron
Memedi, i cili deri tani
ishte në krye të ekipit
pas largimit të Vllatko
Kostov si dhe
Kushtrim Abdullai.
Pas emërimit të tij,
Beqiri u shpreh i
lumtur dhe
paralajmëroi një
punë profesionale
dhe sistematike

Neziri transferohet te FC Ventspils  
Derisa kryesia e klubit dje emëroi për trajner të ri
Jeton Beqiri, një ditë më herët, ata humbën njërin
prej futbollistëve më të mirë të saj, Mexhit Neziri. 27-
vjeçari është transferuar në kampionatin letonez te
skuadra e Ventspils, me të cilin ka nënshkruar për dy
vite e gjysmë. Për Nezirin, kjo do të jetë hera e dytë që
do të luajë jashtë Maqedonisë, pasi në të kaluarën ka
mbrojtur ngjyrat e Daçias nga Moldavia, derisa gjatë
karrierës së tij ka luajtur edhe për Teteksin, Dritën
dhe Shkëndijën e Tetovës.  

||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

U R G J E N T I S H T
Shitet shtëpi në lagjen Serava-Shkup në rr. “7 korriku” nr. 8 afër spitalit

gjinekologjik, shtëpia është e ndërtimit të ri me dokumentacion të
kompletuar. Kontakt tel. 070-775-703; 071 372 221

Në bazë të nenit 3 dhe nenit 20-g të Ligjit për të punësuarit në sektorin publik (“Gazeta Zyrtare e Republikës së Maqedonisë” 
nr. 27/2014, 199/2014, 27/2016 dhe 35/2018), Rregullores për sistematizim të vendeve të punës të Universitetit “Shën Kirili 
dhe Metodi” në Shkup – Fakulteti i medicinës (Aneksi 5) dhe pajtimeve për punësim nga Ministria e financave të RM nr. 18-
6640/2 nga 19.06.2018, Dekani i Fakultetit të medicinës në Shkup publikon  

 
SHPALLJE PUBLIKE NR. 02/2018 

 
Universiteti “Shën Kirili dhe Metodi” në Shkup – Fakulteti i medicinës – Shkup – ka nevojë të punësojë për kohë të pacaktuar 
me orar të plotë të punës të 1 (një) personi për kryerje të punëve dhe detyrave të punës në vendin e punës në vijim: 

 
1. Doktor i medicinës 1 (një) realizues për Institutin për medicinë sociale  
 

Kandidatët e interesuar për paraqitje në shpallje duhet të plotësojnë kushtet e përgjithshme dhe të posaçme për punësim: 
 

Kushtet e përgjithshme  
 

- Të jetë shtetas i Republikës së Maqedonisë  
- Të jetë i moshës së rritur  
- Të ketë aftësi të përgjithshme shëndetësore  
- Në mënyrë aktive të njeh gjuhën maqedonase,  
- Me vendim të plotfuqishëm të mos i jetë shqiptuar ndalesë për kryerje të profesionit, veprimtarisë ose detyrës.  

 
Kushtet e posaçme  
- Arsim sipëror të mbaruar – Fakulteti i medicinës – të arritura së paku 360 kredi sipas SETK ose shkallë të VII sipas Kornizës 
së Maqedonisë për kualifikime; 
- Posedim të licencës për punë; 
- Me ose pa përvojë pune; 
- Njohje të punës me kompjuter; dhe  
- Njohje të gjuhës angleze ose gjuhë tjetër të huaj.  
 
Si shtojcë e fletëparaqitjes, ndërsa si dëshmi për plotësimin e kushteve, kandidatët duhet të dorëzojnë dokumentet në vijim:   
 
- Biografi personale (CV) e domosdoshme me të dhëna për kontakt (adresë të banimit ose qëndrimit, numri i telefonit dhe e-
mail adresë) 
-Shtetësi  
- Certifikatë (diplomë) për mbarim të arsimit sipëror (me mesatare të suksesit) në kopje të vërtetuar në noter  
- Licencë për punë në kopje të vërtetuar në noter 
- Certifikatë mjeku për aftësi të përgjithshme shëndetësore jo më të vjetër se 6 muaj, në origjinal ose kopje të vërtetuar në noter  
-  Fotokopje të letërnjoftimit  
- Vërtetim se me vendim të plotfuqishëm nuk i është shqiptuar ndalesë për kryerje të profesionit, veprimtarisë ose detyrës 
derisa të zgjasin pasojat e ndalesës, në origjinal ose kopje të vërtetuar në noter.  
 
Kandidatët të cilët kanë përfunduar arsimin përkatës jashtë vendit duhet të posedojnë: 
- Diplomë të nostrifikuar me arsim përkatës; 
- Dokument për ekuivalencë të notave, të dhëna nga Ministria e arsimit dhe shkencës.  
 

- Neto pagesa fillestare: 28.726,00 denarë 
  
Orët e punës në javë për të gjitha vendet e publikuara të punës: 40. Orari i punës prej ora 08:00 deri në ora 16:00. Ditët e 
punës: prej ditës së hënë deri ditën e premte. 
 
Kushtet e theksuara në shpallje, kandidatët duhet ti plotësojnë në momentin e paraqitjes. Dokumentacioni i vonuar, i 
pakompletuar dhe i parregulluar, nuk do të jetë lëndë e shqyrtimit nga ana e Fakultetit. 
 
Me kandidatët të cilët kanë dorëzuar fletëparaqitje të rregulluar për vendin e punës do të realizohet intervistë për të cilën do të 
informohem me shkrim. 

 
Afati për paraqitje në shpallje është 5 (pesë) ditë pune nga dita e publikimit. 

 
Si ditë të parë të publikimit llogaritet dita e publikimit të fundit në shtypin ditor. Fletëparaqitjet me dokumentet e nevojshme 
dorëzohen deri në arkivin e Universitetit “Shën Kirili dhe Metodi” në Shkup – Fakulteti i medicinës – Shkup, rr. 50-ta Divizija 
nr. 6, 1000 Shkup, me shenjë për: “SHPALLJE nr. 02/2018”. 

Universitetiti “Shën Kirili dhe Metodi” në Shkup 
Fakulteti i medicinës – Shkup 

Ndërmarrja publike komunale “Nikolla Karev” – Probishtip 
Komuna e Probishtipit 

  
SHPALLJE PUBLIKE nr. 01/18 

Për punësim për kohë të pacaktuar  
Në bazë të nenit 37-  paragrafi 1 dhe 2 dhe nenit 37-i e Ligjit për ndërmarrjet publike (Gazeta Zyrtare e RM nr. 
38/96, 6/02, 40/03, 49/06, 22/07, 83/09, 97/10, 6/12, 119/13, 41/14, 138/14, 25/15, 61/15, 39/16 dhe 64/18), 
nenit 22 të Ligjit për marrëdhënie pune (Gazeta Zyrtare e RM nr. 167/15), nenit 20-g paragrafi 1 e Ligjit për të 
punësuarit në sektorin publik (Gazeta Zyrtare e RM nr. 27/14, 199/14, 27/16 dhe 35/18) dhe nenit 22 të Statutit 
të NPK “Nikolla Karev” – Probishtip, u.d drejtori i NPK “Nikolla Karev” – Probishtip publikon shpallje për 
punësim të 1 (një) punëtori për kohë të pacaktuar, në grupin e ofruesve të shërbimit publik edhe atë për vendin e 
punës në vijim: 
1. Inxhinier për aktivitete projektuese dhe zhvillim  

Numri rendor dhe shifra: 29. KDR 03 05 B01 032, në grupin e ofruesve të shërbimeve publike, nëngrupi 
ofrues të shërbimeve publike në sferën e veprimtarive komunale dhe veprimtarive tjera për çka janë 
themeluar ndërmarrjet publike, në Departamentin për planifikim, investim dhe zhvillim, Sektori për punë 
teknike; 
 Numri i realizuesve – një (1) një realizues  
 Kushtet e përgjithshme: 

o Të jetë shtetas i Republikës së Maqedonisë  
o Në mënyrë aktive të njeh gjuhën maqedonase  
o Të jetë i moshës së rritur  
o Të ketë aftësi të përgjithshme shëndetësore për vendin e punës  
o Me vendim të plotfuqishëm gjyqësor të mos i jetë shqiptuar dënim ndalesë për kryerje të 

profesionit, veprimtarisë ose detyrës; 
 Kushtet e posaçme: 

o Kualifikime profesionale: të arritura së paku 180 kredi sipas SETK ose shkallë të VI-B të mbaruar 
nga sfera e shkencave teknike (Makineri: Metalirgji, Ndërtimtari dhe Ekonomi të ujërave)  

o Përvoja e punës – së paku 3 (tre) vjet përvojë pune në profesion; 
o Kompetencat tjera të posaçme të punës të përcaktuara në aktin për sistematizim të vendeve të 

punës për vendin përkatës të punës  
 Orari javor i punës është 40 orë, prej ditës së hënë deri ditën e premte, 8 orë pune në ditë (7.00-15.00);  
 Neto pagesa fillestare 16.992,00 denarë. 
 Punësime të parapara në pajtim të planit vjetor të institucionit për vitin 2018 janë: maqedonas(e) 1 

Kandidatët obligohen të parashtrojnë: 
 Fletëparaqitje të plotësuar në mënyrë të rregullt, me shtojcat: 

› Diplomë/certifikatë (të vërtetuar në noter ose origjinal) nga arsimi i mbaruar përkatës të 
nevojshme për vendin e theksuar të punës; 

› Dëshmi për përvojën e punës, 
› Dëshmi për gjendjen e përgjithshme shëndetësore; 
› Certifikatë të shtetësisë dhe kopje të letërnjoftimit  
› Dëshmi se me vendim të plotfuqishëm nuk i është shqiptuar dënim ose sanksion kundërvajtës, 

ndalesë për kryerje të profesionit, veprimtarisë ose detyrës  
 

Kandidatët mund të parashtrojnë edhe certifikata të tjera dhe dokumente për njohuritë e arritura (për 
gjuhë të huaj, aftësi kompjuterike, rekomandime dhe të ngjashme)  

Afati për parashtrimin e fletëparaqitjeve është 15 (pesëmbëdhjetë) ditë duke konsideruar nga dita e 
publikimit në shtypin ditor. 

Kushtet e theksuara në shpallje, kandidatët duhet t’i përmbushin në momentin e paraqitjes. Kandidatët 
obligohen fletëparaqitjen ta plotësojnë në tërësi, në mënyrë precize dhe me të dhëna të sakta. Fletëparaqitja e 
parashtruar pas afatit, jo e plotë dhe e parregulluar nuk do të jetë lëndë shqyrtimi nga ana e punëdhënësit.  

Procedura për përzgjedhje për punësim të ofruesve të shërbimeve në ndërmarrjen publike përbëhet nga 
kontrollimi i të dhënave të shënuara në fletëparaqitjen për punësim, me kushtet e përcaktuara në shpalljen 
publike, kontrollim të dëshmive të parashtruara në fletëparaqitje dhe intervistë.  

Fletëparaqitjet dhe dokumentacioni i kompletuar parashtrohet në arkivin e NPK “Nikolla Karev” – 
Probishtip, rr. Miro Baraga nr. 7, Probishtip, personalisht ose përmes postës; tel. 032/480666. Në afat prej 45 
(dyzetepesë) ditëve pas kalimit të shpalljes do të bëhet zgjedhja e kandidatëve të paraqitur në shpallje.  

NPK “Nikolla Karev” – Probishtip 
 u.d drejtori Nenad Paviqeviq  

22.06.2018 

KORRIGJIM

Për shkak të një lëshimi teknik nga Gazeta Koha

bëhet korrigjim i shpalljes së Fakultetit të artit

muzikor pranë Universitetit “Shën Kirili dhe Metodi”

në Shkup të publikuar më datë 14.06.2018 në gazetën

Koha. Në shpallje shtohet edhe vendi i punës:

• një mësimdhënësi në të gjitha titujt mësimor-shken-

cor nga sfera mësimore-shkencore: Dirigjim dhe

kompozim (dirigjim) (60909);

Dispozitat tjera të shpalljes mbeten të pandryshuara. 

 I nr. 1823/2017 
 

SHPALLJE PUBLIKE  
(në bazë të nenit 48 paragrafi 2 i Ligjit për përmbarim Gazeta Zyrtare nr. 72 e datës 12.04.2016 ) 

Përmbaruesi Aleksandar Kuzmanovski nga Gostivari në bazë të kërkesës për realizim të përmbarimit nga kreditori Univerzalna 
Investiciona Banka SHA Shkup nga Shkupi me seli në rr. Maksim Gorki nr. 6, bazuar në dokumentin përmbarues ODU nr. 1747/13, ODU nr. 
1748/13 të datës 15.11.2013 të Noter Sebaedin Dauti – Gostivar, kundër borxhlinjve 1. Xhezmi Emro nga Gostivari me seli në f. Llakavicë 2. 
Gjumazije Emro nga Gostivari me seli në f. Llakavicë, 3. Fatime Emro nga Gostivari me seli në f. Llakavicë dhe borxhliu pengmarrës 
Shukrije Mulai nga Gostivari me seli në rr. Nikolla Parapunov nr. 236, për realizim të përmbarimit në vlerë prej 12.064.787,00 den., më datë 
18.06.2018: 

FTON 
Borxhlinjtë Xhezmi Emro nga Gostivari me seli në f. Llakavicë, Gjumazije Emro nga Gostivari me seli në f. Llakavicë, Fatime Emro nga 
Gostivari me seli në f. Llakavicë dhe borxhliu pengmarrës Shukrije Mulai nga Gostivari me seli në rr. Nikolla Parapunov nr. 236 për shkak të 
dorëzimit të: 
 
-Vlerësim të vlerës së pronës së patundshme nr. 0302-26/2018 të datës 27.04.2018 të NT Zaharievski Konsalting Tetovë,  
-Konkluzion për përcaktim të vlerës së patundshmërisë në bazë të nenit 177 të LP P nr. 1823/2017 të datës 28.05.2018, 
-Konkluzion për Shitje publike me gojë në bazë të nenit 179 paragrafi (1), nenit 181 paragrafi (1) dhe nenit 182 paragrafi (1) e LP P. nr. 
1823/2017 të datës 28.05.2018.  
Në afat prej 1 (një) dite duke konsideruar nga dita e publikimit të kësaj thirrje publike në mjetet e informimit. 
 PARALAJMËROHEN borxhlinjtë Xhezmi Emro, Gjymazije Emro, Fatime Emro dhe borxhliu pengmarrës Shukrije Mulai, se mënyra e 
këtillë e parashtrimit konsiderohet si e dorëzim i rregullt dhe se pasojat negative që mund të dalin i bartë vet pala.  
KJO PARAQET SHPALLJEN E TRETË. 

                                                                                                            Përmbarues  
                                                                                                 Aleksandar Kuzmanovski  

Karriera e Rafael Nadal është e
mbushur me shumë fitore, por jo
gjithnjë gjërat kanë shkuar “vaj”
për tenistin spanjoll, aktualisht
numri 2 në botë. Në një intervistë
për “Mundo Deportivo”, Nadal
është rrëfyer për pengjet që ai ka
në karrierë. “Unë jam një nga ata

që them se nuk do të do të ndry-
shoja asgjë nga e kaluara ime, por
në të vërtetë diçka do të përmirë-
soja”, tha spanjolli. “Në mjaft si-
tuata do të kisha marrë vendime
ndryshe, por ndonjëherë je i dety-
ruar të marrësh vendime pa u
menduar shumë, duke marrë për-

sipër edhe riskun, sidomos në ni-
velin fizik. Çfarë do të ndryshoja?
Kur bëra disa infiltrime në gju në
vitin 2012, gjatë 'Wimbledonit'. Në
atë turne humba ndaj Rosol dhe u
detyrova të qëndroja pushim deri
në 2013-ën. Edhe në vitin 2016
bëra të njëjtin gjë në pulsin e

dorës dhe e pagova sërish sh-
trenjtë”, tha Nadal. “E qartë që do
të merrja një vendim ndryshe, por
e ndjeja që po luaja mirë, në
gjendje për ta fituar 'Roland Gar-
ros', ndaj dhe mora atë vendim”,
rrëfehet Rafael Nadal. “Megjithatë
jam i kënaqur me vendimet që

kam marrë, përndryshe nuk do të
kisha arritur deri këtu.
Ndonjëherë luaj përtej limiteve të
mia fizike, rrezikoj shumë dhe me
siguri do ta vuaj këtë gjë në të
ardhmen. Ky është një sport i vë-
shtirë dhe luajmë në supërfaqe
agresive”, u shpreh tenisti spanjoll.

RRËFEHET RAFAEL NADAL 

Ja pengu më i madh i karrierës time
Në një intervistë për “Mundo Deportivo”, Nadal është rrëfyer për pengjet që ai ka në karrierë. “Unë jam një
nga ata që them se nuk do të do të ndryshoja asgjë nga e kaluara ime, por në të vërtetë diçka do të
përmirësoja”, thotë  spanjolli

Publicitet

Tabloidi zviceran "20min" ka
shkruar për përballjen e sotme mes
Zvicrës dhe Serbisë në kuadër të
Botërorit që po mbahet në Rusi. Ky
tabloid shkruan se ndeshja ka
shkaktuar reagime dhe pritje të
mëdha – gjithashtu edhe në komu-
nitetin shqiptar që jeton në Zvicër.
“Me Xhemailin, Xhakën, Shaqirin
e Behramin, katër lojtarë të Zvicrës
me prejardhje shqiptare, ndeshja
për shumëkënd interpretohet si
duel midis Serbisë dhe Shqipërisë”,
shkruan "20min". Ky tabloid ka
përcjell reagimet e faqeve të ndry-
shme nëpër rrjetet sociale dhe ka
hasur në një postim të “Alba-
nian_Soccer” në "Tëitter" që ka shk-
ruar se 22 qershori, data kur do të
ndeshet Zvicra me Serbinë, është
ndeshje e përfaqësueses B të sh-
qiptarëve. “Ndeshja do të jetë e ten-
sionuar. Do t’i mësojmë serbët se
humbja është e shkruar në ADN-në
e tyre”, citon "20min" të ketë shk-
ruar kjo faqe shqiptare. Islam
Spahiu, diplomat i Kosovës në
Zvicër, ka thënë për "20min" se nde-

shja mes Zvicrës dhe Serbisë është
shumë e diskutuar në mesin e sh-
qiptarëve, transmeton Koha. “Asnjë
ndeshje nuk është diskutuar aq
shumë, ndoshta përveç asaj kur
Zvicra luajti kundër Shqipërisë në
Kampionatin Evropian”, ka thënë
Spahiu. “Nëse Zvicra fiton kundër
Serbisë, do të jetë disi fitore e shqip-
tarëve ndaj serbëve. Edhe nëse
mposhtet, them se edhe serbët do
të ndihen njëjtë”, ka shtuar ai.
"20min" shkruan se të premten ko-
sovarët do të jenë bashkë me zvice-
ranët pasi ata janë integruar mirë

në shoqërinë zvicerane. “Ata (loj-
tarët shqiptarë) kanë arritur të
bëjnë bashkë shqiptarët dhe zvi-
ceranët. Kanë krijuar ndjenjën se
shqiptarët janë përkrahës të Zvi-
crës. Ndoshta asnjë gjeneratë nuk
ka qenë e integruar aq mirë sa kjo e
Xhakës e Shaqirit”, ka thënë ai. “Ata
kanë ndërtuar një shtëpi të re”. 

"20min" ka folur edhe me ko-
munitetin serb në Zvicër që ka bërë
përmendur se kjo është një nde-
shje sportive në të cilën nuk duhet
të përfshihet politika. “Ka të bëjë
me futbollin. 

Për ne llogaritet se Serbia duhet
të shkojë sa më lart që të jetë e
mundur – nuk ka rëndësi ndaj kujt
fitoni”, ka thënë Tanja Radojeviq,
presidente e Asociacionit kulturor
serb në Zvicër. Edhe Ljubisha Mi-
riq, president i Asociacionit kultu-
ror në Altstaaten pajtohet me qën-
drimin e Radojeviqit. “Lojtarët
shqiptarë luajnë në flamurin zvi-
ceran. Nëse serbët humbin apo fi-
tojnë – ata do ta bëjnë këtë vetëm
kundër Zvicrës – jo kundër Shqipë-
risë. “Ose krejt ose asgjë”, ka thënë
Miriq që mezi po e pret ndeshjen.

Dejvid Bekam beson se Anglia
do të rilindë rivalitetin e saj me
Argjentinën në finalen e Kupës së
Botës 2018, me Harri Kin dhe të
tjerët, që do të rezervojnë finalen e
15 korrikut përballë Lionel Messit
dhe Albiceleste. Ish-kapiteni i “Tre
Luanëve” ishte ndër vëzhguesit e in-
teresuar, pasi skuadra e Garet Sout-
gejt startoi në Rusi me një fitore dra-
matike 2-1 ndaj Tunizisë. Argjentina
nuk e ka pasur fare mirë në nde-
shjen e saj debutuese, teksa bara-
zoi 1-1 me Islandën, ndërsa super-
stari i Barcelonës, Leo Messi, humbi

një penallti. Sidoqoftë, ka ende një
rrugë të gjatë për të përshkuar dhe
Bekam, i cili ka shumë histori perso-
nale me amerikano-jugorët nga
Botërorët e vitit 1998 dhe 2002, be-
son se dy kundërshtarët e vjetër do
të gjejnë forca të mjaftueshme për
të rezervuar një përballje në Moskë,
më 15 korrik. Legjenda e Junajted
dhe Real Madridit u tha gazetarëve
në një eveniment promovues të
ligës më të madhe të futbollit kinez.
“Unë besoj se Argjentina do të luajë
kundër Anglisë në finale të këtij
Botërori. Njëra zgjedhje e imja për

finalen është Anglia, por ndoshta
jam i njëanshëm dhe i pasionuar
për vendin tim”, u shpreh Bekam. Ai
shtoi se një fitore emocionuese ndaj
Tunizisë und t’i japë shtysa ekstra
kombëtares angleze në pjesën e
mbetur të turneut: “Jam shumë i
lumtur që e kemi fituar ndeshjen e
parë në grup. Anglia është një ekip
shumë i ri, me lojtarë që nuk kanë
shumë eksperiencë në të tilla kom-
peticione, ndaj udhëtimi i Kupës së
Botës do të bëhet më i vështirë, se-
pse ka shumë pretendentë të mirë
në turne”. 

Kristiano Ronaldo ka vendosur
vulën e tij në këtë Kupë Bote që në
javën e parë. teksa futbollisti më i
dekoruar në botë ka pasur zhgënji-
met e tij gjatë botëroreve të mëpar-
shëm, në Rusi ai e ka nisur në
mënyrën e duhur. Tre gola kundër
Spanjës në ndeshjen e parë, dhe golin
e fitores ndaj Marokut në të dytën e
kanë dërguar në krye të listës së gola-
shënuesve të turneut. Por, këtë vit,
vetë portugezi mendon se ka pasur
edhe pak fat. Dhe pas golit ndaj Ma-
rokut ka një ndryshim stili që jo

shumë mund ta kenë vënë re, mjekra.
Tani ai shpjegon edhe festimin e tri-
pletës: “Ishte një shaka që kisha me
Kuarezman. Ishim në sauna dhe i tha-
shë se po të shënoja gol do ta rrisja
mjekrën. Shënova tre gola dhe te i tre-
ti Kuarezma ishte në fushë prandaj
ia bëra me shenjë. Ishte diçka që më
dha fat dhe kështu që do ta mbaj”,
deklaroi Ronaldo. Kjo shpjegon edhe
festimin e tij, për të cilin tifozët men-
duan se ishte një kundërpërgjigje për
Messin, pasi argjentinasi disa ditë më
parë kishte pozuar me një dhi.

Anglia fitoi 2-1 ndaj Tunizisë në
ndeshjen e parë të Botërorit
“Rusi 2018”, por goli i fitores për
“tre luanët” erdhi në minutën e
91-të nga sulmuesi i Totenhe-
mit, Harri Kin. Një tifoz i To-
tenhemit dhe natyrisht i
kombëtares britanike, ka ven-
dosur ta festojë këtë triumf në
mënyrën më të veçantë, duke e
bërë minutën e 91-të dhe emrin
e sulmuesin tatuazh në pjesën
e pasme (në tule). Duke pritur
golin e fitores, fillimisht kisha
vendosur që të pija me një
frymë një birrë dhe më pas të
bëja një tatuazh. Nuk jam pen-
duar që e kam bërë atë”, tha
Sean, tifozi që ka vendosur të
bëjë tatuazh momentin e shë-
nimit të golit të fitores së Kin.

BEKAM BEFASON ME PARASHIKIMIN E TIJ

Angli-Argjentinë, do të jetë finalja e Botërorit
|||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

Tifozi 
i Kin me
tatuazh 
të çmendur

Ronaldo shpjegon festimin e tripletës
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

MEDIA ZVICERANE SHKRUAN PËR PËRBALLJEN ZVICËR - SERBI

Të premten të gjithë
kosovarët janë zviceranë

Tabloidi "20min" ka
përcjell reagimet e
faqeve të ndryshme
nëpër rrjetet sociale dhe
ka hasur në një postim të
“Albanian_Soccer” në
"Twitter" që ka shkruar se
22 qershori, data kur do
të ndeshet Zvicra me
Serbinë, është ndeshje e
përfaqësueses B të
shqiptarëve



Nga viti 2010 deri në ditët e sot-
me, ka shumë blerje, që kanë për-
funduar te bardhezinjtë e Juven-
tusit me kosto zero dhe pothuajse
të gjitha kanë rezultuar një biznes
i madh për klubin e njohur tori-
nez. Emre Xhan është i fundit i go-
ditjeve me kosto zero të Marottës.
Me to mund të formohet një “top-
formacion”, ndërsa emrat janë si
më poshtë.

1. Neto arriti te Juventusi në vi-
tin 2015 nga Fiorentina. Neto u ri-
shit këtë verë në Valencia për 7 mi-
lionë euro.

2. Në të vërtetë nuk erdhi me
parametër zero (kushtoi 300 mijë
euro), por Barzali ka qenë një nga
marrëveshjet më të mëdha të vite-
ve të fundit të bardhezinjve. Ai ar-
riti në vitin 2011 nga Volfsburgu.

3. Braziliani mbërriti në verën e
vitit 2012 te “Zonja e Vjetër”. Lusio
ishte një nga pak goditjet jofitim-

prurëse, me zero pikë, nga Marot-
ta.

4. Dani Alves, i cili arriti në
verën e vitit 2016 nga Barcelona,
mbeti vetëm një sezon te Juventu-
si, por ishte vendimtar në
shkuarjen deri në finale të Ligës së
Kampionëve. 

5. Andrea Pirlo ishte goditja më

e madhe e Marotta. Ai përjetoi një
rini të dytë te Juventusi dhe ndih-
moi në fitimin e disa titujve kam-
pionë. Dhe të mendosh se e mori
me kosto zero një lojtar të tillë nga
Milani, ky transferim përbën “qer-
shinë mbi tortë” të këtij “top-for-
macioni” bardhezi.

6. I larguar nga Real Madridi,

Sami Kedira zgjodhi të përqafojë
ngjyrat e Juventusit në verën e vitit
2015, me të cilën vazhdon akoma
të luajë, duke fituar tituj radhazi
në Itali.

7. Pol Pogba është emblema e
biznesit “par excellence” në këtë
drejtim për “Zonjën e Vjetër”. E
mori si një transferim të lirë nga
Mançester Junajtedi dhe ia shiti
për mbi 100 milionë euro të njëjtës
skuadër angleze.

8. Emre Xhan vjen nga Liver-
puli, dje ka mbërritur në Torino për
vizitat mjekësore dhe do t’iu sh-
tohet radhëve të bardhezinjve, si
një përforcim i goditur në mesfu-
shë. Asnjë lekë i paguar për të,
edhe pse kërkohej nga disa klube
të njohura evropiane.

9. Vetëm dy gola në 15 para-
qitje, në aventurën e sulmuesit
Luka Toni te Juventusi, teksa e filloi
aventurën e tij bardhezi në janar
2011. 

10. Fernando Llorente arriti në
verën e vitit 2013 te Juventusi si një
transferim i lirë dhe qëndroi në To-
rino për dy sezone, para se të
shkonte te Sevilja.

11. Kingslej Koman u mor si loj-
tar i lirë në verën e vitit 2014 dhe
pas një sezoni me bardhezinjtë u
shit te Bajern Munih.

Ja goditjet e Juventusit me kosto zero 
Emre Xhan është i fundit i
goditjeve me kosto zero të
Marottës. Me to mund të
formohet një “top-
formacion”, ndërsa emrat
janë si më poshtë

Inter-
Nainggolan
e kryer 
Interi ka arritur marrëveshjen
me Ragja Nainggolan për 24 mi-
lionë euro, lojtarin e të rinjve
Nikolo Zaniolo dhe mbrojtësin
e krahut Davide Santon. Nego-
ciatat për ribashkimin e Naing-
golan me ish-trajnerin e tij Luçia-
no Spaleti nuk janë një sekret
tashmë. Problemi kryesor ka
qenë çmimi i madh prej 45 mi-
lionë eurove që ka kërkuar Roma
për mesfushorin. Sipas "Il Tem-
po", "Sportialia" dhe "Sky Sport
Italia", dy klubet kanë arritur
marrëveshjen për të përfshirë
edhe Santonin në marrëveshje.
Përfaqësuesit e tij u takohuan
me Roman dje (e enjte) ku kanë
diskutuar termat personale. San-
ton ka dalë nga akademia e Inte-
rit dhe iu ribashkua më 2015 për
katër milionë euro pas katër vite-
ve te Njukasëll. 

DASHI 21. mars - 20. prill
Kjo është një periudhë e karakterizuar me ndryshi-

me të mëdha të cilat do ju lejojnë të thelloheni në disa lidhje
dhe situata që ju kanë tensionuar. Njohjet e reja janë shumë
të favorizuara, kështu që jini të hapur.

DEMI 21. prill - 21. maj
Keni nisur një rrugëtim kompleks i cili gjithsesi do

ju lejojë që të arrini destinacione që nuk i shpresonit.
Megjithatë duhet të jeni gati të përvishni mëngët, pasi dita
ofron mundësi të mira për të mbyllur çështje interesante.

BINJAKET 22. maj - 21. qershor
Qoftë nëse bëhet fjalë për dashurinë apo punën,

duhet të silleni në mënyrën e duhur. Bëni mirë që të shman-
gni përfshirjen në tensione të kota, të cilat mund të ush-
qejnë debate tejet të ndezura.

GAFORRJA 22. qershor - 22. korrik
Duhet të përpiqeni të jeni më të hapur dhe spon-

tan në raport me partnerin/en tuaj, pasi në këtë moment ka
disa çështje për të diskutuar, të cilat kanë mbetur pezull
gjatë. Kjo është një ditë mjaft e mirë për të rigjetur ekuili-
brin në punë.

LUANI 23. korrik - 22. gusht
Kjo është një periudhë interesante, për të ndër-

marrë nisma të reja dhe për t’u kujdesur siç duhet për to. Në
dashuri, nuk duhet të humbni mundësitë për të bërë takime
interesante.

VIRGJERESHA                  23. gusht - 23. shtator
Kjo e enjte ju gjen më të relaksuar dhe të qetë në ra-

port me periudhën e fundit. Mundohuni vetëm që të mos
jeni shumë kokëfortë dhe të mos këmbëngulni për çështje që
kanë të bëjnë me kursimet tuaja ekonomike, pasi nuk do ve-
proni siç duhet.

PESHORJA 24. shtator - 23. tetor
I keni vendosur vetes një qëllim disi të komplikuar

për t’u arritur. Megjithatë nuk duhet të hiqni dorë nga men-
dimet pozitive, pasi në këto momente kreativiteti juaj do ju
vijë shumë në ndihmë. Në dashuri do të jeni shumë ro-
mantik.

AKREPI 24. tetor - 22. nëntor
Mundohuni që të çoni përpara të gjitha projektet tuaja

pa ushqyer tensione të panevojshme mes jush dhe bashkëpunë-
torëve tuaj. Duhet të jeni ju të parët që të shfaqeni sa më strategjik
dhe diplomatë. Kjo e enjte ofron mundësi shumë të mira për të
rikuperuar një raport, të cilin e mendonit të mbyllur prej kohësh.

SHIGJETARI 23. nëntor - 21. dhjetor
Më në fund do keni mundësi të pushoni dhe të

mendoni me më shumë kujdes lidhur me aktivitetet që
keni në plan të ndërmerrni së fundmi. Orët e kësaj dite
janë mjaft të mira, për të çuar përpara propozime të reja.

BRICJAPI 22. dhjetor - 20. janar
Duhet të jeni më shumë të përqendruar në

përgjegjësitë tuaja profesionale. Ju pret një ditë e ngjeshur
me angazhime dhe negociata që duhen mbyllur. Në dashu-
ri, priten të reja interesante.

UJORI 21. janar - 19. shkurt
Do të surprizoheni pa fund nga sjellja dhe gati-

shmëria e disa bashkëpunëtorëve tuaj. Këshillohet që të
dëgjoni më shumë këshillat e të tjerëve, para se të merrni
vendime të rëndësishme lidhur me punën.

PESHQIT 20. shkurt - 20. mars
Kjo ditë do të jetë disi e tensionuar për të lindurit

e kësaj shenje. Në familje do të keni keqkuptime me partne-
rin/en, kështu që bëni mirë ta hidhni ju hapin e parë drejt pa-
qes. Në vendin e punës parashikohen zgjidhje mjaft të favor-
shme.



Ditën që është mbajtur testi i maturës,
Algjeria ka ndaluar internetin në gjithë ven-
din, me qëllim që të pamundësojë kopjimin
nga nxënësit. Të gjitha shërbimet e internetit,
duke përfshirë atë telefonik dhe si linjat fikse
nuk do të jenë duke punuar për një orë gjatë
mbajtjes së testit në mënyrë që të paranda-
lohet çdo formë mashtrimi, raporton BBC. Kjo
do të vazhdojë për pesë ditë sa do të jetë edhe
kohëzgjatja e testit. Vendimi ka ardhur pas
mashtrimeve masive që u bënë në testin e
mbajtur në vitin 2016, pasi pyetjet e testit ki-
shin qarkulluar në rrjete sociale. Të gjitha paji-
sjet elektronike me qasje në internet-për stu-
dentët dhe stafin e shkollës, do të jenë të
ndaluara në sallën ku mbahet testimi, si dhe
detektorët e metalit janë në hyrje të objektit.

Katër shërbyes civilë në Japo-
ni janë dënuar pasi kanë dalë për
drekë tre minuta më herët. Një
punëtor, 64-vjeçar, që punon në
byronë e ujësjellësit në Kobe,
është gjobitur dhe qortuar pasi
është zbuluar se ka dalë nga zyra
tre minuta para se të niste dreka.
Këtë veprim ai e ka bërë 26 herë
brenda një periudhe prej shtatë
muajve. Zyrtarët e kësaj byroje

kanë thirrur një konferencë për
media, në të cilën katër shkelësit
e rregullit kanë kërkuar falje pu-
blikisht. “Dreka fillon në orën 13.
Ai ka lëshuar zyrën para pushi-
mit”, ka thënë një zëdhënës i by-
rosë për AFP-në. 

Punëtorët kanë shkelur ligjin
e shërbimit publik që thekson se
zyrtarët duhet të jenë të përqen-
druar në punën e tyre.

Policja e quajtur Sharnise Hawkins
nga Greenbelt u fotografua duke qën-
druar në mes të rrugës gjatë një stuhie
me shi, duke u siguruar që asnjë veturë
nuk do ta godiste breshkën që përpiqej ta
kalonte rrugën. Ishte një skenë e çuditsh-
me, pasi policja po qëndronte në shiun e
rrëmbyeshëm dhe me një buzëqeshje në
fytyrë derisa po e shoqëronte breshkën.
“Kështu jam unë zakonisht. Më pëlqen
të buzëqeshë”, deklaroi ajo.

Të jesh i stresuar shumë mund t’ju
bëjë të humbni të pamurit thotë një
studim i fundit. Megjithëse dihet se
humbja e vizionit të tyre mund të
nxjerrë në pah njerëzit, shkencëtarët
tani thonë se e kundërta është e vër-
tetë dhe stresi mund të shkaktojë
humbje të shikimit. Stresi psikologjik
mund të sjellë ose të përkeqësojë së-
mundjet e zakonshme të syrit si
glaukoma, humbja e shikimit dhe
degjenerimi makular i moshës, tregon
hulumtimi. Nervat dhe enët e gjakut
në sytë dhe trurin mund të preken nga
nivele të larta të kortizolit - hormon

stresi, të cilat mund të çojnë në përke-
qësim të shikimit. Studimi gjithashtu
gjeti, megjithatë, se reduktimi i stresit
mund të ndryshojë edhe dëmin dhe
për të rikthyer disa nga vizioni i hum-
bur. Stresi mund të shkaktohet duke
qenë nën presion në punë ose në shtë-
pi, duke u brengosur për diçka speci-
fike, ose duke pasur përgjegjësi që e
gjeni të madhe. Ekspertët thonë se
kuptimi i lidhjes midis stresit dhe vizio-
nit mund të përmirësojë trajtimin e
mjekëve ndaj çrregullimeve të syve
duke i lejuar ata të përfshijnë me-
naxhimin e stresit.

Dënohen punëtorët japonezë, 
hëngrën drekë tre minuta më herët!

MATURA SHTETËRORE, 
Algjeria ndal gjithë internetin që të mos kopjohet

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Puna stresuese 
mund t’ju lë të verbuar

Policja
qëndron në 
shi për shkak
të breshkës

24 MOZAIK
Koha, e premte, 22 qershor 2018 

217 BC - Beteja e Rafisë: Ptolemeu
IV i Egjiptit mund Antiokun III të
Madh.

431 - Hapet Këshilli i Efesit (Këshil-
li i tretë i përgjithshëm).

1377 - Riçardi III trashëgon Eduar-
din III si mbret të Anglisë.

1533 - Ferdinandi i Austrisë dhe
Sulltan Sulejmani nënshkruajnë
marrëveshje të paqes.

1559 - Digjet dhe plaçkitet lagjja e
hebrenjve në Pragë.

1593 - Beteja e Sisakut: Trupat e
aleancës krishtere mundin turqit.

1772 - Robëria bëhet e paligjshme
në Angli.

1812 - Armata e Madhe e Napoleo-
nit pushton Rusinë.

1925 - Spanja dhe Franca luftojnë
Marokun. 

1941 - Estonezët fillojnë rezi-
stencën e armatosur kundër okupi-
mit sovjetik.

1941 - Finlanda pushton Karelinë. 
1941 - Gjermania sulmon Bashki-

min Sovjetik dhe okupon shtetet bal-
tike.

1981 - Shkarkohet nga pozita krye-
tari i Iranit Bani Sadr.

MARIA
- Mësuesja: Beni, cili është presiden-
ti i SHBA-ve?
- Beni : Nuk e di mësuese.
- Mësuesja: Beni, duhet të kujdese-
sh më shumë për mësimet.
- Beni : Po ti mësuese, e di cila është
Maria?
- Mësuesja: Jo.
- Beni: Duhet të kujdesesh më
shumë për burrin tënd!

Romanet shpesh përfundojnë
kur protagonistët martohen,

edhe pse pikërisht aty duhej të
filloni. (Leo Tolstoy)

Ju nuk duhet të stresoheni shumë
nëse harroni emrin e mësuesit tuaj të
klasës së katërt apo rrënjen katrore
të 144. Kështu thonë hulumtimet e
reja pasi në një raport të publikuar
nga studiuesit në Universitetin e Ka-
lifornisë theksohet se dështimi për të
kujtuar, mund të përmirësojë në të
vërtetë mendjen dhe aftësinë për të
mësuar në plane afatgjate. Ndërsa
harresa - e llojeve të caktuara të
informacionit - shoqërohet me
plakjen, humbjen e kujtesës dhe
çmenduri, procesi mund të forcojë
bashkësitë që shformojnë informa-
cionin në tru. Studiuesit zbuluan se
ndryshimet në kontekstin që
ndërhyjnë në aftësinë tonë për t’u
kujtuar mund të riprodhoheshin për
të përmirësuar më mirë kujtimet.

